
Монгол Улсын Их Хурлын 2022 оны намрын ээлжит чуулганы

 Эдийн засгийн байнгын хорооны 10 дугаар сарын 04-ний өдөр 

/Мягмар гараг/-ийн хуралдааны товч тэмдэглэл


Эдийн засгийн байнгын хорооны дарга Ц.Цэрэнпунцаг ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 14 цаг 18 минутад Төрийн ордны “Жанжин Д.Сүхбаатар” танхимд эхлэв. 

Томилолттой: Х.Болорчулуун, Х.Ганхуяг, Ц.Даваасүрэн; 


Чөлөөтэй: Т.Аюурсайхан, Б.Энхбаяр.

Нэг. Байнгын хорооны тогтоолын төсөл /Монгол Улсын Их Хурлын 2022 оны намрын ээлжит чуулганы 10 дугаар сард Эдийн засгийн байнгын хорооны хэлэлцэх асуудлын цаглавар батлах тухай/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав. 

Байнгын хорооны дарга Ц.Цэрэнпунцаг тогтоолын төслийн талаар танилцуулав.

Тогтоолын төсөлтэй холбогдуулан Улсын Их Хурлын гишүүн Ж.Бат-Эрдэнийн тавьсан асуултад Байнгын хорооны дарга Ц.Цэрэнпунцаг хариулж, тайлбар хийв.
Ц.Цэрэнпунцаг: “Монгол Улсын Их Хурлын 2022 оны намрын ээлжит чуулганы 10 дугаар сард Эдийн засгийн байнгын хорооны хэлэлцэх асуудлын цаглавар батлах тухай” Байнгын хорооны тогтоолын төслийг батлах санал хураалт явуулъя.

Зөвшөөрсөн:        10

Татгалзсан: 

2

Бүгд:

         12
83.3 хувийн саналаар тогтоол батлагдлаа.
Уг асуудлыг 14 цаг 24 минутад хэлэлцэж дуусав.

Хоёр.“Хөгжлийн зорилтот хөтөлбөр батлах тухай” Улсын Их Хурлын тогтоолын төсөл /Засгийн газар 2022.07.05-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Улсын Их Хурлын гишүүн, Эдийн засаг, хөгжлийн сайд Ч.Хүрэлбаатар, Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Уул уурхай, хүнд үйлдвэрийн сайд Ж.Ганбаатар, Улсын Их Хурлын гишүүн, Эрчим хүчний сайд Б.Чойжилсүрэн, Улсын Их Хурлын гишүүн, Зам, тээврийн хөгжлийн сайд С.Бямбацогт, Эдийн засаг, хөгжлийн яамны Төрийн нарийн бичгийн дарга Х.Батжаргал, мөн яамны Хөгжлийн нэгдсэн бодлогын газрын даргын албан үүргийг хавсран гүйцэтгэгч, Макро эдийн засгийн бодлогын газрын дарга Л.Энх-Амгалан, Бүс нутаг, аж үйлдвэрийн бодлогын газрын дарга Д.Эрдэнэбаяр, Хөгжлийн нэгдсэн бодлогын газрын Нийгмийн хөгжлийн бодлогын хэлтсийн дарга Б.Мөнгөнсүх, мөн газрын мэргэжилтэн О.Энхмөнх, Т.Мөнхцэцэг, Хөдөлмөр, нийгмийн хамгааллын яамны дэд сайд С.Зулпхар, Хууль зүй, дотоод хэргийн яамны Төрийн нарийн бичгийн дарга П.Сайнзориг, Байгаль орчин, аялал жуулчлалын яамны Төрийн нарийн бичгийн дарга Э.Баттулга, Эрүүл мэндийн яамны Бодлого, төлөвлөлтийн газрын дарга Б.Буянтогтох, Боловсрол, шинжлэх ухааны яамны Боловсролын нэгдсэн бодлого, төлөвлөлтийн газрын шинжээч Ж.Нарантуяа, Б.Мянган, Нийслэлийн Засаг даргын Эдийн засаг, дэд бүтцийн асуудал хариуцсан нэгдүгээр орлогч Ж.Сандагсүрэн нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав. 
Төслийн үзэл баримтлалын талаар илтгэлийг Улсын Их Хурлын гишүүн, Эдийн засаг, хөгжлийн сайд Ч.Хүрэлбаатар танилцуулав.

Илтгэлтэй холбогдуулан Улсын Их Хурлын гишүүн С.Чинзориг, М.Оюунчимэг, Д.Батлут, Ж.Бат-Эрдэнэ, Б.Баттөмөр, О.Цогтгэрэл, Т.Доржханд нарын тавьсан асуултад Улсын Их Хурлын гишүүн, Эдийн засаг, хөгжлийн сайд Ч.Хүрэлбаатар, Эдийн засаг, хөгжлийн яамны Төрийн нарийн бичгийн дарга Х.Батжаргал, Хөдөлмөр, нийгмийн хамгааллын яамны дэд сайд С.Зулпхар, Байгаль орчин, аялал жуулчлалын яамны Төрийн нарийн бичгийн дарга Э.Баттулга, Эрүүл мэндийн яамны Бодлого, төлөвлөлтийн газрын дарга Б.Буянтогтох, Боловсрол, шинжлэх ухааны яамны Боловсролын нэгдсэн бодлого, төлөвлөлтийн газрын шинжээч Ж.Нарантуяа, Нийслэлийн Засаг даргын Эдийн засаг, дэд бүтцийн асуудал хариуцсан нэгдүгээр орлогч Ж.Сандагсүрэн нар хариулж, тайлбар хийв. 


Улсын Их Хурлын гишүүн Т.Доржханд, Х.Булгантуяа нар үг хэлэв.

Ц.Цэрэнпунцаг: “Хөгжлийн зорилтот хөтөлбөр батлах тухай” Улсын Их Хурлын тогтоолын төслийн үзэл баримтлалыг дэмжиж, чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн:
6

Татгалзсан:    
6

Бүгд:

         12

50.0 хувийн саналаар дэмжигдсэнгүй. 

Улсын Их Хурлын гишүүн О.Цогтгэрэлийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Ц.Цэрэнпунцаг: Улсын Их Хурлын гишүүн О.Цогтгэрэлийн гаргасан горимын саналыг дэмжье гэсэн санал хураалт явуулъя.

Зөвшөөрсөн:          7

Татгалзсан:            5

Бүгд:

        12
58.3 хувийн саналаар горимын санал дэмжигдлээ.

Ц.Цэрэнпунцаг: “Хөгжлийн зорилтот хөтөлбөр батлах тухай” Улсын Их Хурлын тогтоолын төслийн үзэл баримтлалыг дэмжиж, чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалтыг дахин явуулъя. 


Зөвшөөрсөн:
7

Татгалзсан:    
4

Бүгд:

         11

63.6 хувийн саналаар дэмжигдлээ. 

           Байнгын хорооноос гарах санал, дүгнэлтийг Улсын Их Хурлын гишүүн Х.Булгантуяа Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 16 цаг 00 минутад хэлэлцэж дуусав.
Гурав.“Төрөөс мөнгөний бодлогын талаар 2023 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанкнаас 2022.09.27-ны өдөр ирүүлсэн, хэлэлцэх эсэх/
Хэлэлцэх асуудалтай холбогдуулан Монголбанкны Ерөнхийлөгч Б.Лхагвасүрэн, Санхүүгийн зохицуулах хорооны дарга Д.Баярсайхан, Монголбанкны Ерөнхий эдийн засагч Д.Ган-Очир, мөн банкны Мөнгөний бодлогын газрын дарга Б.Баярдаваа, Нөөцийн удирдлага, санхүүгийн зах зээлийн газрын захирал А.Энхжин, Банкны бүтцийн өөрчлөлт, бодлогын газрын захирал Н.Ариунбат, Хууль, эрх зүйн газрын захирал Д.Аюуш, Судалгаа, статистикийн газрын захирал Д.Даваасүх нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав. 
Төслийн үзэл баримтлалын талаар илтгэлийг Монголбанкны Ерөнхийлөгч Б.Лхагвасүрэн танилцуулав.

Илтгэлтэй холбогдуулан Улсын Их Хурлын гишүүн С.Чинзориг, Б.Баттөмөр, Ж.Бат-Эрдэнэ, Т.Доржханд, М.Оюунчимэг, О.Цогтгэрэл, Х.Булгантуяа нарын тавьсан асуултад Монголбанкны Ерөнхийлөгч Б.Лхагвасүрэн, Санхүүгийн зохицуулах хорооны дарга Д.Баярсайхан, Монголбанкны Мөнгөний бодлогын газрын дарга Б.Баярдаваа нар хариулж, тайлбар хийв. 


Улсын Их Хурлын гишүүн Т.Доржханд үг хэлэв.

Ц.Цэрэнпунцаг: “Төрөөс мөнгөний бодлогын талаар 2023 онд баримтлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг дэмжиж, чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн:
8

Татгалзсан:    
3

Бүгд:

         11

72.7 хувийн саналаар дэмжигдлээ. 

           Байнгын хорооноос гарах санал, дүгнэлтийг Улсын Их Хурлын гишүүн С.Чинзориг Улсын Их Хурлын чуулганы нэгдсэн хуралдаанд танилцуулахаар тогтов. 
Байнгын хорооны хуралдаанаар 3 асуудал хэлэлцэв.

Хуралдаан 3 цаг 23 минут үргэлжилж, 19 гишүүнээс 14 гишүүн хүрэлцэн ирж, 73.7 хувийн ирцтэйгээр 17 цаг 41 минутад өндөрлөв.
Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА





Ц.ЦЭРЭНПУНЦАГ


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ
 ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 
10 ДУГААР САРЫН 04-НИЙ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Цэрэнпунцаг: Байнгын хорооны эрхэм гишүүдийн энэ өдрийн амгаланг айлтгая. 
Хуралдаанд оролцож байгаа гишүүдийг танилцуулъя. 
Хаянгаагийн Болорчулуун гишүүн гадаад томилолттой яваа, Хассуурийн Ганхуяг гишүүн гадаад томилолттой, Цэрэнпилийн Даваасүрэн гишүүн гадаад томилолттой, ингээд 3 гишүүн гадаад томилолттой байна.

 Ингээд бусад гишүүд нь хэдэн хувийн ирцтэй байна. 52.6 хувийн ирц бүрдсэн тул Эдийн засгийн байнгын хорооны 2022 оны 10 дугаар сарын 04-ний өдрийн хуралдаан нэгжнээснийг мэдэгдье.
Байнгын хорооны хуралдаанаар хэлэлцэх асуудлыг танилцуулъя.

Нэгт, Монгол Улсын Их Хурлын чуулганы хуралдааны дэгийн тухай хуулийн 10 дугаар зүйлийн 10-ын 6 дахь хэсэгт заасны дагуу 10 дугаар сард Байнгын хороогоор хэлэлцэх асуудлын цаглавар батлах тухай Байнгын хорооны тогтоолын төслийг,

Хоёрт, “Хөгжлийн зорилтот хөтөлбөр батлах тухай” Улсын Их Хурлын тогтоолын төсөл. Монгол Улсын Засгийн газар 2022 оны 07 сарын 05-ны өдөр өргөн мэдүүлсэн, хэлэлцэх эсэх, 
Гуравт, “Төрөөс мөнгөний бодлогын талаар 2023 онд баримтлах үндсэн чиглэл батлах тухай” Улсын Их Хурлын тогтоолын төсөл. Монголбанк 2022 оны 9 сарын 27-ны өдөр ирүүлсэн, хэлэлцэх эсэх гэсэн 3 асуудлыг хэлэлцэнэ. 
Ингээд хэлэлцэх 2 дахь нь хөгжлийн зорилтот хөтөлбөр болох тухай. 
Ингээд хэлэлцэх асуудал дээр өөр саналтай гишүүд байна уу. Алга байна, хэлэлцэх асуудалдаа оръё.

10 дугаар сард Байнгын хороогоор хэлэлцэх асуудлын цаглавар батлах тухай Байнгын хорооны тогтоолын төслийг хэлэлцэж эхэлье. 
Ингээд төслийг уншиж танилцуулъя.

Монгол Улсын Их Хурлын 2022 оны намрын ээлжит чуулганы 10 дугаар сард Эдийн засгийн байнгын хорооны хэлэлцэх асуудлын цаглавар батлах тухай.

Монгол Улсын Их Хурлын тухай хуулийн 23 дугаар зүйлийн 23.2.14 дэх заалт, Монгол Улсын Их Хурлын чуулганы хуралдааны дэгийн тухай хуулийн 10 дугаар зүйлийн 10-ын 6 дахь хэсгийг үндэслэн Эдийн засгийн байнгын хорооноос тогтоох нь:

1.Монгол Улсын Их Хурлын даргын 2022 оны 9 дүгээр сарын 30-ны өдрийн Монгол Улсын Их Хурлын 2022 оны намрын ээлжит чуулганы 10 дугаар сард хэлэлцэх асуудлын дараалал тогтоох тухай 142 дугаар захирамжид заасан Эдийн засгийн байнгын хорооны эрхлэх асуудлын хүрээнд хамаарах хууль, Улсын Их Хурлын бусад шийдвэрийн төслийг хэлэлцэх цаглаврыг хавсралтаар баталсугай. 
2.Хууль хэлэлцэх хугацааг тусгайлан заасан асуудал болон хууль, Улсын Их Хурлын бусад шийдвэрийн төслийн хамт өргөн мэдүүлсэн хууль, Улсын Их Хурлын бусад шийдвэрийн төслийг хэлэлцэхэд энэ цаглавар хамаарахгүй.

3. Энэ тогтоолын биелэлтийг хангаж, хэлэлцэх асуудлын бэлтгэл хангахыг Улсын Их Хурлын Тамгын газар Л.Өлзийсайханд үүрэг болгосугай.

 Эдийн засгийн байнгын хорооны дарга.

Төсөлтэй холбогдуулан асуулт асууж, санал хэлэх Улсын Их Хурлын гишүүд нэрээ өгнө үү. Гишүүд асуулт алга байгаа учраас. 

Бат-Эрдэнэ гишүүнд микрофоныг нээе.

Ж.Бат-Эрдэнэ: Энэ Уул уурхайн биржийн тухай хууль байна уу, энэ дээр. Над дээр алга байна, хоёрдугаарт байгаад ч наадахыг чинь харахааргүй, ерөөсөө мэдэхгүй ямар хүнд зориулсан юм байгаа юм. Залуучуудад дандаа зориулсан юм уу. 

Ц.Цэрэнпунцаг: Энэ дээр 6 хууль тогтоомж байгаа. Энэ Их Хурлын сая, энэ 10 дугаар сард хэлэлцэх асуудлуудаар гарсан 142 дугаар захирамжид заасан 6 хууль, тогтоомж байгаа юм. Энэ дунд, одоо энд байна, бүгдэд нь тараагаад өгчихсөн байгаа. Төр, хувийн хэвшлийн түншлэлийн тухай хуулийн төсөл болон хамт өргөн мэдүүлсэн хуулийн төслүүдийг хэлэлцэнэ. 1-д, 2-т Төрөөс мөнгөний бодлогын талаар 2020 онд баримтлах үндсэн чиглэл батлах тухай, 3-т Хөгжлийн зорилтот хөтөлбөр батлах тухай, 4-т Төлбөрийн чадваргүйдлийн тухай хуулийн төсөл болон хамт өргөн мэдүүлсэн бусад хуулийн төслүүд, 5-д Худалдаа аж үйлдвэрийн танхимын тухай хуулийн шинэчилсэн найруулгын төсөл, 6-д Мэргэжлийн нэгдсэн холбоодын эрх зүйн байдлын тухай хуулийн төсөл болон хамт өргөн мэдүүлсэн хуулиуд гээд. Энэ 6. 
Өөр асуулт, санал байхгүй бол ингээд асуулт асууж дууслаа.

Одоо санал хураалт явуулъя.

“Монгол Улсын Их Хурлын 2022 оны намрын ээлжит чуулганы 10 дугаар сард Эдийн засгийн байнгын хороогоор хэлэлцэх асуудлын цаглавар батлах тухай” Байнгын хорооны тогтоолын төслийг баталъя гэсэн томьёоллоор санал хураалт явуулъя.
Гишүүдийн 83.3 хувь нь дэмжсэн тул санал дэмжигдлээ. Санал хураалт явуулж дууслаа. 
Монгол Улсын Их Хурлын 2022 оны намрын ээлжит чуулганы 10 дугаар сард Эдийн засгийн байнгын хороогоор хэлэлцэх асуудлын цаглавар батлах тухай Байнгын хорооны тогтоолын төслийн хэлэлцүүлэг дууслаа.

Дараагийн асуудалдаа оръё.

Хэлэлцэх асуудлын 2-т “Хөгжлийн зорилтот хөтөлбөр батлах тухай” Улсын Их Хурлын тогтоолын төслийг хэлэлцэх эсэхийг хэлэлцэж эхэлье. 
Тогтоолын төслийг Улсын Их Хурлын гишүүн, Эдийн засаг, хөгжлийн сайд Чимэдийн Хүрэлбаатар танилцуулна. Хүрэлбаатар сайдын микрофоныг нээж өгнө үү, Хүрэлбаатар сайдын микрофоныг нээгээд өгөөрэй.

Дахиад цагаа шинээр эхлэхгүй бол энэ цаг нь явчихсан байна шүү.

Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, Монгол Улсаас 2020 оны 5 дугаар сарын 07-ны өдөр Хөгжлийн бодлого, төлөвлөлт, түүний удирдлагын тухай хуулийн шинэчилсэн найруулгыг, 2020 оны 5 дугаар сарын 13-ны өдрийн 52 дугаар тогтоолоор Алсын хараа 2050 Монгол Улсын урт хугацааны хөгжлийн бодлогыг тус тус баталсан билээ. Түүнчлэн хөгжлийн бодлого, төлөвлөлт, түүний удирдлагын тухай хуулийг хэрэгжүүлэх бэлтгэл хангах зарим арга хэмжээний тухай Улсын Их Хурлын 2020 оны 45 дугаар тогтоолын 1-ийн 2-т Монгол Улсын хэмжээнд хүчин төгөлдөр мөрдөгдөж байгаа урт, дунд хугацааны хөгжлийн бодлого, төлөвлөлтийн баримт бичгийг энэ хуульд нийцүүлэн боловсруулж, Улсын Их Хуралд 2020 оны 6 дугаар сард багтаан өргөн мэдүүлэхийг Засгийн газарт даалгасан. 
Монгол Улсын урт хугацааны хөгжлийн бодлого Алсын хараа 2050 нь 10, 10 жилээр, 3 үе шаттай хэрэгжих бөгөөд эхний үе шатны 2030 онд хүрэх үр дүнг хангахад чиглэсэн хөгжлийн 7 зорилтот хөтөлбөрийг боловсруулахыг Улсын Их Хурлаас үүрэг болгосон. Шинэ сэргэлтийн бодлого нь эдийн засаг, дэд бүтцийн салбарын хөгжлийн хязгаарлагч хүчин зүйлүүдийг тодорхойлж шийдвэрлэхээр зорьсон эхний зорилтот хөтөлбөр юм аа.

Алсын хараа 2050 бодлогын баримт бичгийн үндсэн үзэл баримтлал, загварт суурилсан хүний хөгжлийн зорилтот хөтөлбөр, нийгмийн хөгжлийн зорилтот хөтөлбөр, байгаль орчны зорилтот хөтөлбөр, засаглалын зорилтот хөтөлбөр, бүсийн хөгжлийн зорилтот хөтөлбөр, үндэсний өрсөлдөх чадварын зорилтот хөтөлбөрийг тус тус боловсруулах ажил өнгөрсөн оны 7 дугаар сараас эхэлсэн. Тус хугацаанд ажлын хэсэг болон ажлын дэд хэсэг нийт 43 удаагийн хэлэлцүүлэг зохион байгуулж, давхардсан тоогоор төрийн байгууллага, ОУБ, иргэний нийгмийн байгууллага, эрдэмтэн судлаачдын төлөөллөөс мянга орчим хүн хамруулан төсөл боловсруулах ажилд олон нийтийн оролцоог ханган ажилласан байна.  
Эдийн засаг, хөгжлийн яамны зүгээс ажлын дэд хэсгүүдийн боловсруулсан хөгжлийн зорилтот хөтөлбөрийн төслийн нэгдсэн үр дүн, хөтөлбөр тус бүрийн үр дүнг Монгол Улсын урт хугацааны хөгжлийн бодлого, тогтвортой хөгжлийн дэлхийн зорилт, Монгол Улсын хөгжлийн үндсэн үзүүлэлтүүдтэй хэрхэн уялдаж байгааг хянаж, чиглүүлсэн болно. 
“Хөгжлийн зорилтот хөтөлбөр батлах тухай” Улсын Их Хурлын тогтоолын төслийн нэгдүгээр хавсралтаар Хүний хөгжлийн зорилтот хөтөлбөрийг, 2 дугаар хавсралтаар Нийгмийн хөгжлийн зорилтот хөтөлбөрийг, 3 дугаар хавсралтаар байгаль орчны зорилтот хөтөлбөрийг, 4 дүгээр хавсралтаар Засаглалын зорилтот хөтөлбөрийг, 5 дугаар хавсралтаар Бүсийн хөгжлийн зорилтот хөтөлбөрийг, 6 дугаар хавсралтаар Үндэсний өрсөлдөх чадварыг нэмэгдүүлэх зорилтот хөтөлбөрийг тус тус батлахаар тусгаад байна.  
Хөгжлийн зорилтот хөтөлбөрүүд хэрэгжсэнээр 2030 он гэхэд Монгол Улсын нийгэм, эдийн засаг, байгаль орчин, засаглалын үзүүлэлтүүд дараах байдлаар дээшилнэ гэж үзэж байна.  
Тухайлбал, эдийн засгийн жилийн дундаж өсөлтийг 6 хувьд, хүний хөгжлийн индексийг 0,74-0,85, дундаж наслалтыг 70,2-78 болгож нэмэгдүүлэх, ядуурлын түвшнийг 28,4-15 хувь болгож бууруулах, засаглалын үр нөлөөг 45,7-71,9 нэгж болгон өсгөх, Үндэсний өрсөлдөх чадварын индексээр дэлхийд эзлэх эрэмбийг 20 байраар урагшлуулж, 82 дугаарт оруулах замаар бүтээмжийг нэмэгдүүлнэ ээ. 
Түүнчлэн өвчлөлөөс шалтгаалсан нас баралтын түвшнийг бууруулах, хүнс, эмийн хангамжийн найдвартай, аюулгүй байдлыг дээшлүүлэх, орчны бохирдлыг бууруулахаар төлөвлөсөн. 
“Хөгжлийн зорилтот хөтөлбөр батлах тухай” Улсын Их Хурлын тогтоолын төслийг хэлэлцэн шийдвэрлэж өгөхийг хүсье. Анхаарал хандуулсанд баярлалаа.

Ц.Цэрэнпунцаг: Ажлын хэсгийг танилцуулъя.

Ч.Хүрэлбаатар Эдийн засаг, хөгжлийн сайд, Б.Жавхлан Сангийн сайд, Ж.Ганбаатар Уул уурхай, хүнд үйлдвэрийн сайд, Б.Чойжилсүрэн Эрчим хүчний сайд, Х.Болорчулуун Хүнс, хөдөө аж ахуй, хөнгөн үйлдвэрийн сайд, С.Бямбацогт Зам, тээврийн хөгжлийн сайд, Н.Учрал Цахим хөгжил, харилцаа холбооны сайд, Б.Бат-Эрдэнэ Байгаль орчин, аялал жуулчлалын сайд, С.Наранцогт Эдийн засаг, хөгжлийн дэд сайд, С.Зулпхар Хөдөлмөр, нийгмийн хамгааллын дэд сайд. Бусад яамдын Төрийн нарийн бичиг, газрын дарга нар оролцож байна. 
Ингээд төсөлтэй холбогдуулан асуулт асуух Улсын Их Хурлын гишүүд нэрээ өгнө үү.

 Доржханд гишүүнээр тасаллаа. Ингээд Чинзориг гишүүний микрофоныг нээж өгнө үү. 

С.Чинзориг: Хүрэлбаатар сайд өөрөө энэ бичиг баримтыг хэр үзэж танилцсан юм бол доо гэж бодож байгаа юм. Энэ чинь өмнөх Засгийн газар 2022 оны 7 сард эхээр өргөн барьсан юм байна. Тэгэхээр манайд ийм хөтөлбөр нэртэй хөгжлийн бодлого нэртэй баримт бичгүүд, цаас бол маш их байна л даа. 5 жилийн үндсэн чиглэл гээд баталсан. Засгийн газрын үйл ажиллагааны хөтөлбөр гээд баталсан, тэгээд жил, жилийн бас төлөвлөгөө баталж байгаа. Энэ хөгжлийн зорилтот хөтөлбөр маань эдгээр бичиг баримтаас юугаараа ялгаатай юм, юугаараа онцлог юм, тухайлбал, би ингээд харахаар Засгийн газрын үйл ажиллагааны хөтөлбөр л байна л даа. Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөг Засгийн газар батлаад явсан. Тэр төлөвлөгөөгөө л ингээд хөгжлийн зорилтот хөтөлбөр гээд оруулаад ирчихсэн юм шиг байх юм. Ийм бичиг баримт хэрэгтэй юм уу, үгүй юм уу, тэгээд ямар гарах үр дүн нь яг юу байгаа юм, Хүрэлбаатар сайдын ярьж байгаагаар бол бас зөв зүйтэй юм бас үр дүн гэж юм хэлээд байгаа юм. Тэгээд тэр нь энэ дээр чинь харахаар л харагдахгүй байгаа байхгүй юу. Тэгээд би ийм хөгжлийн зорилтот хөтөлбөр гээд ийм том, дэлгэрэнгүй үйл ажиллагааны төлөвлөгөө хэлбэртэй юм батлах шаардлагагүй юм уу гэж бол бодоод байна л даа, Хүрэлбаатар сайд аа, та одоо юу гэж үзэж байгаа юм. Зайлшгүй тэр хөгжлийнхөө бодлого төлөвлөлтийн тухай хуулиар энэ хөгжлийн зорилтот хөтөлбөр байх ёстой гэж үзэж байгаа бол ийм дэлгэрэнгүй Засгийн газрын үйл ажиллагааны хөтөлбөр шиг Засгийн газрын үйл ажиллагааны хөтөлбөр хэрэгжүүлэх төлөвлөгөө шиг яг одоо адилхан ийм юм бид Их Хурлаас баталж цаг гардах хэрэггүй байх. 
Хэрвээ ийм хөгжлийн хөтөлбөр, зорилтот хөтөлбөр гэж баталбал нэлээн хураангуй хэлбэрээр хүрэх үр дүн, хэмжих нэгж, шалгуур үзүүлэлтүүд нь тодорхой, суурь түвшин нь тодорхой, ийм юм баталмаар байх юм. Үүнийг чинь харахаар суурь түвшингүүд нь тодорхойлох шаардлагатай гэсэн ийм асар их байна шүү дээ, суурь түвшин гээд одоогоор тодорхойлж чадаагүй. Тэгээд ямар үр дүнд хүрэх нь ч одоо тодорхой бус, би бол арай тийм нэгдсэн хураангуй байдлаар дотоодын нийт нийт бүтээгдэхүүн энэ дунд хугацаанд 10 жилийн хугацаанд 5 жилийн хугацаанд 30 он хүртэл чинь ямар хэмжээгээр өсөх юм, боловсруулах үйлдвэр энэ ДНБ-д эзлэх хувь нь хэд болох юм, уул уурхайгаас бусад салбаруудын дотоодын нийт бүтэц хувь нь хэд болох юм, энэ өрхийн иргэдийн орлого, цалин ямар хэмжээнд хүрэх юм, бүтээмж бол хэмжээнд хүрэх юм, ядуурал ямар хэмжээнд хүрэх юм, дундаж цалин ямар хэмжээнд хүрэх юм, ажилгүйдэл ямар хэмжээнд хүрэх юм, хэчнээн ажлын байр бий болгох юм, сургууль цэцэрлэгийнхээ багтаамжийн хүртээмжийг ямар хэмжээнд хүргэх юм, энэ цахилгааныхаа эх үүсвэрийг ямар одоо бас хэмжээнд хүргэх юм, хэчнээн киловаттаар яаж нэмэгдүүлэх юм энэ тэр гээд ингээд эдийн засгийн нэгдсэн, одоо тийм суурь үзүүлэлттэй холбоотой юмнуудаа хүрэх түвшин, хэмжих нэгж нь тодорхой, шалгуур үзүүлэлт нь тодорхой, тийм нэгдсэн одоо үзүүлэлттэйгээр л тийм юм гаргавал яасан юм гээд би бодоод байгаа юм. Ийм дэлгэрэнгүй Засгийн газрын үйл ажиллагааны хөтөлбөрийг хэрэгжүүлж, төлөвлөгөө маягаар ийм ямар түвшинд хүрэх гээд байгаа нь мэдэгдэхгүй зүгээр одоо нэг хүртээмжийг нэмэгдүүлнэ, дээшлүүлнэ, чанарыг сайжруулна гэсэн ийм ерөнхий үгээр юм бол бичмээргүй байна.  
Тийм учраас бол үүнийг Засгийн газарт буцаагаад энэ Эдийн засаг, хөгжлийн сайд нь шинээр томилогдсон үүнийгээ дахиж авч үзээд Засгийн газартайгаа яриад, нэлээд хураангуй нийгэм, эдийн засгийн нэгдсэн одоо үзүүлэлтүүдээрээ тийм хураангуй хэлбэрээр дахиж боловсруулаад оруулаад ирвэл одоо яасан юм бэ гэсэн би ийм асуулттай байна, ийм саналтай байна. Хүрэлбаатар сайд одоо юу гэж үзэж байгаа юм, байр суурийг нь сонсъё гэсэн бодолтой байна.

Ц.Цэрэнпунцаг: Хүрэлбаатар сайд, хаана, хэдээс хариулах юм. 3-ыг нээх үү, 3 дугаар микрофоныг нээгээд. Ажлын хэсгийн 3. Төрийн нарийн бичгийн дарга Батжаргал хариулъя.

Х.Батжаргал: Чинзориг гишүүний асуултад хариулъя. Хөгжлийн зорилтот хөтөлбөрийг бол Хөгжлийн бодлого төлөвлөлт, түүний удирдлагын тухай хуулиар бол маш нарийн хуульчилчихсан байгаа. Таны хэлсэн гол санаа чухал, тэр нөгөө маш олон төрлийн бодлого, хөтөлбөрүүд, үндэсний хэмжээний хөгжлийн бодлогууд байсан гэж тэрийг ер нь цэгцлэх үүрэг даалгаврыг Улсын Их Хурлын 21 оны 10 дугаар тогтоолоор Засгийн газар аваад нийтдээ үндэсний хэмжээний гэж нэрлэгдэх 500 гаруй, 567 хөгжлийн бодлого, баримт бичгийг бүх яамдын түвшинд зохион байгуулж цэгцэлсэн, хүчингүй болгосон. Зарим нэг зайлшгүй байх ёстой зүйл заалттай, дунд хугацааны бодлогод байх ёстой тэр зүйл заалтуудыг эдгээр хөгжлийн зорилтот хөтөлбөрүүдэд суулгах ёстой гэсэн тэр хуулийн заалтын дагуу бид нэгтгэж оруулж ирж байгаа. Үндсэндээ бол тогтоолын төслийн хавсралтаар 6 төрлийн зорилт, хөтөлбөр байгаа юм. Түүний зөвхөн нэг нь л эдийн засаг, дэд бүтцийн зорилтот хөтөлбөр байгаа. Зарим нэгэн тэр хураангуй тоо баримтыг бол хүрэх үр дүн дээр нь бол маш нарийвчлан бас тодорхойлоод суулгачихсан байгаа. Хураангуй хэлбэрээрээ бол энэ маань Алсын хараа, урт хугацааны бодлогын эхний үе шат 2030 он хүртэлх хураангуй хэлбэр нь бол Алсын хараа дээр байгаа. Харин Алсын хараагаасаа эхний 10 жил буюу 2030 он хүртэлх хөгжлийн зорилтот хөтөлбөрөө бид нар нарийвчилж хүрэх үр дүн, зорилго, зорилтууд нь ямар байх вэ, ямар үр дүн гарах вэ гэдгийг салбар тус бүрээр нь томьёолж ингэж оруулж ирж байгаа юм. 
Яг эдийн засгийн агуулга, макро эдийн засгийн гол үзүүлэлт бол бид нар хязгаарлагч хүчин зүйлсээ шийдвэрлээд, шинэ сэргэлтийн бодлогодоо тусгасан гэж үзэж байгаа учраас энд бол илүү хүний хөгжлийн, байгаль орчны, боловсрол, эрүүл мэнд, нийгмийн хөгжлийн, засаглал, төрийн бүтээмж талаасаа эдгээр асуудлууд маань өөрөөр хэлбэл шинэ сэргэлтийн бодлогод тусаагүй бусад алсын хараагий эхний үе шатанд байх ёстой тэдгээр бодлогын зорилго, зорилт, хүрэх үр дүнгүүд бол энд нарийвчлан тусалсан байгаа юм.

Харин энэ асуудлыг бид Улсын Их Хурлын 21 оны 10 дугаар тогтоолын биелэлтийг хангаж орж ирж байгаа болохоор нөгөө 500 хэдэн боловсруулаад цэгцэлчихсэн байгаа, хүчингүй болгочихсон байгаа, зарим нэгийг нь тусгачихсан байгаа тэр зүйл заалтууд маань энэ зорилтот хөтөлбөртөө нарийн шингэсэн байгаа гэдгийг бас энд тэмдэглэж хэлэх нь зүйтэй байх. 
Хэрвээ энэ зорилтот хөтөлбөр маань арай өөрчлөгдөх юм бол бидний нөгөө өмнөх 500 гаруй хөгжлийн бодлого, бичиг баримт маань цэгцэлсэн, нэгтгэсэн асуудал маань эргээд задрах тийм ажил бол бидний өмнө бас хүлээгдэнэ ээ. 
Ц.Цэрэнпунцаг: Чинзориг гишүүн тодруулга, 1 минут

С.Чинзориг: Тэгэхээр би ийм дэлгэрэнгүй үйл ажиллагааны төлөвлөгөө хэлбэртэй боловсруулагдсан юм бол Их Хурлаас батлах шаардлагагүй л гээд байна шүү дээ. Үүнийг одоо танай яам одоо юу гэж үзэж байгаа юм бэ л гэж. Би бол жаахан арай хураангуйлаад яг одоо тодорхой нийгэм, эдийн засгийн үндсэн суурь одоо үзүүлэлтүүдийг нь тусгасан тэр эдийн засгийн өсөлт нь ямар болох юм, экспортын орлогоо ямар хэмжээнд хүрэх юм, гадаадын хөрөнгө оруулалтын хэмжээ нь яаж нэмэгдэв, үйлдвэрлэлийн хэмжээ яаж өсөх юм, тэр олборлох үйлдвэрлэлийн хэмжээ яаж өсөх юм, тэр эрчим хүчний хангамж чинь ямар түвшинд хүргэх юм, орон сууцны хүрэлцээ хангамж ямар түвшинд хүрэх юм, цэцэрлэг, сургуулийн хүртээмж хэд нь ямар түвшинд хүргэх юм, хүн амын ажил эрхлэлт, орлогын түвшингээ ямар түвшинд хүргэх юм гээд ингээд эдийн засаг, нийгмийнхээ үзүүлэлтүүдийг тусгасан ийм хураангуй хэлбэрээр аятайхан, цомхон юм гаргамаар байна. Хүнд харахад ч эвтэйхэн. Энэ чинь яг л үйл ажиллагааны төлөвлөгөөнөөс ялгаагүй байна.

Хоёрдугаарт, нийгмийнхээ юмыг оруулаад тэр шинэ сэргэлт гээд тусдаа юм … /минут дуусав/

Ц.Цэрэнпунцаг: Ажлын хэсэг 3 дахь микрофоныг

Х.Батжаргал: Чинзориг гишүүний асуусан тодруулгад нэмэлт хариулт өгье. Энэ хураангуй хэлбэрээрээ үр дүнг нь бол хураангуйлаад бас тусгайлан заачихсан байгаа юм. Хөгжлийн бодлого төлөвлөлт, түүний удирдлагын тухай хууль дээр бол илүү дэлгэрэнгүй байхыг хуульчилчихсан байгаад байгаа юм. Өөрөөр хэлэх юм бол суурь түвшинтэй, хүрэх үр дүнтэй, шалгуур үзүүлэлттэй, хариуцах эзэнтэй, бүр тухайлах юм бол санхүүжилтийн төсөв мөнгөн дүн нь тодорхой байхаар ийм байхыг бол хуульчилчихсан байгаа юм. Өмнөх үеүдэд хөгжлийн бодлого төлөвлөлт эдгээр тодорхой асуудлууд маань тодорхойгүй байсан учраас хэрэгжилт нь бүрэн хангагдахад бол бэрхшээл учирдаг байсан гэдэг хэлэлцүүлгийн үеэр бол бас Их Хурлын гишүүдийн саналын дагуу энэ хуулийн энэ тодорхой заалтууд хөгжлийн бодлого дээр байх ёстой гэж. 
Харин гишүүний тодруулгад асуусан нарийвчилсан төлөвлөгөө бол энэхүү зорилт хөтөлбөр батлагдахаар салбар тус бүр дээрээ, өөрөөр хэлбэл яам, төрийн захиргааны төв байгууллага, Их Хурлын харьяа байгууллагууд дээр … /минут дуусав/

Ц.Цэрэнпунцаг: Чинзориг гишүүн та тодруулах уу? дахиад 1 минут.

Хариулт хангалтгүй гэж үзсэн учир 1 минут Чинзориг гишүүнд, микрофоныг нээе

С.Чинзориг: Их Хурал чинь тэр хөгжлийн бодлого төлөвлөлтийн хуулиар чинь 5 жилийн үндсэн чиглэл гээд бас батлалцаж байгаа шүү дээ, баталсан шүү дээ. Энэ бичиг баримт чинь тэгээд тэр Засгийн газрын үйл ажиллагааны хөтөлбөр 4 жилийн, эдийн засаг, нийгмийг хөгжүүлэх 5 жилийн үндсэн чиглэлээс юугаараа одоо ялгаатай зарчмын баримт бичиг болж байгаа юм бэ? Ялгаа нь харагдахгүй л байна л үг гэж би хэлээд байна шүү дээ. Яг л адилхан бүхий л юмнууд нь адилхан бичигдчихээд байна шүү дээ. Ийм үйл ажиллагааны төлөвлөгөө хэлбэртэй байж болохгүй байна. Үүнийгээ жаахан дахиж боловсруулалт хийгээд тэр шинэ сайд ажлаа аваад удаагүй байгаа юм чинь дахиж ажиллаад жаахан тэр энэ хөтөлбөрийнхөө тэр бүтэц агуулга дээр нь дахиж жаахан үзэглээд жаахан цэгцлээд тэгээд шинэ сэргэлтийн бодлогод эдийн засгийн бодлого нь тусдаа явна гээд тийм байж болохгүй шүү дээ. Энэ хөгжлийн зорилтот хөтөлбөр гэж байгаа бол эдийн засаггүйгээр энэ асуудал чинь цааш явахгүй шүү дээ. Тэгээд түүнтэйгээ эдийн засгийнхаа бодлоготойгоо тэр уялдуулаад тэгээд оруулж ирж болдоггүй юм л гэж би тэгээд байна шүү дээ.

Ц.Цэрэнпунцаг: Батжаргал дарга та яг сая асуусан асуултад тодорхой хариулаадах аа.

Х.Батжаргал: Би гишүүний тодруулгад маш тодорхой хариулъя. 5 жилийн үндсэн чиглэлээс хамгийн гол ялгаатай тал нь хугацаа, хүрэх үр дүн байгаа. 5 жилийн үндсэн чиглэл бол хорь, одоо жишээлбэл, 21-25 онд хийгдэх ажил, бодлого, зорилго, зорилтууд байгаа, үр дүн нь 5 жилээрээ хязгаарлагдана. Харин Хөгжлийн зорилт хөтөлбөр бол 10 жилийн, алсын хараа, урт хугацааны бодлогын эхний үе шат. 2030 он гэхэд ямар үр дүнд хүрэх юм, ямар зорилго, зорилтууд биелэх вэ гэдгийг бол нарийвчлан гарч ирж байгаа Ер нь бол хөгжлийн бодлого, шинэ хуулиараа бол ер нь 5 жилийн үндсэн чиглэл, дунд хугацаандаа 2 төрлийн дунд хугацааны бодлого байгаа. Хөгжлийн зорилт хөтөлбөр 5 жилийн үндсэн чиглэл. Ингээд өөр хөгжлийн бодлого төрлийн зүйлийг бол энд бүгдэд нь энэ интегралчилсан учраас бол байхгүй ээ гэж ойлгож болно. Харин богино хугацаа, дунд хугацаандаа бол жилийн төлөвлөгөө, жилийн төсөв, 4 жилийн Засгийн газрын үйл ажиллагааны хөтөлбөр гээд ингээд өөр ямар нэгэн хөгжлийн үндэсний хэмжээний бодлогын бичиг баримтыг бол нэгтгэсэн гэж ойлгож болно. Дахиж хэлэхэд. Цаг хугацаагаараа.

Ц.Цэрэнпунцаг: Оюунчимэг гишүүн асуултаа асууя.

М.Оюунчимэг: Би бас нэлээд өөр юм харж хүлээж байна л даа. Энэ хөгжлийн бодлогыг төрөөс баримтлах мөнгөний бодлого, төсвийн төсөлтэй уялдуулж орж ирж байна. Тэгэхээр одоо үйл ажиллагааны төлөвлөгөө, санхүүжилтийн тооцоо судалгаа энэ тэрийг нь энэ төсөвтөө уяж орж ирж байгаа юм болов уу гэж бодсон юм. Тэгээд сая ингээд уншаад үзээд байхад бас тийм уялдаа холбоо уясан юм харагдахгүй байгаад байна л даа. Тэгэхээр үүнийг жишээлбэл сая 2030 он гэхээр одоо өнөөдөр 2023 оны төсөв орох гэж байна, 7 жилийн бодит одоо хөгжлийн бодлогыг л энэ дээр ингэж оруулж ирсэн нь л юм байна л даа. Тэгэхдээ эндээс харахад одоо яг Засгийн газрын үйл ажиллагааны хөтөлбөр юм уу, яамдын хийх ажлын төлөвлөгөө ч шиг л юм ингээд ороод ирсэн байна л даа. 
Жишээлбэл, нэг зүйл дээр асууя л даа. Эндээс би олж харахгүй байна, одоо энэ 7 жилийн дотор 2030 он гэхэд тухайлбал Улаанбаатар хотын гэр хорооллын тэдэн хувь нь ногоон бүс болоод тэдэн хувь нь яндан, нүхэн жорлонгоос болж хөрсний бохирдол ийм хувиар буурна гэдэг яг тооцоо би эндээс жишээ нь олж харахгүй байна л даа. Тэгэхээр Сандагсүрэн дарга энд сууж байна, түрүүн Сандагсүрэн дарга та хэлж өгнө үү? Энэ хөгжлийн бодлогын төлөвлөлтөд нийслэл Улаанбаатар хотын хөрсний бохирдлыг бууруулж, гэр хорооллыг хэсэгчилсэн инженерийн дэд бүтэцтэй холбох ажил 2030 он гэхэд яг ийм шатанд хүрнэ, хүрэхийн тулд 2023 оны төсөвт тэд, 24 оны 25 он гээд 30 он гэхэд ийм ийм санхүүжилтийг бид суулгаад ийм ажлыг үр дүнд хүргэнэ ээ гэсэн тооцоо судалгаа энд байна уу? Үүнийг надад нэгдүгээрт хэлж өгөөч ээ, тодорхой хэлж өгнө шүү.

2 дахь асуулт нь өнөөдөр Нийгмийн бодлогын байнгын хороон дээр хөдөлмөр эрхлэлтийн зарцуулсан хөрөнгө, мөнгөний үнэлгээ, үр дүн, нөлөөллийн аудитын тайлан явлаа л даа. Тэгээд эндээс ингээд аудитын тайлан харсан чинь яамнуудын уялдаа холбоо огт байхгүй, би энэ Хүрэлбаатар сайдыг энэ дээр анхаарч асуултад хариулаасай гэж бодож байна. Сая түүн дээр энэ хөдөлмөр эрхлэлтийг дэмжих, ялангуяа орлоготой иргэн байх, үүнтэй холбоотой нөгөө итгэлийн зээл олгох гээд Хөдөлмөр эрхлэлтийг дэмжих сангаас нэг зээл олгож байна. Хүнс, хөдөө аж ахуйн чиглэлээр одоо янз бүрийн зээлүүд гээд байгаа хэр нь яг ажлын байр нөлөөлөөд ажилтай болгоод түр болоод байнгын ажилтай болчихсон, тэр нь тэгээд үр дүнд хүрчихсэн, зарцуулсан мөнгөний тооцоо судалгаа, тэгээд яг статистик мэдээлэл энэ бүхэн нь байхгүй байна, хангалтгүй байна, яамдын уялдаа холбоо бол бүр тэг байна гээд өнөөдөр өглөө бидэнд аудитын тайлангаар танилцуулсан. Энд манай Нийгмийн хамгаалал, хөдөлмөрийн яамны дэд сайд маань сууж байна. Тэгээд энэ чинь өөрөө хөгжлийн бодлогын гол цөм нь бол хүн өөрөө байдаг, тэгээд энэ бүхнийг хийх юм маань тэр боловсон хүчин, хүний нөөц байгаа. Тэгээд бид нар аж ахуйн нэгжүүд маань хүний нөөцгүй болчихлоо, ихэнх хүмүүс самарт яваад байна гээд байгаа. Зарим нь болохоор бид ажлыг хайгаад, ажил олдохгүй байна гээд, тэгэхээр үүний уялдаа холбоо гэхээр нөгөө хүний хөгжлийн бодлогыг энд нэгд оруулж ирээд ингээд заачихсан байна л даа. Тэгээд эндээс яг хараад байхад хэрэгжүүлэх ажлын ихэнх нь хүн яах учраас энэ хүнээ бэлдэх, тэр хөдөлмөрт зуучлах, хөдөлмөр сонирхолтой болгох, тэр дур сонирхлыг нь төрүүлэх, ажлын үнэлэмжийг нь нэмэгдүүлэх энэ тал дээр хөгжлийн бодлого дээр яг тодорхой ямар заалт тусаж орж ирсэн бэ? Хамгийн сүүлийн Дэлхийн банк, Олон улсын хөдөлмөрийн байгууллагын судалгаагаар Монгол Улсын одоо хөдөлмөрийн бүтээмжийн түвшин дэлхийд хамгийн бага тооцдог Брунди улсынхтай ойр түвшинд байгаа байхгүй юу, 12 хувьтай. Гэтэл 9 Люксембург хамгийн өндөр нь 128 америк доллар байхад манайх 12 доллар байх жишээтэй, нөгөө Брунди улс нь 0,8 ам. доллар байгаа байхгүй юу. Тэгэхээр бид нар энэ ажилчдынхаа бүтээмжийг чанарыг сайжруулах, ажиллах сонирхлыг нэмэгдүүлэх, хөдөлмөрт дурлах тэр энэ ажлын үр дүнг нь бас бодитоор үнэлдэг энэ тэр байж байж энэ ажиллах хүчнээ бэлдэхгүй бол бид энэ хөгжлийн бодлого төлөвлөлтийн ийм сайхан цаасан дээр бичиг хийгээд байдаг, гэтэл энэ маань өөрөө хэрэгжихгүй, бүх газар хүний нөөцийн хомсдолд орчихсон гээд нөгөө талаасаа ажилгүй хүмүүс маш их байгаад байдаг. Тэгэхээр үүнийг яаж энэ хөгжлийн бодлогод уяж энд тусгаж орж ирж байгаа юм бэ? Үүнийг тусгаж үндэслэл энэ тэр нь яаж тусгагдсан уялдаа холбоо энэ дээр жишээ нь харагдахгүй байгаад байгаа юм. Тэгээд энэ дээр би сүүлийн асуултдаа бол бас би Хүрэлбаатар сайдаас мэдээлэл авъя гэж бодож байна. Эсвэл яг Чинзоо гишүүний … /минут дуусав/

Ц.Цэрэнпунцаг: 7 номер дээр эхлээд Сандагсүрэн дарга хариулчих, өөрийгөө танилцуулаад хариулчхаарай. Хэдийг нээх юм, тэнд 7-г нь нээчхээрэй.

Ж.Сандагсүрэн: Оюунчимэг гишүүний асуултад хариулъя. Байгаль орчны хөгжлийн зорилтот хөтөлбөрт нийслэлээс бид нар нэг 10 одоо төсөл хөтөлбөрийг санал болгож тавьсан юм. Тэгээд түүний зорилтот хэмжих нэгж дээр нь яг одоогоор тэдэн хувь нь ногоон байгууламж болсон байна гэсэн зорилт зүйл бол одоогоор байхгүй байна. Бид 2024 он хүртэлх хугацаанд зорилт хөтөлбөр, энэ ногоон байгууламжийн одоо хувь оролцох хувь хэмжээг 10-20 хувиар нэмэгдүүлэхээр ийм зорилт тавьсан, энэ явж байгаа. Зүгээр энэ дээр байгаа үзүүлэлтүүд дээр 30 он хүртэлх одоо зорилт дээр бид тодорхой яг түүн дээр хүрнэ ээ гэсэн яг тодорхой тоог бид нар одоо эргэж мэдээлэх ийм байдалтай байхаар байна. Баярлалаа.

Ц.Цэрэнпунцаг: Хөдөлмөр нийгмийн хамгааллын яамнаас 1 номер. Сандагсүрэн дарга аа, дахиад Оюунчимэг гишүүнд дахиад тодруулаад хариулаад өг дөө.

Оюунчимэг гишүүн ээ, та тодруулгаар авчих уу, дахиад асуучих уу? Дараа нь тодруулга дээрээ.

1 номерын микрофоныг нээе.

С.Зулпхар: Байнгын хорооны гишүүдийн энэ өдөр ямар амгаланг айлтган мэндчилье. Оюунчимэг гишүүний асуултад хариулъя. Ажлын хэсэг 2021 оны 8 сард байгуулагдсан. Энэ хүрээнд Нийгмийн хөгжлийн зорилт хөтөлбөрийг боловсруулах дэд ажлын хэсэг Хөдөлмөр, нийгмийн хамгааллын яам дээр төвлөрч одоо байгуулагдсан юм байгаа юм. Ажлын хэсэг судлаачид түүнээс гадна ОУБ-ын экспертүүд, манай төрийн байгууллагын төлөөлөл, төрийн захиргааны албан хаагчид гэсэн иргэдийн төлөөлөлтэй ийм одоо ажлын хэсэг байгаа. Бид үүнийг яг одоо өгөгдсөн арга зүйн дагуу бүх хэлэлцүүлгүүдийг судалгааны материалуудыг бүрэн татаж авах, түүнээс гадна зарим тооцооллууд хийх байдлаар ингээд боловсруулсан байгаа. 

Хөдөлмөр эрхлэлттэй холбоотой нэг үндсэн одоо жишээ нь зорилго 8 дэд зорилт, 21 үйл ажиллагаа байж байгаа. Энэ дотор саяын одоо жишээ нь таны хэлсэн тодорхой, одоо нийгмийн бүлгүүд рүү чиглэсэн хөдөлмөр эрхлэлтийг нэмэгдүүлэхэд чиглэсэн зорилт болон үйл ажиллагаануудыг бүрэн тусгасан. Түүнээс гадна бусад одоо жишээ нь нийгмийн хөгжлийн зорилт төлөвлөлт доторх бусад одоо шинэ зорилтууд болон түүнээс гадна бусад дэд салбар одоо зорилт бүлэг боловсруулсан ажлын хэсгийнхтэй хамтарсан байдлаар үүнийг үйлдвэрлэл дүн шинжилгээ хийж, одоо үүнийг бэлэн болгосон байгаа. Баярлалаа.

Ц.Цэрэнпунцаг: Оюунчимэг гишүүн тодруулах уу?
М.Оюунчимэг: Тэгээд бүгдээрээ нэг асуусан болж хариулсан болоод ингээд баталчихмааргүй байна. Чинзориг гишүүний хэлдгээр нээрээ Хүрэлбаатар сайд өөрөө бас өөр ярьдаг хүн, үүнийгээ буцаж татаж авчхаад яг тодорхой тусгамаар байна. Саяын 2 хүний хариултаас та нар маань өөрсдөө харж байгаа байх, ороогүй байна нэг ерөнхий тусгасан байгаа, яг юу туссан юм, хэдэн хүн ажлын байраар яг энэ 7 жил 2030 он гэхэд хангах юм, хэдэн гэр хорооллын хөрс, агаарын бохирдлыг тэдэн хувь буулгаад санхүүжилт нь ингэх юм, ийм юман дээр яамдын үүрэг уялдаа нь ийм байгаа гээд ийм хариултыг би хүсэж байсан. Тэгээд хариулж чадахгүй байна л даа. Тэгээд Сандагсүрэн дарга маань уг нь та хэлэлцэх 23 оны төсөв 24 онд жишээлбэл хөрс, агаарын бохирдлыг бууруулах нөгөө хэсэгчилсэн инженерийн дэд бүтэц энэ тэрийг тусгаж санхүүжүүлэх, тэрний зорилт, хүрэх төлөвлөгөө энэ дээр харагдахгүй байгаад байгаа учраас би асуугаад байгаа байхгүй юу. Тэгэхээр энэ дээр нэгдүгээрт тодорхой хариулт өгөөч ээ. Эсвэл үнэхээр тусгагдаж орж ирж суугаагүй бол үүнийгээ буцааж татаж авч байгаад суухгүй бол бидний хүрэх зорилго чинь тодорхойгүй байгаад байна шүү дээ. Тэгээд бид ийм юм хийх гэж уг нь Эдийн засгийн байнгын хороо энэ хөгжлийн бодлого, төлөвлөлтийг оруулаагүй шүү дээ.

Ц.Цэрэнпунцаг: 7-г нээгээдэх дээ. Ажлын хэсгийн 7-г.

Сайн байна уу. Байгаль орчин, аялал жуулчлал яамны Төрийн нарийн бичгийн дарга Баттулга байна. Оюунчимэг гишүүний асуусан асуултад хариулъя.

Хөгжлийн зорилтот хөтөлбөрийн байгаль орчны хэсэг дээр бол энэ хот суурин газрын нэг хүнд ноогдох ногоон байгууламжийн хэмжээ суурь түвшин бол 5,5 метр квадрат байгаа. Үүнийг бид нар бол 2025 онд бол 20 хувь, 2030 онд бол 30 хувьд хүргэхээр байгаа. Зардлын төсөв бол 1,3 тэрбум гэсэн одоо төсөв тавигдсан байна.  
Энэ хөрс, усны бохирдолтой холбоотой бас хэсэг байгаа. Энэ дээр авч үзэх нэг гол үзүүлэлт бол төвлөрсөн сүлжээнд холбогдсон айл өрхийн эзлэх хувь одоогийн байдлаар 37,5 хувьтай үүнийг бол одоо 25 онд 70 хувь, 2030 онд бол 75 хувьд хүргэхээр төлөвлөсөн байна. Баярлалаа.

Ц.Цэрэнпунцаг: 1 номер нэмж хариулъя.

С.Зулпхар: Оюунчимэг гишүүний асуултад хариулъя. Хөдөлмөр эрхлэлттэй холбоотой бүх зорилтуудын үйл ажиллагаануудын суурь үзүүлэлт болон шалгуур үзүүлэлтүүд, хүрэх үр дүнгүүд бол их тодорхой тавигдсан. Үүний дагуу бол төсвүүд ч гэсэн тодорхой тавигдсан байгаа. Би танд жишээ хэлж өгье. Ажилгүй 15-24 насны залуусын дадлага эзэмших, гарааны бизнес эрхлүүлэх багаар ажиллахыг дэмжинэ гэсэн ийм үйл ажиллагаа байгаа. Үүн дээр 64 тэрбум төгрөг шаардлагатай гэж үзэж байгаа. Одоо байж байгаа бидний суурь түвшин бол 17,9 хувь буюу залуучуудын ажилгүйдлийн түвшин шүү дээ, үүнийг бид 2025 онд 14,9 хувь, 2030 онд 10 хувь болгоно гэсэн ийм жишээ нь зорилт тавьсан байгаа.

Ц.Цэрэнпунцаг: Нэмэлт өөр ажлын хэсгээс нь нэмж хариулах хүмүүс байна уу? Батжаргал нэмж хариулах уу? 3.

Х.Батжаргал: Оюунчимэг гишүүний тодруулга дээр зарим нэгэн тоо хүрэх үр дүнгүүдийг нэмж хариулъя. Хүний хөгжлийн зорилтот хөтөлбөр дээр бол боловсролын түвшний индексийг 70,7 одоо байгаагаас 78 хүргэе ээ, нийгмийн хөгжил дээр сая ядуурлын түвшин 28,4 хувь байгааг 15 хувь 2030 оноор болгоё оо, ажиллагчдын дундаж цалинг 450 доллароос 1000 долларт хүргэе ээ, залуучуудын ажилгүйдлийн түвшнийг 17,9 хувь одоо байгаагаас 2030 оноор 10 хувьд хүргэе ээ, байгаль орчны асуудал бол маш бас өргөн хүрээнд байгаа. Ойгоор бүрхэгдсэн талбайн хэмжээг 7,2 хувь байгааг бол 9 хувь болгоно оо, хүлэмжийн хийн ялгарал үүнийг бол 2030 он гэхэд 22,7 хувиар бууруулна, хог хаягдлын дахин боловсруулалтын түвшин өнөөдөр 10 хувьтай байгаа юм байна, үүнийг бол 42 хувьд хүргэнэ ээ, бүсийн хөгжлийн зорилт хөтөлбөрт бас Оюунчимэг гишүүний тодруулга бас … /минут дуусав/

Ц.Цэрэнпунцаг: Дахиад 1 минут ажлын хэсэгт нь өгье, гүйцээж хариулъя. 3 номерын микрофон.

Х.Батжаргал: Бүсийн хөгжлийн зорилтот хөтөлбөр дээр бол энэ өсөлтийн төвүүд гэж бүсчилсэн хөгжлийн үзэл баримтлал дээр гаргаж ирж байгаа. Энэ бүслэлтийн төвүүдийн хөгжлийг бүр нэг бүрчлэн деталь жишээ нь сум орон нутаг гэхээс илүүтэйгээр бүсийн эдийн засгийн таталцлаар нь илүү хөгжүүлэх үүднээс аж үйлдвэрийн гүйцэтгэлийн энэ индекс гэдэг эзлэх байр байдаг юм байна, олон улсын индекс. Үүнийг бол 101 дүгээр байрт явааг бол 90 дүгээр оруулъя, бүс нутагт хөгжүүлэх энэ брэндийн тоо гэж бас энэ индексээр байдаг юм байна, үүнийг бол 21-д хүргэнэ, Хотын хөгжлийн үзүүлэлтийг бол 0,5 байгаагаас 0,8 хүргэнэ ээ, үндэсний өрсөлдөх чадварыг нэмэгдүүлэх зорилтот хөтөлбөр гэж байгаа үүн дээр бол бас эдийн засагтай ч холбоотой бас олон улсын түвшинд бас эрэмбэлэгдэж байгаа индексийг сайжруулахтай холбоотой хэд хэдэн гол үр дүнгүүдийг бол суулгасан байгаа. Экспортын хэмжээ 9,2 тэрбум ам. доллар байгаагаас бол 21 оны суурь түвшингээс 29,6 … /минут дуусав/

Ц.Цэрэнпунцаг: Батлут гишүүн асуулт асууя.

Д.Батлут: Та бүхнийхээ энэ өдрийн мэндийг хүргэе ээ. Гишүүд асуугаад бас нэг хариултад тодорхой хариулт авч чадахгүй байх шиг байна, Би бас Чинзориг гишүүнтэй ижил төстэй саналыг хэлмээр байгаа юм. Тэгэхдээ энэ дотроос би асуухыг хүсэж байна л даа. Өнөөдөр хүний хөгжлийн индексийн тухай асуудлыг нэлээн өндөрт гаргаж ирж тавьж байгаа. Гэтэл өнөөдөр яг урьдчилсан нөхцөл байдлаар одоогийн нөхцөл байдал нь ямар байгаа вэ гэдэг дээр бид нар үнэлэлт, дүгнэлт хийж чадахгүй байх шиг харагдаад байгаа юм. 
Би ганцхан жишээ хэлье. Сая Нийгмийн бодлогын байнгын хороон дээр Хөдөлмөр эрхлэлтийг дэмжих сантай холбоотой энэ асуудлыг аудитын дүгнэлтийг авч хэлэлцсэн. Түүн дээр хөдөлмөрийн зах зээлтэй холбоотой асуудлыг бас нэлээн ярилаа, бид нар. Мэргэжил сургалт үйлдвэрлэлийн төв төгсөж байгаа хүмүүсийн 51,6 хувь нь л өнөөдөр ажлын байраар хангагдаж байгаа юм. Би нэг жишээ ярьж байна шүү. Та бүхний төсөөллөөр бол 2025 он гэхэд бол энэ ажлын байраар хангах биш, эрэлт нийлүүлэлтийг 90 хувьд хүргэнэ гэчихсэн байна л даа, 90 хувьд шүү. Ийм үсрэнгүй явах юм уу, болно гэж үзэж байгаа юм уу. Өнөөгийн нөхцөл байдалдаа тэгж дүгнэлт хийгээд энэ 90 хувьд хүргэх нөхцөл байдал чинь боломжтой гэж дүгнэж байгаа юм уу? 
Хоёрдугаарт нь, эрүүл мэндийн салбар 21 оноос хойш гүйцэтгэлийн санхүүжилт яриад явсан бид нар. Өнөөдөр 6-7 нэгдсэн эмнэлгийн 2 дахь, 3 дахь шатлалын эмнэлэг л ТУЗ-аа байгуулсан, бусад нь ТУЗ-аа байгуулж чадаагүй явж байна. Нөгөө бид нарын эрүүл мэндийн тухай хуулийн хуульч, шалгалт хийх ажлын хэсгийнхэн гараад 16 зүйл заалт өгөхийг чиглэл Нийгмийн бодлогын байнгын хорооноос Оюунчимэг даргын үед Засгийн газарт өгч байсан. Үүний биелэлт байхгүй, 2 дахь жил рүүгээ орж байна. 25 онд тэгээд энэ асуудал цэгцрэх юм уу, хүрэх түвшин нь бас нэг тоо тавьчихсан байна л даа. 
Эмийн чанар ямар байгааг та бүхэн бүгдээрээ мэдэж байгаа, эмийн чанар, стандартад хяналт тавих Түр хороо байгуулагдаж байна. Тодорхой нөхцөл байдлаа тодорхойлж чадаагүй байна. Та бүхэн тодорхойлчихсон юм болов уу, эсвэл. Өнөөгийн нөхцөл байдал яг яаж дүгнээд байгаа юм бэ гэвэл эмийн чанар, стандарттай холбоотой асуудал дээрээ, тоног төхөөрөмжийн нийлүүлэлт дээрээ. Эрүүл мэндийн салбар үнэндээ нэг ганзагын наймаа хэлбэртэй л явж байгаа шүү дээ. Энэ тийм одоо, үндсэн нөхцөлөө тодорхойлчхоод хүрэх үр дүнгээ тодорхойлох ёстой байхгүй юу, тэгээд ийм боломж чинь байгаа юм уу? Нийгмийн эрүүл мэндийн тухай нэлээн олон заалтууд байна л даа. Гэтэл өнөөдөр Нийгмийн эрүүл мэндийн тухай хууль нь хаана ч байгаа юм бүү мэд, өргөн барьдаггүй, тэгээд бид нар 25 онд яг энэ нийгэм, эрүүл мэндийн тэр чиглэлийн асуудал дээрээ тодорхой ахиц гаргах юм уу. 
Хүнсний аюулгүй байдал бид нар зөвхөн өнөөдөр яриагүй. Урьд нь ч гэсэн ярьдаг л байсан, урьд нь ярьж байсан бол өнөөдөр тэр ярьж байсан хугацаанаас хойш ямар үр дүнгүүд, ямар ажлууд хийгээд, ямар үр дүнгүүд хүрчхээд байгаа юм, үр дүн гарсан юм уу, үгүй юу? Энэ мэтчилэнгийн олон асуудлууд байна. 
Уул уурхай дагасан аймаг орон нутгууд байна, тэнд байгаа, амьдарч байгаа иргэдэд сөрөг нөлөөлөл үзүүлдэг олон асуудлууд байна, яаж шийдвэрлэх нь мэдэгдэхгүй, 30, 40 жил болж байна. Тэгээд бид нар 30 онд, 25 онд амжилт гаргах юм уу, үр дүн гаргах юм уу? Үүнийгээ яаж тооцоод байгаа юм гээд бодохоор үнэхээр их хүнд хэцүү, бараг биелэгдэх боломжтой юм уу гэж л харахаар байгаа байхгүй юу. Тэгээд энэ дээр нэг хариулт авъя та бүхнээс. Дараа нь тодруулъя.

Ц.Цэрэнпунцаг: Ажлын хэсэг хэн хариулах юм? Ажлын хэсэг, тэнд сул байгаа нь 6-г нээчих үү? 6 дээр суучих. Өөрийгөө танилцуулчхаарай, эхлээд.

Эрүүл мэндийн яамны Бодлого, төлөвлөлтийн газрын дарга Буянтогтох байна. Батлут гишүүний асуултад хариулъя.  Засгийн газрын мөрийн хөтөлбөр дээр бол гүйцэтгэлийн санхүүжилтээр тус байгуулагдах байгууллагын тоог бол зааж өгсөн, одоогоор нийтдээ бол байгуулагдсан 7 байгууллага байна, бэлтгэл ажил нь хангагдчихсан 6 байгууллага, энэ ондоо багтаад дахиад 4 байгууллага бас яг ТУЗ-ийн гишүүдийг сонгон шалгаруулах бэлтгэл ажлыг хангаад явж байгаа 4 байгууллага байна. Бидний хувьд бол мөрийн хөтөлбөрт орсон 26 байгууллага бол 24 он хүртлээ байгуулах ийм зорилттой явж байна. Түүндээ бол хүрнэ гэж ойлгож байгаа.

Эмийн чанар, аюулгүй байдлын талаар ер нь бол Монгол Улс нийтдээ нийт эмийн хэрэглээний 21 хувь нь дотоодын эмийн үйлдвэрийн эм байдаг, 79 хувь нь импортын эм байдаг. Энэ 79 хувийн эм дотроос хатуу зохицуулалттай, улс орноос импортолж байгаа эмийн хувь нь 41 хувь байдаг. Бид нар бүртгэлжилтийн хувьд эмийг нь хатуу зохицуулалттай орны хувьд чанартай эм бол оруулж ирж байгаа гэж харж байгаа, гэхдээ чанар гэдэг зүйл өөрөө зөвхөн нөгөө бүртгэлжилтээр дуусчихдаггүй, тээвэрлэлт, хадгалалт, түгээлт гээд олон зүйлээс ингээд хамаардаг, дамжлагын хувьд аваад үзэхэд арваад ийм дамжлагыг дамжчихаад эцсийн хэрэглэгч буюу үйлчлүүлэгчид очдог. Тэгэхээр эмийн чанар, аюулгүй байдлыг нь талаар шалгах Их Хурал дээр Түр хороо байгуулагдсан. Маргааш Их Хурлын гишүүддээ бол мэдээлэл хийнэ. Үүгээр тодорхой эмүүдийг бид нар гадаадын лавлагаа лабораториуд дээр эмийн идэвхжилийн хэмжээг тодорхойлох, энэ Түр хорооноос гарах тодорхой чиглэлүүдээр Эмийн агентлагтайгаа хамтраад бид нар бас ажиллаж байгаа. Ер нь эмийн чанар, аюулгүй байдал талаар эрүүл мэндийн салбарын зүгээс бол яг энэ хөгжлийн зорилтот хөтөлбөрийн хүний хөгжлийн зорилт дээр 5 зорилт орсны нэг нь энэ эмийн чанар аюулгүй байдлыг сайжруулах, хүртээмжийг нэмэгдүүлэх гэсэн ийм зорилт орсон. Яг энэ дээр дотоодод хэрэглэж байгаа эмүүдийг гадагшаа явуулаад судлаад үзэхээр тэр эм дээр яг чанар био идэвх нь сайн гэж гардаг. Яг хэрэглэгчийн хувьд эцсийн үр дүндээ бол янз янзын, одоо нөгөө зарим чанаргүй байна гэсэн зүйлүүд хэлдэг ээ. Тэгэхээр маргааш Түр хороон дээрээ бид нар яг энэ эмийн чанар, аюулгүй байдлын талаар нэлээд их мэдээлэл өгөхөөр бэлдэж байгаа.

Нийгмийн эрүүл мэндийн тухай хууль бол Сарангэрэл гишүүн бол аваад явж байгаа, одоо яамнуудаасаа бол саналаа аваад Засгийн газраар хуралдаанаар орохоор бэлэн болоод явж байгаа, саналаа аваад бол дуусчихсан байгаа. Нийгмийн эрүүл мэндийн тухай хууль.

Ц.Цэрэнпунцаг: Энэ ажлын хэсгээс нэмж хариулах хүмүүс байна уу. 3 номерыг нээе.

Х.Батжаргал: Гишүүний асуултад нэмэлт тодруулга хэлэх гэсэн юм. Бид нарын хөгжлийн зорилтот хөтөлбөр энэ 10 жилийн буюу дунд хугацааны зорилтот хөтөлбөр, урт хугацаатайгаар яаж уялдаж байна вэ гэдгээрээ бол эхний үе шатаа оруулж ирж байгаа юм. Тэгэхээр өөрөөр хэлбэл хүний хөгжлийн зорилтот хөтөлбөр бол дотроо эрүүл мэнд, боловсролын чиглэл рүүгээ бол илүү төвлөрсөн байгаа. Жишээлбэл, эрүүл мэндийн таны гишүүнээ асуусан асуулттай холбоотой ярихад бол дундаж наслалтын асуудал байгаа, дундах хугацаа нь тэр 10 жилийн хугацаанд. Одоогоор 189 орноос бол 107-д буюу эрэгтэй, эмэгтэй хүмүүсийн насны зөрүү 9,5 жил гэх мэт ийм өндөр байгаа. Энэ томоохон үзүүлэлтүүдийг нэгдүгээрт өөрчлөх гол зорилгоо том зургаараа хэсэг урт хугацаандаа, жишээлбэл хавдрын өвчлөлийн индекс бол одоо нэгдүгээрт байдаг. Халдварын бус өвчлөлүүд бол хамгийн их байдаг нь бол эрт оношилгоо, үзлэг оношилгоо, амьдралын дадал дэвшил, буруу хэв маяг. Тэгэхээр энэ дунд хугацаандаа бол эдгээр асуудлуудыг үйл ажиллагаагаараа дамжуулж нарийвчилсан төлөвлөлт дээр, өөрөөр хэлбэл дунд хугацааны 5 жилийн үндсэн чиглэл, Засгийн газрын үйл ажиллагааны хөтөлбөрүүд дээр бол үйл ажиллагааг нь бол нарийн суулгаж чиглүүлж өгөх ёстой гэсэн тийм дүгнэлтээр энэ үр дүнгүүдээ тодорхойлж гаргасан юм байгаа юм. 
Ц.Цэрэнпунцаг: Батлут гишүүн та тодруулах уу? Батлут гишүүн тодруулга 1 минут.

Д.Батлут: Дунд хугацааны хөтөлбөр хэрэгжих гэж байгааг ойлгож байгаа л даа. Тэгээд нөхцөл байдал нь одоо ийм л байгаа байхгүй юу. Нийгмийн эрүүл мэндийн тухай хууль нь батлагдаагүй байгаа, тэгээд 25 онд тэдэн хувьд хүрнэ, 30 онд тэдэн хувьд хүрнэ гэж яаж мэдэж тавиад байгаа юм бол оо? Хэзээ батлагдах нь бүү мэд, гол нь энэ хууль чинь байхгүй юу. Энэ хууль батлагдаж байж олон зүйлийн зангилаа тайлагдана, асуудлууд цэгцэрч явна. Суурь нөхцөл байдлаа бид нар зөв үнэлж чадсан юм уу, үгүй юу гэдэг нь л энэ. Одоо ЭМЯ-ныхны мэдээллийг сонслоо л доо, сая. Ноднингийн мэдээлэлтэйгээ л явж байна, 2 жил яригдаад яг л хэвэндээ байгаа тоо 25 онд хэд болох юм бэ? Тэгээд нэг агаарын тоо, зорилтууд тавьчхаад хэрэгжинэ гэж үзэх үү энэ чинь.

Ц.Цэрэнпунцаг: Хэн хариулах юм? Дахиад 1 минут, Батлут гишүүнд дахиад нэг 1 минут. Хариулсны дараа авах байх, тийм ээ. Саяын асуултад хариулчихаар

Д.Батлут: Жишээлбэл, одоо энэ эрүүл мэндийн салбарынхан энэ асуудлуудыг шийдэхгүй 2 жил болсноос болоод эрүүл мэндийн салбарын ажилтан, албан хаагчид маш ихээр хохирч байгаа. Тэдний нийгмийн асуудал шийдэгдэхгүй байгаа, амьжиргааны одоо баталгаажих орлогууд нь нэмэгдэхгүй байгаа, сэтгэл ханамжгүй болж байна, хөдөө орон нутаг, зарим одоо газруудад эрүүл мэндийн салбар, боловсон хүчин, хүний нөөцийн хомсдолд орж байна гээд. Тэгээд ийм нөхцөл байдлууд бий болж байхад бид нар ахиад маш том зорилтууд тавиад эрүүлжүүлнэ, саруулжуулна, эмнэлгийн тусламж үйлчилгээ чанар хүртээмжтэй болно гэж ярьж яах юм бэ? Тэнд мэргэжлийн хүмүүс байхгүй бол юугаа хийх юм, хэнийг яаж эмчлэх юм бэ гээд л цаашлаад улбаалаад олон асуудлууд гарна шүү дээ. Тэгээд ноднингийн тоо нь хэвээрээ байгаад байгаа байхгүй юу. Тэгээд одоо 2 жилийн дараа ямар үр дүн авчрах гээд байгаа юм, бүү мэд. Том зорилт тоо тавьчихсан.

Ц.Цэрэнпунцаг: Хариулах уу, хэн хариулах вэ? Хуулийн явц, тэр Нийгмийн эрүүл мэндийн тухай хуулийн явц яг ямархуу байгаа нь сайн тодорхой хариулмаар байна шүү. 6 номерыг нээе. 

Б.Буянтогтох: Энэ зорилтот хөтөлбөр дээр хүний хөгжлийн зорилтот хөтөлбөр дээр орсон асуудал гүйцэтгэлийн санхүүжилтийг одоо төгс болгох талын зорилтууд илүү дэвшүүлж тавьсан. Гишүүний асуулт яг энэ төлөөлөн удирдах зөвлөл буюу тухайн байгууллагын удирдлагын асуудлыг шийдвэрлэх асуудлууд байж байгаа. Бид 16 онд анх батлагдсан энэ хуулийн дагуу энэ хэрэгжилтийг 20 оноос эхлээд хэрэгжүүлээд ингээд явж байна. Яг өнөөдөр байгуулагдсан 7 эрүүл мэндийн байгууллагын ТУЗ-ийн үйл ажиллагаа дээр ч гэсэн үнэлэлт дүгнэлт өгөхөд төлөөлөн удирдах зөвлөлд орсон гишүүдийн чадамжийн асуудлууд бас их чухал асуудал болоод байна. Хуульчлаад өгчихсөн байгаа гишүүд нь өөрөө яг энэ гүйцэтгэх засаглалыг удирдан чиглүүлээд явах чадамж нь өөрөө бас сул байгаа нь бас энэ ажил бас удаашрал … /минут дуусав/

Ц.Цэрэнпунцаг: Бат-Эрдэнэ гишүүний микрофоныг нээж өгье. Нээхээс өмнө нэг юм хэлчихье. Энэ хэлэлцэх эсэхийг бид нар санал хураагаад шийдчихнэ. Ингээд чуулганаар хэлэлцэхээр шийдээд ингээд цаашаа Байнгын хороод руу явах юм бол Байнгын хороод дээрээ сайн ярих хэрэгтэй юм байна. Тэндээс нэгтгэгдэж орж ирээд бид нар дахиад гурван 7 хоногийн дараа энэ асуудал манай Байнгын хороогоор орж ирнэ гэдгийг гишүүд бас анхаараарай. Бат-Эрдэнэ гишүүний микрофоныг нээе.

Ж.Бат-Эрдэнэ: Энэ юу гэж байгаа билээ, Хөгжлийн зорилтот хөтөлбөр батлах тухай гэж байгаа, тийм үү. Ерөнхийдөө гишүүд ч янз янзын асуудлууд асууж байх шиг байна. Хөгжлийн талаар нэлээн том том зорилтууд тавьж байгаа юм байна. Хүний хөгжлийн зорилт гэж байна, нийгмийн хөгжлийн зорилт гэж байна, байгаль орчин, засаглал тэр тусмаа тэгээд бүсийн хөгжил, үндэсний өрсөлдөх чадварыг нэмэгдүүлнэ ээ гэж байна. Ийм бус боловсруулсан материал бидэнд чинь хэд байсан гэдэг билээ дээ? Маш их олон байсан шүү дээ. Одоо тэгээд түүнийгээ нэгтгээд орж ирж байгаа юм шиг байна. Алсын хараа 50 руугаа чиглэсэн 10 жилийн хугацааны ийм хөтөлбөр орж ирж байх шиг байна.

Би Хүрлээ сайдтай ч яриад байгаа юм. Танай яам үндсэндээ энэ Монгол Улсын хөгжлийг томоор нь дээрээс нь багцалж хардаг ийм яам байх ёстой л гэж би яриад байгаа шүү дээ, ийм юм хүсээд байгаа юм. Тэгээд анх Үндсэн хуульд оруулж байхад л Бямбацогт гишүүн, Баттөмөр гишүүн бид хэд санал гаргаж байгаад энэ Үндэсний хөгжлийн яамыг бий болгож бас саналыг оруулж байсан, санаж байна. Үндсэнд нь Монгол Улсын том зураглалыг гаргаж ирдэг. Тэгээд үүгээр жишээ нь нийгэм хамгааллынхан ингэж хөгжинө, хүний хөгжил нь ингэж хөгжинө, дэд бүтэц нь ингэж хөгжинө, нөгөө модон жорлонгоосоо төдий хугацаанд ингээд сална, тэгээд тухайн яаман дээр ирж байгаа сайд тэр мэргэжил, боловсрол, чадвараасаа шалтгаалаад тэр ажлыг ямар хугацаанд ямар бодитой, ямар чанартай хийх вэ гэдэг л тэр сайдаас шалтгаалахаас биш, сайд гарч ирчхээд өшөө том янз янзын асуудал гаргаж ирж, тухайн салбар дээрээ гаргаж ирж тавиад байдаггүй ийм л тогтолцоог л хүссэн л дээ. Тэгээд бид нар өнөөдөр хийчихлээ, Эдийн засгийн хөгжлийн яам маань бий болчихлоо. Бямбацогт гишүүн энд сайд байж байна, бас бид хамт өргөн барьж байж л энэ яамыг бий болгосон. Тэгэхээр энэ яамнаас, жишээ нь энэ бичиг баримт орж ирж байна, ер нь зүгээр анхных нь орж ирж байна гэж би харж байгаа. Хүрэлбаатар сайд үүнийг яг бүрэн гүйцэд, өөрөө хариулахгүй л байна шүү дээ. Тэгэхээр энд үндсэндээ яг тэр том зургаараа бол үүнийгээ би бол урьд нь танаас өмнө өргөн барьсан, энэ бас л хүлээн зөвшөөрөхгүй байна л гэж би бол хараад байна. Та бүхэн яг салбар салбараараа хариулаад байна. Хүрэх зорилтуудаа бүгдийг нь хариулаад байна. Зөв байна, энэ дотор чинь хүрэх зорилт түвшин бид нар тодорхой хугацаанд төлөвлөж байж явна шүү дээ. Төлөвлөхгүй явна гэж ерөөсөө ойлголт байхгүй. Тэгэхээр энэ дотор бол та нар ажлын хэсэг ажилласан байна, зөв зүй юмнууд чинь хийгдэж байна. Гэхдээ энэ цаас чинь өөрөө ажил болох уу гэдэг чинь өөр байна шүү дээ.

Бид нар үндсэн чиглэл гээд гаргаж ирж байгаад тэндээ бүх зайлшгүй, энэ дараагийн 5 жилийн хугацаанд хийх ёстой зүйлүүдээ бид нар тийшээ нь хамж оруулж ирж байгаад, тэгээд түүнийгээ 5, 5 жилийнхээ жил жилийнхээ төсөв дээр суулгаж байгаад төлөвлөөд явчихдаг, тэнд л ороогүй дараагийн 5 жилд нь хэрэгжихгүй ч гэдэг юм уу? Ингээд бид нар чинь базаад ингээд л үндсэн чиглэлдээ тусгаад л явчихдаг шүү дээ. Энэ 10 жилийг чинь жишээ нь энд хар даа, Хүний хөгжил дотор боловсролын салбарт жендерийн тэгш байдлыг хангана 56 тэрбум төгрөг, 10 жилийн хугацаанд жилд нь 5,6 тэрбум төгрөг орох юм уу? Яг жендерийн тэгш байдлыг хангахын тулд бол юу хийх гэж байна? Таван тэрбум төгрөгөөр жилдээ юу хийх юм. Ийм инээдтэй юмнууд орж ирж байна. Энэ дотор маш олон байна шүү дээ. Хийх ёстой зүйл үү гэвэл хийх ёстой зүйл. Бид нар хүрэх түвшинд байх ёстой юу байх ёстой. Гэхдээ энэ чинь өөрөө ажил болж чадаж байна уу, үгүй юу гэдэг чинь хамгийн чухал болчхоод байна шүү дээ. Бид нар үе үе дандаа ийм бичиг баримтуудыг л баталсаар ирсэн. Тэгээд би үүнийг муу бичиг баримт гэж хэлмээргүй байна. Хүрэх түвшин бүх зүйлүүд чинь энэ дотор байна, мэргэжлийн хүмүүс нь ажилласан байна, ажлын хэсэг ажилласан байна, цаг зав зай гаргасан байна, гэхдээ үүнийг яагаад ийм зүгээр ажил олохгүй хоосон ийм том ажлыг хийгээд ингээд том бичиг баримт … /минут дуусав/

Ц.Цэрэнпунцаг: 3 дугаар микрофон нээх үү. Батжаргал дарга хариулах уу.

Х.Батжаргал: Тийм ээ, ажлын хэсэг нарийвчлаад бол бүх шатандаа бол яамд, яамд оролцоод бол ажилласан байгаа. Эдийн засаг, хөгжлийн яамны хувьд бол дэд ажлын хэсгүүдийн нэгтгэн боловсруулсан нэгтгэлийг хийгээд урт хугацааны хөгжлийн бодлоготойгоо том зургаараа уялдаж байгаа уялдааг нь гаргаад ингээд тогтоолын төслийг боловсруулж Засгийн газрын хуралдаанд танилцуулаад Их Хуралд өргөн барьж байгаа ийм асуудал явсан байгаа.

Зүгээр тэр нарийвчилсан төсвийн асуудал байгаа. Хөгжлийн бодлого төлөвлөлтийн тухай хуулиар зайлшгүй төсөв байх ёстой, хариуцах эзэн болоод мөнгөн дүн байх ёстой гээд тавьдаг. Ажлын хэсэг дээр бол хамгийн хүндрэлтэй асуудал нь бол 10 жилийн дараах төсвийн төсөөллийг тавина гэдэг бол бас нэлээн хүндрэлтэй, олон талаас нь ярих ийм асуудал байсан. Тантай бас санал нэг байна, энэ дээр бол. Яагаад гэвэл бид төсвийн бодлого 3 жилийн хугацаатай төсвийн хүрээний мэдэгдэл, төсвийн төсөөллийн тухай хууль, 3 жилийн хугацаатай мөнгөний бодлого өнөөдөр 1 жилийн хугацаатай яригдаж байна. Харин дунд хугацаандаа 10 жилдээ энэ нарийвчилсан тухайн төслийн төсвийг тавихад бол бас үнэхээр хүндрэлтэй бол байсан. Яагаад гэвэл өнөөдөр дунд хугацааны 5 жил битгий хэл, 10 жил битгий хэл аливаа нэгэн өөрчлөлтүүд бол ялангуяа нэлээн хурдацтай өрнөж байгаа учраас энэ дээр бол мөнгөн дээр бол Засгийн газрын үйл ажиллагааны хөтөлбөр дээр илүү нарийвчилж төсвийн асуудал ч дараа нь яригддаг учраас бол бид энэ төсөөллийн түвшинд бол тавигдсан тоо шүү гэдгийг гишүүдэд хэлэх гэсэн юм. 
Ц.Цэрэнпунцаг: Боловсролын яамнаас, ялангуяа тэр сая Бат-Эрдэнэ гишүүн сүүлд нь асуусан шүү дээ, тэр жендерийн жишээлбэл тэр үнэ үнийн дүнгийн талаар нь сая Батжаргал дарга хариулчих шиг боллоо. Тэр жендерийн тэгшүүдийг яг яаж хангах юм, тэр чиглэл рүү яг тодорхой ямар ажиллагаа явуулах юм гээд нэг үзүүлэлт байна уу гэсэн дээр хэн хариулах юм. Та яг юу хийх гэж байгаа юм? Тэр хийх гэж байгаа ажил, тийм, тэнд хэн хариулах юм, хэн хариулах вэ.

Тэр ажлын хэсгийн 6 номерын микрофоныг нээе. Өөрийгөө эхлээд танилцуулчхаарай. 
Сайн байцгаана уу, Та бүхний энэ өдрийн амар амгаланг айлтгая. Боловсрол, шинжлэх ухааны яамны Боловсролын нэгдсэн бодлого төлөвлөлтийн газрын шинжээч Нарантуяа байна.

Хүний хөгжлийн зорилтот хөтөлбөрийн ажлыг манай яамны Төрийн нарийн бичгийн дарга Цэдэвсүрэн дарга ахалсан байгаа. Яг одоо Цэдэвсүрэн дарга нөгөө УОК дээр мэдээлэл хийж байгаа учраас бид нар ингээд ирээд мэдээлэл өгч байна. Гишүүний асуултад хариулъя.

Боловсрол дахь жендерийн асуудлыг бид нар нэлээн судалгаанд үндэслэж гаргаж тавьж байсан. Яагаад вэ гэхлээр та бүхэн мэдэж байгаа, ялангуяа хүний нөөцийн хувьд багш нар дээр эмэгтэй багш нар их давамгайлдаг, СӨБ-д гэхэд ная гаруй хувь нь эмэгтэй багш нар байх жишээтэй. Тэгэхээр энэ байдлыг яаж өөрчлөх вэ гэдэг асуудлыг би судалгаа дээр үндэслээд ингэж гаргаж ирсэн юм. Тэгэхээр энэ ажлын хүрээнд саяын гишүүний асуусан асуудлыг бид нар ямар үйл ажиллагаа дээр тавигдсан бэ гэхлээр саяын миний дурдсан эрэгтэй багш нарыг бид нар яаж боловсролд татаж оролцуулах вэ гэдэг ийм нөлөөллийн ч юм уу, сургалтын магадгүй цалин хөлстэй холбоотой арга хэмжээгээр цогц арга хэмжээгээр ингэж татаж оролцуулах ийм ололтыг тавьсан байгаа.

Дараачийн нэг асуудал бол нийгэмд аягүй их асуудал үүсгэж байгаа эмэгтэй хүүхдүүдийн дотуур байранд байгаа суралцаж байгаа эмэгтэй хүүхэд эрсдэлд өртөж байгаа энэ хүүхдүүдийг яаж хамгаалах вэ гэдэг хамгааллын асуудал дээр бас тодорхой хэмжээний мөнгө тавьсан байж байгаа. Тэгээд нөгөө ялгавартай байдал энэ жендерээсээ үл хамаараад ингээд ялгавартай байдал үүсээд хүүхдийг хүчирхийлэлд өртөхөөс хамгаалаад энд амьдрах нөгөө амьдрах ухааны дадал төлөвшил, богино хугацааны сургалтууд ч тийм ээ, дээрээс нь олон улсад нэлээн яригдаж байгаа систем боловсрол гэж байгаа. Энэ боловсролыг бид нар бүх түвшний, ингээд оруулахад бол маш тодорхой хэмжээгээр зардлууд шаардлагатай учраас үүнийг бид нар бодолцож тавьсан байгаа юм. Энд мөнгө боловсролтой холбоотой тоон мэдээг гаргахдаа боловсролын салбарын дунд хугацааны хөгжлийн төлөвлөгөө гээд мастер төлөвлөгөө хуучнаар гарсан байгаа. Дээрээс нь та бүхэн мэдэж байгаа Их Хурал дээр манай боловсролын багц хуулиуд өргөн баригдсан. Хэлэлцүүлэх гээд явж байгаа, үүний хүрээнд хийгдсэн бас судалгаануудад үндэслэж энэ зүйлийг тавьсан байж байгаа.

Ц.Цэрэнпунцаг: Бат-Эрдэнэ гишүүн та тодруулах уу? Бат-Эрдэнэ гишүүний микрофоныг нээе дээ.

Ж.Бат-Эрдэнэ: Та нар өөрсдөө төрийн албан хаагчид байна. Олон жил бодвол олон жил ажилласан юм байгаа биз. Энэ төрд чинь аливаа нэг ажил бүтэх, хамгийн гол юм чинь нэн тэргүүнд дүрэм журам, хуульдаа тусгах асуудал шүү дээ, тийм биз дээ. Жишээ нь энэ боловсролтой жендертэй холбоотой улс боловсролын салбарт байгаа жендерийн асуудлыг хүлээн зөвшөөрч байгаа, зайлшгүй хийх ёстой, гэхдээ энд мөнгө зарах гэхээсээ илүү наад чинь дандаа та нарын өөрсдийн зохион байгуулалт буюу менежерүүдийн хүрээнд хийгдэх дагаж мөрдөх дүрэм журам, хууль бүх юмандаа тусгахад наад чинь болчихдог л ажил шүү дээ. Энэ дотор чинь харагдахгүй байна л даа. Зөндөө олон ажлууд байна. Зах зухаас нь харахаар ерөөсөө бүтэх ажил бол зүгээр та бүхний онолын түвшинд ярьдаг ажлуудаа та нар мөнгө тавиад, тавиад л явчихсан байна. Соёлтой холбоотой асуудлууд дээр байна, тэгээд бидний өнөөгийн нөхцөл байдалд хамгийн гол юм эдийн засгийн аюулгүй байдал, эдийн засгийн баталгаа, ард иргэдийн амьжиргааг дээшлүүлэх, нөгөө ядуу … /минут дуусав/

Ц.Цэрэнпунцаг: Хэн хариулах вэ? 6 юу. Батжаргал дарга уу? Тодруулах уу? Тэгвэл Бат-Эрдэнэ гишүүн нэмэлт тодруулга 1 минут.

Ж.Бат-Эрдэнэ: Тэгэхээр бичиг баримт бол боловсруулалтын хүрээнд болж байна. Бид үүнийг дахиад хэлчихье, ажилласан байна. Та хэдийн салбар салбар дээрээ барьдаг бодлого чинь энэ дотор суусан байна. Ганцхан энэ бодлого чинь зангидагдаад түрүүн Чинзориг ч хэлэх шиг боллоо, олон гишүүд хэлэх шиг боллоо, зангидагдаад яг ажил болох дээрээ нүдэнд харагдахгүй байгаад байна шүү дээ. Миний нүдээр ажил болоход бол хол харагдаад байна шүү. Адилхан та нартай адилхан төрийн ажлыг нь хийж явлаа, төрийн нарийныг нь ч хийж явлаа, адилхан л хийгээд явсан. Миний нүдээр ажил болоход хол харагдаад байна шүү. Арай бодит юм л байгаасай л гэж би хүсээд байна. Тийм болохоор яг энэ бичиг баримтыг миний хувьд зөвшөөрөхгүй байна.  Дахиад нэг боловсруулдаг юм уу? Ямар түвшинд байдаг юм? Эсвэл хөгжлийн өшөө тэр бусад бодлоготойгоо уялдуулаад оруулж ирдэг юм уу? Хол байна, амьдралаас хол байна. Та нарын бодлого дотор байдаг үг үсэг бүгдээрээ л орсон байна, уг нь бол.

Ц.Цэрэнпунцаг: Бат-Эрдэнэ гишүүн санал хэллээ. Хүрэлбаатар сайд та нэмж хариулах юм байсан уу? Хүрэлбаатар сайдын микрофоныг нээе.

Ч.Хүрэлбаатар: Энэ хуульд тусгасны дагуу 10 жилийн хугацаанд хэрэгжих хөгжлийн бодлогын баримт бичгүүд орж ирсэн байгаа. Энэ нь өөрөө ингээд 7 зорилтот хөтөлбөр байгаа юм байна лээ, 7. Тэгээд энэ дээр үндсэндээ 2021 оны 8 дугаар сараас 22 оны 7 дугаар сар хүртэл ажлын хэсэг, дэд ажлын хэсгүүд гарч ажиллаад, тэгээд энэ 22 оны 7 дугаар сарын 05-нд гэдэг чинь одоогоос 2 сар, бараг 3 ч сарын өмнө өргөн барьчихсан ийм баримт бичиг юм байна лээ. Тэгээд нийтдээ 43 удаа уулзалт, хэлэлцүүлэг зохион байгуулж, бас ОУБ, иргэний нийгмийн байгууллага, эрдэм судлаачид, төлөөлөл орж байгаад гээд мянга гаруй хүн төслийн хэлэлцүүлэгт орж санал нь туссан ийм баримт бичгийн байгаа гэж бодож байгаа. Тэгээд Засгийн газар бас энэ цаашдаа үйл ажиллагаа нь уламжлагдаж явж ирэх ёстой. Тэр агуулгынхаа хүрээнд би бол үүнийг дэмжиж байгаа. Ер нь бол санал нэг байгаа. 
Ер нь цаашдаа хэрэгжүүлэхдээ бид нар үйл ажиллагааг нь уялдуулах, энэ бол бүрэн боломжтой гэж үзэж байгаа, уялдуулаад авч хэрэгжүүлээд явах ийм бүрэн боломжтой бичиг баримт гэж үзэж байгаа гэдгийг л би хэлье дээ.

Ц.Цэрэнпунцаг: Баттөмөр гишүүн асуулт асууя. Та нэгмөсөн 5 минут авах уу, эсвэл яах вэ? Тэгвэл 4 минутаар.

Б.Баттөмөр: Энэ баримт бичгийг өчигдөр ажил тарж байхад авсан юм, бид нар чинь төсөв уншиж байна, мөнгөний бодлого уншиж байна, тэгээд ер нь цаг хугацааны хувьд болж байгаа. үүнийг жоохон хойшлуулж байгаад ярья гээд энэ Эдийн засгийн байнгын хорооны ажлын албаны улсуудад хэлсэн, тэгээд хариу өгөөгүй л дээ.  Одоо ингээд өнөөдөр орж ирж байна. Тэгээд ингээд үзэхээр энд сая Бат-Эрдэнэ гишүүний, Батлут гишүүний, Чинзориг гишүүний хэлж байгаатай би санал нэг байгаа юм. 
Аливаа юманд нэг эрх ашгийн эрэмбэ гэж бас юм байна л даа. Тухайлбал, энэ 4.2.5-д сансар судлалыг хөгжүүлнэ ээ гэж байгаа юм. Яах вэ, хөгжүүлэх нь зөв л байх л даа, 10 жилийн хугацаанд тийм ээ. Тэгээд юу байна, хиймэл дагуул пуужингийн технологийг хөгжүүлнэ ээ, үндэсний хиймэл дагуул хөөргөнө өө, хиймэл дагуул хөөргөөд үгүй ээ, өнөөдөр байна шүү дээ, нөхөд минь үнэхээр өрөвдөлтэй байна шүү дээ. Монгол Улсаас байна шүү дээ гадна 300000 хүн боолын хөдөлмөр хийж байна шүү. Энэ бол эдийн засгийн дүрвэлт байхгүй юу. Нөхөд ажлын байрыг хангая, та нар хөрсөн дээрээ буугаач. 30 жил макро, микро эдийн засгаа ярилаа, өнөөдөр арай дэндүү ийм ийм юм орж ирээд, сая тэр Бат-Эрдэнэ гишүүний асууж байгаа тэр шүү дээ. Жендерийн юунд л 50 хэдэн тэрбум төгрөг, Монгол Улсын нийт төсөв чинь юу юм бэ? 15,5 их наяд төгрөг шүү дээ. 5 тэрбум доллар шүү дээ, тавхан тэрбум доллар. Жилийн төсөв маань. Тэгээд ийм юм бол хийгээд яваад байх юм. Тэгээд би үүнийг юу гэж хэлж байна, сансарт хиймэл дагуул хөөргөхөөс өмнө энэ өвчлөл дээр анхаараач, энэ чинь Солонгос руу, Турк руу, Энэтхэг рүү түм түмээрээ явж байна шүү дээ, тэнд оношлуулах гээд. Оношилгоогоо Монгол д хийчихье ээ, энэ ажлын байрыг бий болгоё, маш их олон асуудал. Боловсролоо мөн тавья, тэгээд ийм ийм юмнууд хийгээд байгаа байхгүй юу. Тэгээд үүнийг хэлэх гэж байгаа юм, нэгдүгээрт.

Хоёрдугаарт юу вэ гэхээр бидэнд энэ төлөвлөгөө багадаагүй ээ. Мянганы хөгжлийн зорилтод тулгуурласан үндэсний хөгжлийн цогц бодлого гээд тэр биелэлт байхгүй, Тогтвортой хөгжил 2030 гээд Нэгдсэн үндэсний байгууллагын гишүүн 193 орны удирдагч нар үүнийг батлаад бид нар тогтвортой хөгжил 2030 гэж баталсан. Түүн дээр нэг хүнд ногдох ДНБ-ий хэмжээ 17500, наслалтыг 78 болно гэсэн. Энэ ингээд л давхар ороод ирж байна л даа. Тэрийг чинь аль урд тодорхойлчихсон байгаа шүү дээ. Тогтвортой хөгжил 2030 даа. Тэгээд 2030 яагаад ярихгүй байгаа юм? 15 онд хийсэн, 7 жил болох гэж байна. Одоо энд би Их Хуралд 6 жил сууж байхдаа Тогтвортой хөгжил 2030 нэг ч удаа яриагүй энэ ордон дотор. Үгүй ээ, ингээд л нэг баахан төлөвлөгөө хийгээд яваад байх юм уу? Энэ төлөвлөгөөний чинь биелэлтийг 5 жилд 1 удаа сонсоно гэж байгаа шүү дээ. Манай Монголын чинь улс төрийн цикл сонгуулийн хугацаа чинь 4 жил шүү дээ. Бид нар өнөөдөр үүнийг ингээд баталлаа гэж бодоход 5 жил, дараагийн парламент үүний биелэлтийг сонсох юм уу. Яагаад жил жил болгон сонсож болдоггүй юм? Яагаад ийм их олон төлөвлөгөө, Үндэсний хөгжлийн цогц бодлого байна, Тогтвортой хөгжил 2030 байна одоо хамгийн том, 500 гаруй удаа том жижиг хөгжлийн баримт бичиг байгаа шүү дээ. Ийм ийм юмнуудыг бодохгүй бол нөхөд минь болохгүй л байна даа. Ер нь иймэрхүү юм хийж оруулж ирээд ингээд яваад байдаг. Ер нь энэ орлого олох юм чинь алга байна аа, энд. Эдийн засгаар баталгаажаагүй ямар ч ажил амь сүнсгүй байдаг. Энд тэр орлогоо нэмэгдүүлэх юм чинь юу ч алга байна, Ийм учраас үүнийг тэр дараагийн хурлаар хэлэлцдэг юм уу, яадаг юм буцаадаг юм уу, сайн … /минут дуусав/

Ц.Цэрэнпунцаг: Хариулт хэд дээр хариулах вэ? Ажлын хэсгийн 3.

Х.Батжаргал: Тогтвортой хөгжлийн үзэл баримтлал 2030 гэж байж байгаад Алсын хараа батлагдахтай зэрэгцээд хүчингүй болсон. Харин олон улсын гол 2030 он хүртэлх хөгжлийн бодлого буюу Тогтвортой хөгжлийн зорилгууд 2030-д энэ бол яг ид бас яригдаад Эдийн засаг, хөгжлийн яам ирэх 2023 онд бол Тогтвортой хөгжлийн зорилгын эхний тайланг нь үндэсний хэмжээний тайланг боловсруулахаар ажлын хэсэг байгуулагдаад ажилдаа орсон, Нэгдсэн Үндэсний Байгууллагын Суурин төлөөлөгчдийн газартай хамтраад ажиллаж байгаа. Явцын дунд бол бас хуучин Эдийн засгийн байнгын хороон дээр бас нэлээн Нэгдсэн Үндэсний байгууллагатай хамтраад нэлээн томоохон хэлэлцүүлэг, тайлан, өнгөрсөн хугацааны үр дүн, ололт амжилтыг хэлэлцэж дүгнээд 2 дугаар тайланг бол Нэгдсэн Үндэсний байгууллагын улс төрийн дээд хэмжээний уулзалт дээр танилцуулъя гэдэг шийдэл гараад ингээд ажиллаж байгаа.

Сансар судлалтай холбоотой Алсын хараа 2050-аас уялдуулж 2030 он хүрэхэд алийг нь хийх вэ гэдгийг манай Цахим хөгжил, харилцаа холбооны яамнаас 2 заалт ажлын хэсэг дээр ирүүлсэн байгаа, тэр 2 заалтыг хэллээ. Манай нарийвчилсан яг цаана ямар ажил хийгдэхийг бол манай Цахим хөгжил, харилцаа холбооны яамнаас нарийвчилж хэлнэ. 
Мөн танд бас дутмаг санагдсан байж болохуйц тэр эдийн засгийн өсөлттэй холбоотой, эдийн засгийн итгэлтэй холбоотой тэрхүү заалтууд бол бүрэн хэмжээгээрээ эдийн засгийн суурийг тэлэх тэр ажлууд бол Шинэ сэргэлтийн бодлогод бол туссан байгаа. Шинэ сэргэлтийн бодлого бол энэ хөгжлийн зорилтот хөтөлбөрүүдийн хувьд цаг хугацааны хувьд л түрүүлээд батлагдсан болохоос биш, үүний бол нэг хэсэг нь. Түүнд бол цэвэр эдийн засгийн суурийг тэлэх, дэд бүтцийн хөгжлийн хязгаарлагч хүчин зүйлсийг шийдвэрлэх ажлуудыг бол тэнд тусгасан байгаа, энд манайхан үзүүлж байна. Сансрын холбооны үндэсний хиймэл дагуулын сүлжээг ашиглаад үндэсний харилцаа холбооны сүлжээний ашиглалт, хяналтын менежментийг бүрдүүлэх, уялдуулах, сайжруулах сүлжээгээ өргөтгөн байгуулах, ашиглалтын хэвийн нөхцөлийг хангах, төрийн мэдээллийн аюулгүй байдлыг хангах цогц үйлчилгээг авч хэрэгжүүлнэ гэж энэ үйл ажиллагаа дээр нь байгаа юм байна. Зорилго нь бол сая таны хэлсэн 2 заалт байгаа юм. 
Сансрын технологийг судлан шинжлэх ухааны лаборатори байгуулж, үндэсний хиймэл дагуулыг хөгжүүлэн практикт хэрэглэнэ гэсэн ийм зорилго байгаа юм байна. 
Ц.Цэрэнпунцаг: Хөгжлийн яамнаас хүн байгаа юм уу, Юуны яамнаас Харилцаа холбоо, цахим хөгжил яамнаас байна уу, хүн. 

Х.Батжаргал: Алсын хараа дээр бол яг энэ сансар судлалтай холбоотой асуудал бол амар тайван, аюулгүй нийгмийг хөгжүүлэх энэ том бүлэгт 9 бүлгийн нэгд нь бол туссан байгаа учраас эхний үе шатанд бол зайлшгүй оруулах ийм шаардлагатай гэж манай Цахим хөгжил, харилцаа холбооны яамнаас үзсэн байна. 
Ц.Цэрэнпунцаг: Баттөмөр гишүүнд нэмэгдэл 1 минут.

Б.Баттөмөр: Сансарт нисэхээ 2050 он хүртэл хойшлуулсан дээр байх, тэр пуужин хөөргөдөг, барьдаг юмнуудаа тэгэх нь зөв байх. Наана чинь Алсын хараа 2005 онд 50-д орсон асуудал л даа. Тэгэхдээ 2030 оны энэ 10 жилийн хугацаанд бол бидэнд хиймэл дагуул хөөргөөд сансар судлалыг хөгжүүлээд, пуужингийн технологийг хөгжүүлээд байх ийм боломж бол Монголд байхгүй. Тийм учраас бол үүнийг хөрсөн дээрээ буусан юм хийе гэж ингэж байгаа юм. 
Хамгийн эхний ээлжид Монголд юу хэрэгтэй вэ гэхээр хүн амаа эрүүлжүүлэх хэрэгтэй, ажлын байр бий болгох хэрэгтэй, энэ 2 асуудал бол хамгийн чухал асуудал байгаа шүү. Тэр тогтвортой хөгжлийн зорилтууд манай Монголынх бол хүчингүй болсон гээд, Нэгдсэн үндэстний байгууллагын тэр баталсан 17 зорилт байгаа шүү дээ. Энэ бол улс орон болгоны яг барьдаг, ядуурлыг буурах, өлсгөлөнг зогсоох, ногоон эдийн засгийг хөгжүүлэх 17 зорилт байж байгаа шүү дээ. Энэ бол хүчингүй болох ёсгүй, 2050 дотроо ороод явж байгаа гэж ингэж ойлголоо. Тийм учраас энэ … /минут дуусав/

Ц.Цэрэнпунцаг: Баттөмөр гишүүн болон бусад бас манай гишүүд бас яриад байна л даа. Энэ сая энэ хэлэлцэх эсэх нь одоо яах юм, буцааж сайжруулах юм уу. Ингэж бас нэлээн манай гишүүдээс анхааруулж яриад байгаа учраас би нэг жоохон мэдээлэл өгчихье. Энэ чинь 7 сард Их Хуралд өргөн барьчихсан, нэгд. 2-т бид нар энэ төсвөө батлахад, энэ төсөвтэй хамт энэ нь батлагдах ийм учиртай учраас бол цаг хугацааны хувьд бол сая Их Хурлын даргын захирамж гарсан. Энэ захирамжийн дагуу энэ цаглавраар энэ 7 хоногт манай Байнгын хороогоор хэлэлцэхээр ингэж орж ирсэн. Үүнийг та бүхэн бас анхаараарай. 
Ер нь бусад энэ зорилтот хөтөлбөр бүх Байнгын хороо дээр хэлэлцэгдэнэ. Тэгээд буцаад гурван 7 хоногийн дараа манай Байнгын хороон дээр боловсрогдож орж ирэх учраас энэ Байнгын хороод дээр яригдах дээр нарийвчилж энэ дээр бас их ярилцах бололцоо байгаа шүү.

Ингээд Цогтгэрэл гишүүний микрофоныг нээе.

О.Цогтгэрэл: Баярлалаа. Хөгжлийн зорилтот хөтөлбөр батлах тухай гээд энд ингээд эхний хуудсан дээр нь тогтоолын төсөл боловсруулах үндэслэл гэдэг дээрээ Үндсэн хуулиас иш татаад хөгжлийн бодлого, төлөвлөлт тогтвортой байна.  Ийм учраас энэ тогтоолын төслийг боловсруулсан гэж байна л даа. Тэгэхээр яг төрөөс гарч байгаа бүхий л бодлогын бичиг баримтууд, тэр тусмаа нэлээн тийм мөнгө санхүүтэй бичиг баримтууд, жишээ нь, нэг жишээ болгоод хэлэхэд төсвийн хуулиар илэрдэг. Төсвийн хууль болоод төсвийн хүрээний мэдэгдэл гээд энэ төсвийн тогтвортой байдлын хууль гэдэг зүйл чинь яг манайд яаж хэрэгждэг билээ. 5 сард өргөн бариад л 10 сард өөрчилдөг, тодотгол бүрээрээ өөрчилдөг, нөгөө хамгийн тогтвортой байх ёстой хууль нь хамгийн тогтворгүй болчихдог. Яагаад вэ,
угаасаа тодорхой мэдэхгүй байгаа бас олон зүйлийг хэт тодорхойлчихдог зүйл одоо манайд маш их байдаг. Үүний цаана чинь л нөгөө нэг алдартай мэдэхгүй зүйлээ мэддэг юм шиг бичсэнээс болж л тэрийг биелүүлэх ёстой гэж баахан цаг цаас үрснээс болж энэ хүнд суртал гэдэг зүйл чинь л эхэлж байдаг. Тэрний нэг л одоо яг л энэ бичиг баримт шиг л болж байна л даа. Ингээд харахаар үнэхээр одоо мэдэхгүй баахан зүйл одоо сая тэр гишүүдийн асуулт хариултад мэдэхгүй зүйлээ мэддэг юм шиг ингээд нөгөө баахан юм хамж шимээд биччихсэн. Одоо энэ дээр эндээс ер нь асуухад үнэхээр төвөгтэй. 
Тэгэхээр эндээс одоо нэг асуулт ч гэх юм уу, ер нь энэ хууль өөрөө энэ өөрөө Улсын Их Хурлын тогтоол юм чинь одоо хуулийн үйлчлэлтэй байх, энэ өөрөө хэрэгжихгүй бол яг яадаг ёстой юм. Энэ баахан үзүүлэлтүүд эд нар хэрэгжихгүй бол эзэн бие байгаа юу? Хэн хариуцдаг хууль тогтоол юм, хэрэгжихгүй бол үүн дээр ямар хариуцлагууд байдаг юм. Яг энэ хөгжлийн зорилтот хөтөлбөр гэдэг зүйлийг хэрэгжүүлэхгүй бол энэ одоо ингээд эзэнтэй, цаана нь ингээд л баахан л биччихсэн байна л даа. Үүн дээр нэг хариулт л авчихмаар байна. Энэ чинь ер нь яг хэрэгжүүлэх ёстой зүйл мөн юм уу, биш юм уу, ер нь, зүгээр төсөөлөл юм уу, санал юм уу. Зүгээр ингээд тодорхойгүй яриад, баахан мэдэхгүй зүйлээ хамж шимээд биччихээд ингээд энд алх цохиод гараад явчихад дараа нь хариуцлагагүй зүйл юм уу, аль эсвэл хариуцлагатай төсөвтэйгөө уялддаг, эзэн биетэй, үүнийг энэ заалт биелэхгүй энэ албан тушаалтанд ийм байна гэдэг тийм цаана нь үр дагавар ер нь бий юу. Энэ одоо бид нарын энэ уншаад байгаа энэ цаасан дээр.

Ц.Цэрэнпунцаг: Ажлын хэсгээс 3 дугаар микрофоныг нээе. 
Х.Батжаргал: Цогтгэрэл гишүүний асуултад хариулъя. Маш чухал асуулт. Өнгөрсөн хугацаанд сая гишүүдийн асуусан асуулт дээр хэд хэдэн удаа давтагдлаа, 500 гаруй бодлогын бичиг баримт гээд. Тэр бүхнийг өнгөрсөн хугацаанд нэгтгэл хийгээд ингээд энэ дунд хугацааны бодлогоо оруулж ирж байгаа. Хамгийн гол асуудал, хэлэлцүүлгийн үеэр ажлын үеэр ч яригдаж байгаа нэг асуудал бол хэрэгжилт түүнд тавих хяналт, мониторингийн асуудлыг бол бас Улсын Их Хурал дээр маш тодорхой болгосон өнгөрсөн онд. Улсын Их Хурлын Хяналт шалгалтын тухай хуулиар хөгжлийн бодлогын биелэлтэд хяналт шинжилгээ, үнэлгээ хийгээд Засгийн газар танилцаад Улсын Их Хуралд танилцуулдаг. Хөгжлийн бодлогын баримт бичгийн нэг төрөл бол энэ дунд хугацааны хөгжлийн зорилтот хөтөлбөр яах аргагүй мөн. Тийм учраас Хөгжлийн бодлого төлөвлөлт, түүний удирдлагын тухай хууль Улсын Их Хурлын Хяналт шалгалтын тухай хуулийн дагуу Засгийн газраас Улсын Их Хурал дээр танилцуулж биелэлтийг гаргана. Хугацаа үе шатаасаа хамаараад гүйцэтгэл болон явц, тэгээд эцсийн тайланг бол тус тусад нь танилцуулж байгаа. Явцын тайлангаас өгсөн хэрэгжилт дээр өгсөн даалгавар болон үүрэг даалгавар тухайн үед нь өгсөн хариуцлагын асуудлыг бол Улсын Их Хурал дээрээс бол гарсан тогтоолын биелэлтийг хангаад Засгийн газар цаашаа үргэлжлүүлж явахаар ийм зохицуулалт бол хийгдсэн байгаа. 
Өмнөх асуулт дээр бас гарсан, тогтвортой хөгжлийн зорилгын яг цаг хугацааны хувьд бол 2030 гээд яг энэ давхцаж байгаа уялдаж байгаа. Тийм учраас бол энэ уялдаа нийтлэл бол 98,7 хувьтай гарсан гэж Нэгдсэн үндэсний байгууллагын Суурин төлөөлөгчийн газартай хамтарч байсан ийм үнэлэлт ийм дүгнэлт байгаа гэдгийг бас л дашрамд нь хэлье.

Ц.Цэрэнпунцаг: Цогтгэрэл гишүүн тодруулга 1 минут.

О.Цогтгэрэл: Бид нарын нэг хол ойроос хайгаад байдаг хүнд суртал гэдэг зүйлийн нэг жишээ л одоо яг л ингэж мэдэхгүй зүйлээ баахан зузаан боть болгочихсоноос л одоо үүнээс л эхэлж л явдаг л даа, тэрний л нэг жишээ байна. Ер нь энэ 10 жил гэдэг нь энэ яаж зүгээр нэг сонирхоод хүн нэг асуулт асуучихъя. Одоо энэ чинь 23-33 оны тухай яриад байна уу, ирэх жил 24-34 гэж ярих юм уу, аль эсвэл 30 онд хүртэл явж байгаад 30-40 гэж ярьдаг баримт бичиг юм уу, үүнийг, 22-32 юм уу, тэгсэн мөртөө 30 гэдэг оноо 10 жил гэчхээд 30 гэдэг он яригдаад байх юм. Яг үүн дээр хэрэг энэ аль нь юм бол, жил бүхэн энэ чинь тэгээд нэг 1 жилээр хойшлоод ирэх жил энэ жил 23-33-ыг яриад байгаа юм уу.

Ц.Цэрэнпунцаг: 3 номер 
Х.Батжаргал: Гишүүний нэмж тодруулсан асуултад хариулъя. Энэ цаг хугацааны хувьд бол бас яг тэгж таараад байгаа юм. Ер нь бол 10, 10 жилээр гэдгийг бол Хөгжлийн бодлого төлөвлөлт, түүний удирдлагын тухай хууль дээр бол маш тодорхой, 10 жилийн дунд хугацааны бодлого байна гэдгийг маш нарийвчлан заачихсан юм. Цаг хугацааны хувьд яагаад хоцорсон бэ гэхээр Хөгжлийн бодлого төлөвлөлт, түүний удирдлагын тухай хууль маань 2020 онд батлагдсан, Алсын хараа мөн тэр хугацаанд батлагдаад ингээд Алсын хараа 30 жилийн бодлогоосоо эхний үе шатыг нь дараагийн шатанд нь боловсруулна гээд ингээд энэ шинэ парламент тухайн үед 20 ондоо багтаж бас батлагдаад гарч ирсэн. Хэрвээ өмнө нь Хөгжлийн бодлого төлөвлөх түүний удирдлагын тухай хуулийн эдгээр заалтууд нь 20 оноос бүр өмнө нь хэрвээ орчихсон байсан бол 18, 9 онд бид нар жилийн төлөвлөгөө болон өмнөх төлөвлөлтүүд хийж байхдаа бол энэ бүх ажлууд бол орох ёстой байсан. Харин энэ цаг хугацааны зөрүү хэзээ арилах вэ гэхээр дараа дараагийн боловсруулалт 21-25 оны үндсэн чиглэл дуусаад дараагийн … /минут дуусав/

Ц.Цэрэнпунцаг: Та нэмээд тодруулах юм байна. Доржханд гишүүн асуулт асууя.

Т.Доржханд: Би маш тодорхой нэг л зүйл асууя. Энэ төлөвлөгөө маань эх үүсвэрийг нь харахаар нэг 3 эх үүсвэр харагдаад байна.

Нэгдүгээрт бол төсвийн эх үүсвэр, хоёрдугаарт гадаадын зээл тусламжийн эх үүсвэр, гуравдугаарт болохоор хувийн секторын эх үүсвэрээ гэж. Гэтэл одоо яг бодит байдал дээр чинь хамгийн том эх үүсвэр чинь төрийн өмчийн компаниуд дээр яваад байна шүү дээ. Одоо тэр оптек гэрээгээр хийгдсэн, улсын нууцад оруулсан, төсвийн шинж чанартай, дэд бүтцийн санхүүжилтийг чинь тэнд нууцаар хийгээд байна шүү дээ. Эрдэнэс 5 толгой гэдэг компаниар хийж байгаа юм. Эрдэнэт гэдэг компаниар чинь одоо жорлон барьж байна, тэгээд тэр жорлонгууд нь дэд бүтэц байхгүй, ус зөөдөг, өвөл нь хөлддөг, ямар ч үр ашиг байхгүй, харахад ингээд алга ташуулсан гоё юм хийгээд байдаг, бодит байдал дээр болохоор наад чинь төлөвлөлт алга. Тэгсэн мөртөө эх үүсвэр нь та нарын энэ бичээд байгаа 3 эх үүсвэр биш байна. Монгол Улсын хурал дээр төсөв хэлэлцэж байхад одоо тухайлбал энэ жилийн шинэ хөрөнгө оруулалт байхгүй, тэгэхдээ яах вэ, хөрөнгө оруулалт үйлчилж байгаа 1,5 их наяд төгрөг өө гээд. Өмнө нь 2,4 их наяд төгрөг гээд энэ дээр чинь бол одоо гишүүд ингээд л алаан болж байгаа шүү дээ. Тойргийн мөнгө, тэрний мөнгө, үүний мөнгө гээд. Гэтэл нууцад оруулсан тэр бүтээн байгуулалтуудыг чинь нэг компанийн захирал шийдэж байгаа нь бодитой байна. Тэгэхдээ энд байгаа 76 гишүүний шийддэг аяс илүү их мөнгийг тэнд шийдээд байна аа, илүү их хөгжлийн энэ санхүүжилтийг чинь тэнд хийгээд байна аа. Тэгэхдээ хийж байгаа үнийн дүн нь тодорхойгүй, тендер зарласан юм уу, зарлаагүй юм уу мэдэхгүй, зах зээлийн үнээр хийгдсэн юм уу, хийгдээгүй юм уу мэдэхгүй, тэгсэн мөртөө баахан ингээд нүүрс дээр ч байдаг юм уу, төлбөрөө хийчихсэн нүүрсээ ямар үнэтэйгээр зарсан юм бүү мэд, урьдчилаад өгсөн, хэзээ өгсөн юм, ямар нөхцөлтэй өгсөн юм бүү мэд, тэгсэн мөртөө одоо ингээд баахан ийм популист амлалтуудыг хийгээд л, тэгээд л тэрийгээ яах вэ, энэ төрийн өмчийн компаниудаар шийдчихнэ ээ гэсэн ийм байдлаар ингээд нэмэлт төсөвтэй яваад байна. 2012-16 онд бол 4 төсөвтэй явж байсан гээд Ардын намынхныг шүүмжилж байсан шүү дээ, АН-ыг. Гэтэл яг тэр чинь давтагдаад байна шүү дээ. Өнөөдөр төсвөөсөө гадуур дахиад бүр илүү их төсвийн хөрөнгө оруулалтуудыг төрийн өмчийн компаниуд нь шийдээд байна. 
Тэгэхээр та нар ингээд л яамнуудаас ингээд л мянган төслүүдийг аваад л, сайхан нэгтгээд л оруулж ирсэн юм шиг байна л даа. Тэгээд алсын хараа 2050 дээрээ уялдуулсан гээд. Гэтэл сая хэлж байна шүү дээ, энэ чинь пуужин барина гэж юу гэсэн үг юм 2050 онд. Түүний зардлуудыг энд тусгана гэдэг чинь юу гэсэн үг вэ. Ядаж өнөөдрийнхөө энэ нэг ядуурлынхаа асуудлыг шийдчихье, халамжийнхаа асуудлыг шийдчихье ээ гээд ингээд ярьж байгаа чинь цаас чинь нийлэхгүй байна аа, нийцэхгүй байна аа, гарч ирсэн энэ тоонууд чинь бол бодитой биш байна аа, бодит байдал дээр илүү их мөнгө тэнд яваад байна аа. Тэгээд үүнийгээ яаж төлөвлөх юм, ийм л зүйл асуумаар байгаа юм, 
Тэгээд Хөгжлийн яам гээд бид нар чинь ялангуяа би Улсын Их Хурлын гишүүн болоод хамгийн их шаардлагатай яам, чухал яам, үүнийгээ хийх ёстой гээд дуугарсан хүн нь бол би, шаардлагатай гэдгийг маш их мэдэж байгаа. Гэтэл Хөгжлийн яам байгуулагдаад ийм нэг амьдралгүй цааснуудыг овоолоод байх юм бол Хөгжлийн яамны хэрэг юу байгаа юм? Шулуухан хэлэхэд Хөгжлийн сайд, тэр Сангийн яамны оруулж ирж байгаа төсөв Төв банкны оруулж ирж байгаа мөнгөний бодлого 2 чинь 2 тийшээ явчихсан байна лээ, шулуухан л хэлье. Үгүй ээ, тэгээд үүнийг нэгтгэх юм байгаа юм уу? Төсөв чинь тэлчихсэн, мөнгөний бодлого нь хатууруулна гээд байдаг. Үгүй ээ, тэгээд цаашаа инфляцын асуудал чинь яах билээ? Ханшийн асуудал чинь яах билээ гээд ингээд үүнийг чинь базаж байх үүрэг функц нь Хөгжлийн яам юм байгаа биз дээ? Үгүй ээ, тэгээд та нар маань ингээд бодитой гэж дүгнэлт хийхээр чинь энэ функц чинь яах билээ? Энэ дээр тодорхой хариулт авмаар байна.

Ц.Цэрэнпунцаг: Ажлын хэсгээс хэн хариулах вэ? Хүрэлбаатар сайдын микрофоныг нээе.

Ч.Хүрэлбаатар: Доржханд гишүүний асуултад хариулъя. Ер нь зарчмын зөв олон асуудлыг хөндөж байна. Төрийн өмчит аж ахуйн нэгжүүд, төрийн өмчийн оролцоотой аж ахуйн нэгжүүд дээр бүтээн байгуулалтын томоохон төслүүд нууц гэсэн гэрээгээр хийгдээд явж байгаа. Тэгэхээр энэ бүтээн байгуулалтын ажлууд бол тийм нуугаад байх зүйлүүд биш л дээ. Тэгэхээр энэ бүгдийг нь ил болгох тийм ажил явагдаж байгаа гэдгийг нэгдүгээрт нь бол хэлмээр байна. 
Шинээр янз бүрийн оптек гэрээ, эд нар байгуулахыг бас Засгийн газрын тогтоол гаргаад зогсоож байгаа. Ер нь ний нуугүй хэлэхэд бол хөрс хуулалтынхаа ажлыг хүртэл урьдчилгаа нүүрсээр хийлгэдэг ийм л зүйл байгаад байна шүү дээ. Тэр хөрс хуулалтынхаа ажлыг жишээлбэл нүүрс өгч хийнэ ээ гэдэг нь Монгол Улсын нутаг дэвсгэр дээр бүх ажил үйлчилгээг бол төгрөгөөр хийнэ ээ гэдэг ийм зүйл биш. Нүүрс, нүүрс гэдэг чинь валютаар хийгддэг ийм энгийн, наад захын хуулиуд Монгол Улсад зөрчигдөөд яваад ирж байсан, ийм л байгаа. Тэгэхээр үүнийг бол цэгцлэх чиглэлээр Засгийн газар ажиллаж байгаа. Ойрын үед бас шийдвэрүүд нь гарах болов уу гэж бодож байна, нэгдүгээрт үүнийг хэлмээр байна.

Төсөв дээр мөнгөний бодлого, төсвийн бодлого 2 бол уялдсан, Эдийн засгийн яам энэ дээр яг бодлогоо бол хатуу гаргаж өгсөн. Ямар бодлого гаргасан бэ гэхээр нэгдүгээрт нь бол энэ Монгол Улсын макро эдийн засгийг бол тогтворжуулах нь өнөөдөр нэн тэргүүний зорилт байна гэдэг зүйлийг бол бодлогыг гаргасан. Яагаад вэ гэхээр нөгөө 300 долларын хязгаартай, арилжааны банкнууд нь зээл олгоход төвөгтэй ийм нөхцөл байдалд байж байхад бид нар эдийн засгийн өсөлт болон том төсөл хөтөлбөрийн тухай ярих бол агуулгагүй шүү дээ. Тэгэхээр эдийн засгаа эхлээд тогтворжуулах шаардлагатай гээд бодлогоо гаргасан. Төсвийн хэлэлцүүлгийн үеэр бол нэлээн тодорхой байх, ер нь энэ төсвийн алдагдлын хэмжээг бол эрс бууруулах шаардлагатай гээд. Энэ нь юу гэсэн үг вэ гэвэл энэ төсвийн хүрээний Төсвийн тогтвортой байдлын тухай хуулиараа төсвийн алдагдал бол ДНБ-ний 3,6 хувь байхаар хууль нь батлагдчихсан. 24 онд ДНБ-ээ 2,8 хувь болохоор ийм хуультай. Тэгвэл энэ хүрэх зорилтоо наашлуулаад 24 онд хүрэх зорилтыг 23 онд хүрэхээр буюу төсвийн алдагдлыг ДНБ-д эзлэх хувь хэмжээгээр нь аваад үзэх юм бол 5,1 хувь байсныг 2,8 гээд бараг л 2 дахин хэмжээгээр бууруулж байгаа. 
22 онд төсвийн алдагдал бол 2,2 их наяд төгрөг байсан бол одоо үүнийг 1,5 их наяд төгрөг болгохоор бууруулж орж ирж байгаа. 900 тэрбум төгрөгөөр төсвийнхөө алдагдлыг бууруулж ирж байгаа. Эх үүсвэр нь тодорхойгүй, дотроосоо өр үүсгэж, дотоодын зах зээл дээр өр үүсгэх зээл, алдагдлын хэмжээ бол 200 тэрбум төгрөг л байгаа. Тэгэхээр үндсэндээ эдийн засгийн, бас тэр тэнцвэрийг хангасан энэ эдийн засгийг тогтворжуулахад чиглэгдсэн байхаар бодлогоо бол нэгтгэж уялдуулж оруулж ирсэн гэж үзэж байгаа. Энэ дээр бол бодлогууд Хөгжлийн яам, Сангийн яам, Монголбанкны хооронд бол бодлого бол нэг байгаа. Ирэх жилийн 2 дугаар хагаст гэхэд инфляцыг бас нэлээн буулгачих боломжтой болов уу л гэж бодож байгаа. Харин тууштай арга хэмжээнүүдийг цаг алдалгүй аваад хэрэгжүүлээд явахад бол үр дүн гарна гэж үзэж байгаа юм. 
Ц.Цэрэнпунцаг: Доржханд гишүүн тодруулга 1 минут.

Т.Доржханд: Тэгэхээр энэ төрийн өмчийн компани, ялангуяа төмөр замтай холбоотой асуудлуудыг нууцаас ил гаргах хэрэгтэй. Үүнийгээ Эдийн засгийн байнгын хороон дээр уг нь ярья гээд хуучин бол би энэ асуудлыг тавьж байсан. Одоо ингээд Эдийн засгийн байнгын хорооны дарга энэ дээр анхааралтай аваад энэ дээрээ яримаар байна, шаардлагатай бол нууцаар ярья. Ингэж байж энэ нэг төсөвтэй байхгүй бол төсвийн сахилга бат чинь дахиад асуудалтай боллоо шүү дээ. Сангийн сайд ороод ирчихсэн байна, нэг.

Хоёрдугаарт, Хүрэлбаатар сайд аа, та ч эдийн засагч хүн, би ч эдийн засагч хүн тэгээд өнөөдөр 20,5 их наяд төгрөгийн ийм төсвийн тэлэлт чинь ороод ирсэн, 2,5. Үүнийгээ ядаж төсвөө балансжуулаад алдагдалгүй оруулаад ирэх болов уу гэсэн хүлээлттэй байлаа, байхгүй. 2,5-аар тэлчихлээ, нэг. 
Хоёрдугаарт, энэ халамж дээрээ та нар бас тодорхой зоригтой, шийдэмгий бодлого аваад ирэх болов уу гэсэн чинь тухайлбал хүүхдийн мөнгө гээд 91,9 хувь гээд ийм хоёрын хооронд ийм өөрчлөлт оруулах ямар шаардлагатай юм. Ингээд нийгмээ хуваагаад байна, үүнийгээ … /минут дуусав/

Ц.Цэрэнпунцаг: Хүрэлбаатар сайдын микрофоныг нээе.
Ч.Хүрэлбаатар: Төсвийн алдагдлыг яг тэглээд төсвөө балансжуулахад өргөчихвөл яах вэ гээд үүнийг бас нэлээд бодсон л доо. Тэгээд төсвийн алдагдалгүй болгоод балансжуулаад ороод ирчхэж болно. Гарах нийгмийн үр дүн нь их хатуу юм. Үүнийг бид нар өөрсдөө энэ асуудлыг шийдэхдээ ингэж огцом тас гэтэл шийдвэл эргээд нийгэм дунд олон бухимдал үүсгэх болов уу гэж болгоомжилсон. Тэгээд ч ер нь юмыг ингээд нэг өдөр тас гэтэл хаагаад хаах замаар шийдэх нь өөрөө ер нь зөв шийдэл биш гэдгийг л цаг хугацааныд их олон зүйл дээр харагдсан л даа. Тийм учраас бид нар яг Төсвийн тогтвортой байдлын тухай хуульд заасан заалтыг харин ч наашаагаа татаж, 1 жилээр шахаж оруулж ирж байгаа. Уг нь бол хуулиараа бол 2 жил орох ёстой байсан бол энэ үед 2 жилийг 1 жил болгон… /минут дуусав/

Ц.Цэрэнпунцаг: Гишүүд асуулт асууж, хариулт авч дууслаа.

Ингээд төсөлтэй холбогдуулан үг хэлэх Улсын Их Хурлын гишүүд нэрээ өгнө үү.

Булгантуяа гишүүнээр тасаллаа. Доржханд гишүүний микрофоныг нээе.

Т.Доржханд: Тэгэхээр нэг зүйлийг хэлье ээ. Хөгжлийн яамныхан, та бүгд маань хариуцлагатай л бай. Хөгжлийн яам яах гэж үүссэн юм бэ гээд тэгэхээр энэ нэг салбар хоорондын балансыг бий болгох, энэ эдийн засгийн хөгжлийн зөв төлөвлөлтийг оновчтой төлөвлөлтийг хийх, цаашаагаа нэг бодитой ажил хийдэг ийм бодлогын яам хэрэгтэй л гэж олон жил явсан, одоо та нар энэ хүлээлтийг хангалттай сайн биелүүлж байж энэ институц чинь цаашаа явна аа. Тэгэхгүй нэг 2012-оос 16 онд бид нарын байгуулсныг нөгөө тухайн үеийн сайдаасаа болоод энэ болохгүй юм байна гэдэг шиг ийм буруу түүхийг битгий давтаасай гэж бодож байна нэг.

Хоёрдугаарт, ингээд яамдад байгаа нөгөө хүслийн жагсаалт гэж байдаг шүү дээ. Төсөв хийх болгонд л нэг хүслийн жагсаалт яамдад ирдэг. Та нар яг тийм хүслийн жагсаалтуудыг урт хугацаагаар нь сайхан нэгтгээд л, тэгээд л базаад л оруулаад ирчихсэн байна шүү дээ. Үгүй ээ, энд чинь эдийн засагч хүмүүс байгаа биз дээ? Та нар чинь хөрөнгө оруулалтынхаа үр өгөөжийг тооцож байх ёстой, ач холбогдлоор нь дараалуулах ёстой, алийг нь яг төсвийн хөрөнгөөр юм, алийг нь хувийн хэвшлээрээ, алийг нь гаднын зээл тусламжаар юм, өөр бусад эх үүсвэр гээд оруулж ирсэн бол энэ чинь бодитой биелдэг байж байж танай институц чинь цаашаагаа оршин тогтоно оо. Тэгэхгүй, ийм хүслийн жагсаалтыг оруулж ирээд л хийсэн болоод л батлуулаад яах юм бол наад институтийг чинь харин татан буулгах асуудлыг би өөрөө ярина шүү. Яагаад вэ гэхээр ийм илүү институц бол байж болохгүй ээ, тэгэхээр хичээж ажиллах хэрэгтэй гэж нэгдүгээрт хэлмээр байна.

Хоёрдугаарт, юу хэлмээр байна гээд тэгэхээр урт хугацааны бодлого бол байх ёстой шүү дээ, гэхдээ өнөөдөр гал асаад байна шүү дээ, эрхэм сайд аа. Эдийн засгийн сайд аа, Сангийн сайд аа, онцгой нөхцөл байдал шүү дээ, тийм биз дээ. Бүгдээрээ мэдэж байгаа шүү дээ. Гал хаана үүсээд байна гээд тэгэхээр төлбөрийн баланс дээр чинь үүсээд байгаа шүү дээ, ханшийн асуудал байна, инфляцын өндөр асуудал байна. Тэгээд энэ удаагийн эдийн засагчдын хувьд нэгдээд байгаа зүйл нь бол олон жил төсвийн бодлого урдаа яваад ард талд нь нөгөө тохируулагчаар мөнгөний бодлого явж ирлээ. Энэ удаа бол мөнгөнийхөө бодлогод орон зай гаргаж өгөхгүй бол болохгүй байна.  Яагаад гэвэл улаан гэрэл чинь төлбөрийн баланс дээр асаад байна.  Доллар чинь өнөөдөр 3500 цаашаагаа ингээд явахаар болчихлоо, тодорхой шүү дээ. Тэгээд энэ тохиолдолд тэр бодлогын орон зай гаргаж өгөхийн тулд энэ төсвөө хэмнэх ёстой шүү дээ. Жирийн хүүтэй ярьж байгаа юм шиг битгий хандаа, энэ чинь онцгой нөхцөл байдал шүү дээ. Дэлхий даяараа энэ хойд хөрш чинь дайнтай, урд хөрш чинь ковидтой гээд л 2 жил ярилаа. Энэ орчны чинь хөрөнгө оруулалт байхгүй, бондуудын чинь үнэ чинь бүгдээрээ уначихсан, уулаасаа ингээд энэ зах зээл рүү чинь мөнгө орж ирэхэд аягүй үнэтэй болчихсон, ойлгомжтой, хөрөнгө оруулалт байхгүй, ойлгомжтой. Тэгээд ийм тохиолдолд жирийн үе шиг ингээд огцом ийм нэг шийдвэр гарах юм бол энэ эрсдэлтэй гэсэн байдлаар тайлбар авмааргүй байна, Хүрэлбаатар сайд аа, Сангийн сайд аа, анхаармаар байна.

Тийм болохоор одоо мөнгөний бодлого дээрээ бүгдээрээ орон зай гаргаж өгөхийн тулд өнөөдөр төсвийнхөө энэ тэлэлтийг хумих ёстой шүү дээ, Стагфляц гээд л олон жил ярилаа. Дэлхий дээр жишээ нь ч байгаа, онол нь ч байгаа шүү дээ. Мөнгөний бодлогоо хумь, төсвийн бодлогоо хувь, ердөө л энэ шүү дээ. Ингэж байж л энэ дайны үед чинь гардаг болохоос биш энгийн үе шиг ийм байдлаар явж болохгүй ээ. Тэгээд тийм болохоороо энэ төсөв дээр энэний дараа мөнгөний бодлого орж ирэх гэж байна, аль алийг нь хатууруулах хэрэгтэй. Төсвөө алдагдалгүй батлах хэрэгтэй, бүсээ чангалах хэрэгтэй, хямрал чинь ингээд хаалга тогшчихоод байна шүү дээ. Ирэх жил чинь маш их хэмжээний бондын төлбөр төлнө шүү дээ. Бүгдээрээ мэдэж байгаа. Нэмээд Төв банкны своп энэ 2,5 тэрбум долларыг чинь төлөх ёстой, сунгах эсэх нь тодорхойгүй байгаа. Үгүй ээ, тэгээд энэ мөнгө чинь байхгүй шүү дээ, цэвэр нөөц чинь хасах руу орчихсон, валютын нөөц чинь 2,6. нэг 3-4 сарын импортыг л нөхөж байгаа ийм үед тэгээд ийм хариуцлагагүй байдлыг Монголбанк чинь үүсгэчихсэн шүү дээ, үүсгэчихсэн бодитой. Тэгээд үүнийг нь ингээд цаашаа ингээд түлхээд байх шаардлага байхгүй шүү дээ, Засгийн газрынхан, Хүрэлбаатар сайд аа. Тийм болохоор хариуцлага тооцох хүмүүс дээр нөгөө хариуцлагыг нь тооцоод тэгээд хэмнэлтийнхээ бодлогыг авч явж байж бид нар ирэх жилийн хүнд нөхцөлийг давна шүү, маш хүнд нөхцөл шүү. Маш хүнд нөхцөлд байгаа болохоор төсвөө танах хэрэгтэй, алдагдалгүй оруулж ирэх хэрэгтэй, яг энэ хямралын үед чинь нийгмийн сэтгэл зүй, энэ реформыг чинь дэмжинэ ээ, жирийн хувьд бол дэмжихгүй. Бид нар 30 жил тэлж ирсэн шүү, одоо үүнийгээ боль оо гэж байгаа юм. Магадгүй ингэж халамжийнхаа асуудлыг танана гээд ярихаар олон хүмүүс нийтдээ таалагдахгүй байх, тэгэхдээ үүнийг чинь та нар хийж байх ёстой шүү дээ. Засгийн газар нь эр зориг гаргаад хийж байх ёстой шүү дээ. Энэ чинь сөрөг хүчин гээд байгаа эдийн засаг чинь дэмжиж байна шүү дээ, үүнийгээ хийх хэрэгтэй гээд. Өнөөдөр бид нар алдаж болно, гэхдээ Монголын ирээдүй хожно шүү дээ. Ирээдүйн төлөө энэ асуудлаа шийдэх хэрэгтэй. Ирээдүйн төлөө та нар төлөвлөлтөө хийж сурах хэрэгтэй.

Ц.Цэрэнпунцаг: Булгантуяа гишүүн.

Х.Булгантуяа: Хөгжлийн бодлого, төлөвлөлтийн тухай хууль дээр 4.1.5 дээр бид нар нэг хөгжлийн зорилтот хөтөлбөр батална гээд угаасаа оруулчихсан байгаа юм. Тэгэхээр зарим нь одоо хэлэлцээд явах нь бол зүйтэй байх. Яах вэ, эхний энэ төлөвлөлт дээр алдаа оноотой зүйлүүд бас байх шиг байна, сайжруулах зүйлүүд бас байх шиг байна. Одоо ажлын хэсэг байгуулагдаад үүнийгээ засаж сайжруулаад явах зүйлүүд байгаа байх. Тэгээд түрүүн бас хэд хэдэн гишүүд хэлж байна. Хөгжлийн бодлого төлөвлөлтөө бид нар хийж сурах гээд ингээд оролдоод байгаа нь бол зүйтэй. Тэгэхдээ нөгөө тогтвортой хөгжлийн үзэл баримтлал 2030 үүнтэй холбоотой гарах шалгуур үзүүлэлтүүд байх ёстой. Түүнийг одоо хүртэл Засгийн газраас Улсын Их Хуралд оруулж ирж батлуулаагүй байгаа. Хэдэн он гэхэд хаана хүрэх юм. Ямар статистикийн тоо баримтуудыг Үндэсний статистикийн газар хариуцаж гаргах юм, тэрэнд бол гол гол оролцогч одоо талууд нь хэн хэн байх юм, хувийн хэвшил нь юугаа хийх юм, төрийн байгууллагууд нь юугаа хийх юм гэдэг энэ бүх тоон үзүүлэлтүүд маань маш их тодорхой бас байх ёстой. 
Тэгээд ер нь Засгийн газарт ч гэсэн өмнө нь ажиллаж байсан хүний хувьд нэг ийм бичиг цааснуудыг гаргах гэж төрийн дунд шатны, дунд шатандаа аягүй их зовдог, шөнөжин өдөржин суудаг, тэгээд сууж, сууж, сууж Улсын Их Хурал дээр нэг хэлэлцээд ямар ч байсан баталдаг. Тэгээд дараа нь нөгөөдөхтэй нь холбоотойгоор хууль, эрх зүйн орчин сайжрахгүй, төсөв мөнгө нь тавигдахгүй, хэрэгжихгүй, хэрэгжсэн байна уу, үгүй юу гэдгийг нь араас нэг хэн нэгэн хяналт тавихгүй ингээд явах юм бол төрийн байгууллагуудын хэдэн үүнийг нэгтгэж гаргах гэж байгаа, боловсруулах гэж байгаа хэдэн хүмүүс шөнөжин өдөржин ажиллаад л, тэгээд л нэг ийм үр дүн муутай бичиг баримт болгож бас болохгүй шүү. Үүн дээр нэгдүгээрт та бүхэн маань анхаараарай.

Эдийн засаг, хөгжлийн яам одоо энэ олон бодлогын баримт бичгүүдийнхээ уялдаа холбоог хангах дээр бас их анхаараарай. Бид нарт чинь салбар салбарын, салбар дундын одоо Тогтвортой хөгжлийн үзэл баримтлалын 2050-ийн, одоо Шинэ сэргэлтийн бодлогын гээд ингээд хөгжлийн бодлого, төлөвлөлтөө сайжруулъя гэж бас санаж байгаа нь зөв. Тэгэхдээ уялдаа холбоо муутай их олон бичиг баримт болох юм бол хэн хэндээ их хэцүү болж бас магадгүй шүү. Тэгээд хэн ч сайдаар очсон, аль ч яаман дээр очсон бүх юм маш тодорхой, ерөөсөө энэ 1 жилийн дотор ийм л юм хийх юм байна, төсөв нь ерөөсөө яг л энэ л байгаа юм байна, хүлээлт нь энэ л байгаа юм байна, хүрэх орчин нь яг ийм л байх юм байна, гол гол оролцогч талууд нь энэ нь байх юм байна, олон улсын төсөл хөтөлбөрөөс яг ийм төсөл хөтөлбөрүүдийг ярьчихсан байгаа юм байна гээд бүх юм тодорхой байх юм бол аль ч нам нь эрх барьсан, хэн ч сайд, дарга болсон бүх юм тодорхой, ийм одоо байх, бид нар хууль, эрх зүйн орчныг л бий болгох ёстой шүү. Тэгээд үүн дээр бас анхаараарай гэдэг ийм саналыг хэлэх гэсэн юм.

Ц.Цэрэнпунцаг: Гишүүд үг хэлж дууслаа.

Ингээд санал хураалт явуулъя.

“Хөгжлийн зорилтот хөтөлбөр батлах тухай” Улсын Их Хурлын тогтоолын төслийг хэлэлцэхийг дэмжье ээ гэсэн томьёоллоор санал хураалт явуулъя. Санал хураалт.

Бат-Эрдэнэ гишүүн та санал гаргах уу? Зарчмын зөрүүтэй санал байна уу? Цогтгэрэл гишүүн та эсрэг гарсан байна уу? Цогтгэрэл гишүүн зарчмын зөрүүтэй санал. 
О.Цогтгэрэл: Нэгэнт одоо ингээд төлөвлөлтийн хуулиар хийгдэх ёстой үйлдэл байдаг, тэгээд дараа нь Их Хурлын улс төрийн үйл ажиллагаа тогтвортой явах үүднээс дараа дараагийн хэлэлцүүлгүүд дээрээ зарим зүйлүүд нь засагдаад явах биз ээ. 
Тэгээд сая бас санал эсрэг гарчихлаа, санал хураалтыг дахин явуулж өгнө үү.

Ц.Цэрэнпунцаг: Ингээд гишүүд саяын санал хураалтыг хүчингүйд тооцъё гэсэн томьёоллоор санал хураалт явуулъя.

Гишүүдийн 58,3 хувиар саяын санал дэмжигдсэн тул дахин санал хураалт явуулъя. Санал хураалт.

Гишүүдийн 63,6 хувь дэмжиж санал дэмжигдлээ.

Санал хураалт явуулж дууслаа.

Тогтоолын төслийг хэлэлцсэн талаар Байнгын хорооноос гарах санал, дүгнэлтийг нэгдсэн хуралдаанд Улсын Их Хурлын гишүүн Булгантуяа танилцуулна.

 “Хөгжлийн зорилтот хөтөлбөр батлах тухай” Улсын Их Хурлын тогтоолын төслийг хэлэлцэх эсэх хэлэлцүүлэг дууслаа.

Ингээд дараагийн асуудалдаа оръё.

“Төрөөс мөнгөний бодлогын талаар 2023 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцэх эсэхийг хэлэлцэж эхэлье. 
Мөнгөний бодлогын үндсэн чиглэлийн төслийг Монголбанкны Ерөнхийлөгч Бядрангийн Лхагвасүрэн танилцуулна. Лхагвасүрэн Ерөнхийлөгчийн микрофоныг нээнэ үү. Хэд дээр сууж байна, 5 уу. Ажлын хэсгийн 5-ыг нээе.

Б.Лхагвасүрэн: Эрхэм хүндэт Эдийн засгийн байнгын хорооны дарга, Улсын Их Хурлын гишүүд ээ, Төрөөс мөнгөний бодлогын талаар 2023 онд баримтлах үндсэн чиглэлийн төслийг боловсруулж, Улсын Их Хуралд өргөн бариад байгаа билээ. Дэлхий нийтийг хамарсан цар тахал, олон улсын зөрчилдөөн, нөхцөл байдлаас шалтгаалсан гадаад, дотоодын үнийн өсөлт, эдийн засгийн хүндрэлийг төсөв, мөнгө, санхүүгийн бодлогыг уялдуулан хэрэгжүүлэх замаар даван туулах, Монгол Улсын эдийн засгийн болон санхүүгийн тогтвортой байдлыг хангахад дэмжлэг үзүүлэх чиглэлээр Төрөөс мөнгөний бодлогын талаар 2023 онд баримтлах үндсэн чиглэлийг боловсруулсан болно. 
Гадаад орчны таагүй нөхцөл байдал нь Монгол Улсад шууд болон шууд бусаар нөлөөлж, өнгөрсөн 2 жил гаруй хугацаанд манай эдийн засгийн идэвхжил сул байлаа. Төсөв, мөнгө, санхүүгийн бодлогын арга хэмжээ үр дүнгээ өгч, дотоод эрэлт эрчимжсэнээр эдийн засаг 2022 оны эхний хагас жилд өнгөрсөн оны мөн үеэс 1,69 хувиар тэлээд байна. Тээвэр, уул уурхай, барилгын салбараас бусад бүх салбар өсөж, өрхийн хэрэглээ, хөрөнгө оруулалт үргэлжлэн сэргэснийг энд бас онцлох нь зүйтэй байх. 
Цаашид экспорт үргэлжлэн сэргэсэн тохиолдолд эдийн засаг энэ онд 3 хувиар, ирэх онд 4-5 хувиар өсөх ийм тооцоолол, төсөөлөлтэй байна. Монгол Улс төдийгүй дэлхий нийтийн инфляцад дотоодын эдийн засгийн идэвхжилээс гадна гадаад үнэ, энергийн үнэ, валютын ханш, тээвэр ложистикийн хүндрэл хүчтэй нөлөөлж байна. Манай улсын хувьд нийт инфляцын 60-70 хувь нь тээвэр болон гадаад үнэ, түүний шууд болон дам нөлөөгөөр бий болж байна гэж Монголбанк тооцоолсон. Цаашид инфляцыг бага түвшинд бууруулах нь эдийн засгийн тогтвортой өсөлтийг хангахад урьдач болон суурь нөхцөл болох тул инфляцыг 2023 онд нэг оронтой тоонд, дунд хугацаандаа 6 дээр нэмэх, хасах 2 гэж нэгжийн хувийн интервал тогтворжуулахад мөнгөний бодлогоо хэрэгжүүлэн ажиллана. Энэ зорилтыг хангах нь маш хэцүү хэдий ч тээвэр ложистикийн сайн зохион байгуулалт, дотоодын хүнсний бүтээгдэхүүний хангамжийн тасралтгүй байдал, экспортын орлогыг нэмэгдүүлэх чиглэлээр салбар бүрийн яам, агентлагийн үйл ажиллагаа мэдээж томоохон хувь нэмэр оруулах нь зайлшгүй. Экспортын орлогыг нэмэгдүүлэхгүйгээр эдийн засгийн аливаа хүндрэлийг давах, валютын ханшийг тогтворжуулах бололцоогүй гэдгийг бас энд онцлон тэмдэглэхийг хүсэж байна. 
Энэ он гарснаас хойш бодлогын хүүг 6 нэгж хувиар нэмэгдүүлж, бодлогын тохиргоог хийсэн бөгөөд цаашид энэхүү дан ганц мөнгөний бодлогыг хатууруулах замаар асуудал хүндрэлийг шийдвэрлэх гэж оролдох нь хувийн секторт илүү их хүнд, гарз хохиролтой байх ийм бас төсөөлөл байгаа. Иймд бусад бодлогын тохиргоо, үйл ажиллагааны зохион байгуулалт маш өндөр ач холбогдолтойг бас онцлон хэлэхийг хүсэж байна.

Худалдааны тэнцэл муудсан нь валютын орох урсгалд нөлөөлж байна. Худалдааны тэнцэл, сүүлийн сарууд, улирлуудад бол дэлхийн зах зээл дээрх түүхий эдийн үнэ өндөр түвшинд байсан боловч манай экспортын үнэ бодитой бага байсан. Том төслийн бүтээн байгуулалтыг дотоодын эх үүсвэр, экспортын орлогоос санхүүжүүлж байгаа нь валютын орох урсгал дотоодын зах зээлд орж ирэхгүй байх нь бас нөлөөлж байна. 
Бензин, шатахууны үнэ гэх мэт импортын үнийн өсөлт, импортын төлбөрийг нэмэгдүүлж байна. Төсвийн зардал, хямралын дараах эдийн засгийн сэргэлт зэрэг нь худалдааны тэнцэлд бас сөргөөр нөлөөлж байна.  
Төлбөрийн тэнцлийн тусгал болсон валютын орох, гарах урсгалын зөрүү нь эцэстээ хатуу мөнгөний бодлоготой зэрэгцэн банкны систем дэх эх үүсвэрийг бууруулж, улмаар зээлийн өсөлтийг сааруулах болж байна. Цаашид дэд бүтцийн бүтээн байгуулалтад худалдааг хөнгөвчлөхөд маш том эерэг нөлөө үзүүлэх хэдий ч олон улсын геополитикийн нөхцөл байдал, цар тахлаас үүдэлтэй тээвэр ложистикийн саатал, БНХАУ-аас хэрэгжүүлж буй тэг ковид бодлого зэрэг нь гадаад хүчин зүйлээс маш олон зүйл хамаарч байгаа болно. Иймд юуны түрүүнд улсын санхүүгийн нөөц, чадавхыг хамгаалахад онцгойлон анхаарсан хатуу төсөв, мөнгөний бодлогыг хэрэгжүүлж, хөгжлийн бодлогыг гадаад эх үүсвэрт тулгуурлан дотоод санхүүгийн чадавхтай нийцүүлэн хэрэгжүүлэх ийм зайлшгүй шаардлага л байна. 
Улсын Их Хурлын эрхэм гишүүд ээ, Төрөөс мөнгөний бодлогын талаар 2023 онд баримтлах үндсэн чиглэлд төрийн эрх бүхий бусад байгууллагатай хамтран хэрэгжүүлэхээр дараах бас асуудлуудыг зорилт болгон ингэж тусгасан байгаа.

 Төрөөс мөнгөний бодлогын талаар 2023 онд баримтлах үндсэн чиглэлд гадаад төлбөрийн чадварыг сайжруулж, үүсэж болзошгүй эрсдэлээс сэргийлэх, эдийн засгийн дотоод, гадаад тэнцвэрийг хангахад макро эдийн засгийн бодлогуудыг чиглүүлэхэд онцгой анхаарахаар тусгасан болно. Мөн дунд, урт хугацаанд эдийн засгийн тогтвортой байдлыг хангахад аж үйлдвэрийн салбарын боловсруулалтыг гүнзгийрүүлж, импортыг орлох салбарыг хамгаалж, экспортыг дэмжих, эдийн засгийн төрөлжилтийг гүнзгийрүүлэхэд чиглэсэн бодлого, зохицуулалтыг төсөв, мөнгөний бодлого, санхүүгийн зохицуулалтын хүрээнд хэрэгжүүлэх шаардлагатай байгаа болно. 
Түүнчлэн логистикийн хүндрэлийг шийдвэрлэн хилийн гацааг арилгаснаар экспортын орлогыг нэмэгдүүлж, худалдаж ахуйн нэгжийн эргэлтийг сайжруулж, тээврийн зардлыг бууруулан, үнэ ханшийн дарамтыг шийдвэрлэх ийм боломжтой гэж үзэж байна. Мөн гадаад орчны сөрөг нөлөөллийг зөөлрүүлж, эдийн засгийг дэмжих зайлшгүй хийх арга хэмжээ нь гадаад төлбөрийн чадварыг сайжруулж, гадаад санхүүжилтийн эх үүсвэрийг нэмэгдүүлэх явдал гэж бас нэмэгдүүлэхээр зорьж байгаа болно. 
Дунд хугацаанд тогтвортой хөгжлийн нэн чухал хүчин зүйл болоод буй уул уурхайн бус экспортыг дэмжих чиглэлээр гадаад худалдааны санхүүгийн бүтээгдэхүүн, үйлчилгээг хөгжүүлэхийн зэрэгцээ тогтвортой ногоон санхүүжилтийн тогтолцоог бүрдүүлэх чиглэлд үргэлжлүүлэн дэмжихээр бас зорьж байгаа болно. Эдгээр асуудлуудад дэлхий нийтээр анхаарал хандуулж байгааг онцлох нь зүйтэй.

Мөн мөнгө угаах терроризмыг санхүүжилттэй тэмцэх хөтөлбөрийг үндэсний хэмжээнд үр дүнтэй хэрэгжүүлэх, санхүүгийн хэрэглэгчдийн эрх ашгийг хамгаалахад иргэд, олон нийтийн мэдлэгийг дээшлүүлэх, түүнд шаардлагатай арга хэмжээнүүдийг эрчимжүүлэхэд чиглэсэн ийм зорилтуудыг тусгасан байгаа болно. Цаашид үүсэж болзошгүй эрсдэлээс сэргийлэх, эдийн засгийн дотоод, гадаад тэнцвэрийг хангахад макро эдийн засгийн бодлогуудыг чиглүүлэх нь чухал болж байгааг бас онцлон тэмдэглэн Монголбанкны 2023 оны бодлого, үйл ажиллагааг инфляцын зорилтот түвшинд эргүүлэн тогтворжуулах замаар эдийн засагт эрэлт, нийлүүлэлтийн тэнцвэрийг хангах, тогтвортой өсөлтийн суурь нөхцөлийг бий болгоход дэмжлэг үзүүлэн ажиллахаар тусгасан болно оо. 
Тэгээд Төрөөс мөнгөний бодлогын талаар 2023 онд баримтлах үндсэн чиглэлийг баталж өгөхийг Та бүхнээс хүсье. Анхаарал тавьсанд баярлалаа.

Ц.Цэрэнпунцаг: Ажлын хэсгийг танилцуулъя.

Б.Лхагвасүрэн Монголбанкны Ерөнхийлөгч, Д.Баярсайхан СЗХ-ны дарга. Д.Ган-Очир Монголбанкны ерөнхий эдийн засагч, Б.Баярдаваа Монголбанкны Мөнгөний бодлогын газрын дарга, А.Энхжин Монголбанкны Нөөцийн удирдлага Санхүүгийн зах зээлийн газрын захирал, Н.Ариунбат Монголбанкны Бүтцийн өөрчлөлт бодлогын газрын захирал, Д.Аюуш Монголбанкны Хууль, эрх зүйн газрын захирал, Д.Даваасүх Монголбанкны Судалгаа, статистикийн газрын захирал.

Төсөлтэй холбогдуулан асуулт асуух Улсын Их Хурлын гишүүд нэрээ өгнө үү.

Булгантуяа гишүүнээр тасаллаа. Чинзориг гишүүний микрофоныг нээе.

С.Чинзориг:  2, 3 зүйл тодруулъя. Тэгээд юм ярих ч хэцүү л байна даа, яадаг юм байгаа юм, Лхагвасүрэн Ерөнхийлөгч өө. Байдал нэлээн амаргүй болчихлоо шүү дээ. Бид одоо валютын ханш тогтворждоггүй, инфляц, хөөргөдөл хэвээрээ, валютын нөөц бас нэлээн хомсодчихсон, амаргүй нөхцөлтэй болчихлоо л доо. Тэгээд бид ярихаар тэгээд л гадаад нөхцөл байдал, энэ цэргийн тусгай үйл ажиллагаа, ковид энэ тэр гээд л байдаг. Бид дотооддоо бас өөрсдөөсөө шалтгаалах юмыг бас хийж чадаж байна уу гэдгийг бас нэлээн анхаармаар л байх юм, яадаг юм байгаа юм. Гадаа чинь болоод амьд амьдрал бол амаргүй болчихлоо шүү дээ. Би сая бүтэн сайн өдөр зориуд, бас энэ хүнсний худалдааны захаар явж, бас гурилын үнэ сонирхлоо. Төрөл тус бүр дээрээ килограмм гурилын чинь үнэ килограмм тутамдаа 400 төгрөгөөр нэмэгдчихсэн л байна шүү дээ, 30 хувиар нэмэгдчихсэн байна шүү дээ, гурилын үнэ. Тэгээд бид нар чинь өнгөрсөн жил Монголбанк, Засгийн газар хамтарсан хөтөлбөр хэрэгжүүлнэ гээд л гурил, мах, түлш, шатахууны нөөц бүрдүүлнэ, үнэ тогтворжуулах хөтөлбөр батална гээд л баталсан, үр дүн гардаггүй. Гурилын үйлдвэрүүдэд хөнгөлөлттэй зээлийн санхүүжилтийн эх үүсвэр өгнө гэсэн энэ маань яаж хэрэгжсэн юм. Тэгээд энэ хөнгөлөлттэй санхүүгийн эх үүсвэрийг нь гурилын үйлдвэрүүд нь авсан юм болов уу, яагаад энэ гурилын үнэ ч тэгээд тогтворжуулна гэчихсэн чинь ингээд 30 хувь нэмэгдчихээд байх юм. 
Тэгээд энэ Их Хурлаас гаргасан шийдвэр чинь хэрэгжихгүй байна шүү дээ, энэ юутай холбоотой байгаа юм. Зохион байгуулалттай холбоотой байна уу, Монголбанк юу гэж үзэж байгаа юм. Та бүхэн тэр гурилын үйлдвэрүүдэд олгох хөнгөлөлттэй санхүүгийнхээ эх үүсвэрийг бүрэн олгосон юм уу, үгүй юм уу. Ажлын байр нэмэгдүүлнэ гээд нөгөө 10 их наядын хөтөлбөр хэрэгжүүлнэ л гэсэн. Тэр маань хэр үр дүнтэй болсон юм, хэчнээн аж ахуйн нэгжүүдэд, иргэнд зээл олгосон юм, ямар үр дүнтэй болов. Энэ өмнө нь Их Хурлаас гаргасан шийдвэрүүд хэр үр дүнтэй болов. 
Өнгөрсөн жил мөнгөний батлахдаа тэр 10 их наядын хөтөлбөрийн хүрээнд олгож байгаа зээлийн нөхцөлийг нь сулруулах ийм арга хэмжээ ав гэсэн, тэр үр дүнтэй гарсан уу, үгүй юу гээд. Их Хурлаас өмнө нь гаргасан шийдвэртэй холбоотой ийм 2 зүйлийн биелэлтийг нэгдүгээрт бол асуумаар байна.

Хоёрдугаарт, цаашдаа энэ валютынхаа ханшийг яаж тогтворжуулах юм бэ. Та нарын энэ өгсөн энэ мэдээллийг үзэхээр 7 сарын байдлаар гэсэн байна лээ. Валютын нөөцийнхөө 35 орчим хувийг нь 40-өөд хувийг нь интервенц хийгээд валютын ханшийг тогтворжуулах арга хэмжээ авсан л гэж байгаа юм. Тэгээд энэ чинь тэд үр дүнгүй болоод байна шүү дээ, энэ юутай холбоотой гэж үзэж байгаа юм. Валютын нөөцийнхөө 40 гаруй хувийг бид интервенц хийгээд валютынхаа ханшийг тогтворжуулна гээд интервенц хийчхээд тэгээд валютынхаа ханшийг бол алдчихаад сууж байна шүү дээ, энэ юутай холбоотой юм. Цаашдаа ер нь ямар арга хэмжээ авах юм, бодлого ямар арга хэмжээ авах вэ, үр дүнгүй ингээд интервенц хийгээд валютынхаа нөөцийг гөвөөд байх юм уу, Ер нь цаашдаа бид нар ингээд 2 ханштай байгаад байх юм уу, Монголбанк нэг ханш зарладаг. Энэ Санхүүгийн зохицуулах хорооноос тусгай зөвшөөрөл авсан, валютын арилжаа эрхлэх зөвшөөрөлтэй аж ахуйн нэгж байгууллагууд бас тэнд нэг ханш тогтоодог. Өнөөдрийн ханшаар чинь тэгээд ченжийн 8 шарга захын ханш Монголбанкны зарласан ханш 2 бараг 200 төгрөгийн зөрүүтэй байна шүү дээ. Ийм нэг 2 ханштай яваад байх юм уу, эсвэл цаашдын энэ хууль тогтоомжид өөрчлөлт оруулаад, гадаад валютын үйл ажиллагаа эрхэлдэг энэ тусгай зөвшөөрлүүдийг үгүй бол хүчингүй болгоод тэр арилжааны банкнууд нь валютын иргэдэд, аж ахуйн нэгжүүдэд валют худалддаг ийм арга хэлбэр рүү зам руу орох юм уу. Ийм асуудлууд дээр та бүхэн ямар бодолтой байна.  
Ц.Цэрэнпунцаг: Ажлын хэсэг 5 номер.

Б.Лхагвасүрэн: Чинзориг гишүүний асуултад хариулъя. Чинзориг гишүүнтэй бол ерөнхийдөө бол яг л адилхан ойлголттой байгаа. Үнэхээр яг л ковидын цар тахлын нөлөө буураагүй байна. Олон улсын хурцадмал нөхцөл байдал бол үнэхээр хүнд хэлбэртэй байгаа учраас Монгол Улсын эдийн засагт бол их том нөлөө үзүүлж байгаа. Экспортын хувьд бол бид хэд бол яг тэр ковидын өмнөх түвшиндээ хүрч экспортоо гаргаж чадахгүй байгаа. Нүүрсний хувьд бол жишээлбэл 18 сая тонн буюу 19 онд 36 сая тонн гаргаж байснаасаа 2 дахин бага хэмжээний ийм гаргаж байна. Дээр нь экспортод гаргаж байгаа нүүрс маань өнгөрсөн онд авчихсан, урьдчилгаа төлбөрөөр авчихсан, энэ мөнгө нь аль эрт өнгөрсөн онд орж ирсэн, одоо бүтээгдэхүүн нь одоо гарч байгаа энэ нүүрс эзэлж байгаа учраас мөнгөн урсгал талаасаа яг бэлэн валют бол Монгол Улс руу бага орж ирж байгаа ийм нөлөө байна.

Импортын хувьд бол импорт маань өнгөрсөн оны 8 сартай харьцуулах юм бол 25 хувиар өсчихсөн, ялангуяа нефтийн бүтээгдэхүүний хувьд бол үнийн өсөлт нь бүр ийм 60 хувь хүртлээ ингээд өсчихсөн учраас Монгол Улсын хувьд бол орлого нь бага, гадагшаа гарч байгаа төлөлт нь их, ийм төвөгтэй нөхцөл байгаа учраас төлбөрийн тэнцэл бол сая 8 сарын байдлаар 1,5 тэрбум долларын алдагдалтай гарсан. Энэ хэмжээнд энэ төлбөрийн тэнцлийн алдагдал маань өөрөө Монгол Улсын валютын нөөц дээр дарамт болоод, валютын нөөц бол оны эхнээс хойш тодорхой хэмжээгээр буурчхаад явж байгаа.

2 дахь таны асууж байгаа тэр гурилын үйлдвэр, зарим нэг энэ 10 их наядын том хөтөлбөртэй холбоотой тоо баримтуудыг дурдахад бол ерөнхийдөө Засгийн газрын эрүүл мэндээ хамгаалж, эдийн засгаа сэргээх 10 их наядын хөтөлбөр бол энэ 22 онд бол үргэлжлээд явж байгаа. Ялангуяа энэ 22 онд бол илүү их хөдөө аж ахуйн салбар луу энэ зээл нь гарч байгаа. Малчдыг дэмжих зээл хэлбэрээр, махны нөөц бүрдүүлэх зээл хэлбэрээр, хаврын тариалалтын зээл хэлбэрээр, мөн улаан буудай, тос, ургамлын тос худалдан авах, энэ бэлтгэлийг хангах ноолуурын бэлтгэлийн зээл, гурил, тэжээлийн, ургамлын тосны үйлдвэрлэлийн зээл, төмс, хүнсний ногооны тариалалтын зээл гээд энэ хэлбэрээр бол зээлүүд бол яг гараад явж байгаа. Яг өнөөдрийн гурилын үнэтэй харьцуулаад хэлэх юм бол өнөөдрийн гурилын үйлдвэрээс нийлүүлж байгаа гурил бол өнгөрсөн оны улаан буудайн нөөцөөрөө хийж байгаа гурил. Энэ оны улаан буудай одоо ингээд хураалт нь явах гэж байгаа. Тэгэхээр энэ жилийн улаан буудайн хураалтыг гурилын үйлдвэрүүд шууд 100 хувь мөнгийг нь төлж авахаар ийм төсөл, тодорхой хэмжээний төслийг бол ХХААХҮЯ-тай хамтраад гаргасан. Тэгээд Улсын Их Хурлын хаврын чуулганаар баталсан зарим нэр төрлийн бараа бүтээгдэхүүний хомсдолоос сэргийлж нөөц бүрдүүлэх чиглэлээр гарсан хуулийн дагуу Монголбанк бол өөрөө бол эндээс мөнгөний нийлүүлэлт маягаар бол мөнгө гаргахгүй, арилжааны банк дээр байгаа эх үүсвэрийг дайчлан гаргах энэ хуулийнхаа зохицуулалтын хүрээнд явж байгаа. Энэ хүрээндээ ерөнхийдөө 100 тэрбум төгрөгийн векселиэ бичээд гурилын компаниуд векселиэр бол улаан буудайгаа авна. Улаан буудайгаар авсан вексэлиэ арилжааны банкид өгч мөнгөжүүлэх маягаар ингэж явахаар энэ ажлыг зохион байгуулж байгаа юм. 
Ханштай холбоотой асуудлаар бол ерөнхийдөө тэр банк бусын зах зээл дээр бол бэлэн валютын эрэлт хэрэгцээ их өндөр байгаа гэдэг утгаараа тэнд арай банк хоорондын захын ханшаас арай өндөр ханш яваад байгаа. Тэгэхээр бэлэн валютын хэрэгцээ өөрөө яагаад Монгол Улсад төлбөр тооцоо өөрөө ингээд төгрөгөөр хийгдэж байхад бэлэн валютын долларын хэрэгцээ өндөр байна гэдэг дээр нь бол мэдээж Төв банкны зүгээс бол нэлээн судлаад харж байгаа. Банк хоорондынх банкныхаа хувьд бол Монголбанк бол 7 хоногтоо … /минут дуусав/

Ц.Цэрэнпунцаг:  Чинзориг гишүүнд тэндээс нэмээд хариулчих уу. 5-ыг дахиад нээж өгье, хариулт гүйцээгээд хариулчих.

Б.Лхагвасүрэн: Банк хоорондын дуудлага худалдаагаар Монголбанк бол тодорхой хэмжээний нийлүүлэлт хийгээд явж байгаа, тэгэхдээ Төв банкны өөрийн бодлого бол ханш дээрээ гэхээсээ илүү валютынхаа нөөцийг үндэсний эдийн засгийнхаа аюулгүй байдлыг хангаж байх үүднээсээ нөөцөө бол тэгж их хамаагүй гаргахгүй гэсэн ийм бодлоготой явж байгаа. Тийм учраас бол маш багахан хэмжээгээр бол банк хоорондын зах руугаа нийлүүлээд явж байгаа. Тэгэхээр түүгээрээ бол банкнууд цаашаа харилцагчдынхаа төлбөр тооцоог хийгээд явж байгаа. Харин бэлэн долларын хэрэгцээ гэдэг нь банк бусынхаа зах дээр байгаа. Бэлэн долларын хэрэгцээ дээр нь бас тодорхой гаднын нөлөө бас байна уу гэж харж байгаа. Яагаад гэвэл Монгол Улсад бол бас нэлээн олон гаднын аялал жуулчид манай хойд хөршөөс бас их олон хүн байгаа. Тэндээс бол бас их бэлнээр нь доллар авч байгаа гэсэн бас мэдээллүүд бол Монголбанканд ирж байгаа. Тэгэхээр бол бэлэн доллар, бэлэн бус долларын хооронд бол ийм зөрүүтэй ханш бол яваад байгаа юм.

Ц.Цэрэнпунцаг: Чинзориг гишүүний микрофоныг нээе.

С.Чинзориг: Бодлогын хүү нэмчихлээ. Тэгэхээр танай үнэт цаасны хэмжээ хавар ярихад 4 их наяд гэж ярьж байсан, хэд болсон байна вэ, энэ нэмэгдэж байна уу, үгүй юу. Бодлогын хүү нэмэгдсэн, нэмсэнтэй холбоотойгоор арилжааны банкнуудын зээл олголт багасаж байна уу, буурч байна уу, үгүй юу. Ер нь иргэдтэй уулзахаар зээл олдохгүй байна гэдэг л асуудал ярих юм. Тэгээд үүнийг яаж зохицуулах юм бэ? Бодлогын хүү нэмнэ гэдэг чинь үндсэндээ ингээд хэрэглээгээ хумь, бүсээ чангал л гэсэн үг шүү дээ. Зээл олголт буурна аа гэсэн үг шүү дээ. Баярсайхан дарга тэр ер нь цаашдаа энэ яах юм бэ? Энэ валютын арилжаа эрхэлдэг энэ аж ахуйн нэгж байгууллагын зөвшөөрөл байгаад байх юм уу? Байхгүй байх ёстой юм уу? Манайх шиг ийм орон байдаг байх, байхгүй ч орон байдаг л байх, Япон эд нар арилжааны банкнууд нь өөрсдөө валютынхаа арилжааг эрхлээд явдаг л юм байна лээ шүү дээ. Ийм юм руу орохгүй бол ингээд 2 ханштай ингээд … /минут дуусав/

Ц.Цэрэнпунцаг: Лхагвасүрэн ерөнхийлөгч эхэлж хариулах уу. 5 номерыг нээе. Ажлын хэсэг 5 номер.

Б.Лхагвасүрэн: Чинзориг гишүүний асуултад нэмж тодруулъя. Тийм бодлогын хүү бол 12 хувь болсон, сая сүүлд 2 нэгж хувиар өсгөөд, тэгээд өнгөрсөн онд 6 хувь байснаасаа ингээд бараг 2 дахин нэмэгдчихээд байгаа. Нэгэнт л инфляц өндөр байгаа энэ ханш бас ингээд цаашаа яваад байгаа учраас бол бидний хувьд бол мөнгөний бодлогоо ингээд л хатууруулахаас өөр зам байхгүй, хатууруулж байна гэдэг маань шууд өнөөдөр бол нөлөөнд үзүүлэхгүй, яг л таны хэлж байгаагаар хувийн сектор, эдийн засгаа бол нэлээн тийм, зээл авах энэ юмыг нь саармагжуулж хумьж байж л тэр инфляцынхаа түвшинг ханшийн энэ цаашаа өсөж байгаа хандлагыг зогсоох л ийм л бодлого явж байгаа. Тэгээд тэр утгаараа бол ингээд л инфляцаа хий ийм зорилтот түвшиндээ ортлоо бол энэ төлөвөө бариад явна гэсэн л бодолтой, бодлоготой байгаа. 
Үнэт цаасны хувьд бол өнөөдрийн байдлаар 4,3 их наяд. Ерөнхийдөө бол өнгөрсөн оны сүүлээс бол 10 их наяд байснаасаа бараг 2-оос ч илүү дахин ингээд буурчхаад явж байгаа. Ялангуяа энэ олон улсын хурц … /минут дуусав/

Ц.Цэрэнпунцаг: Баярсайхан даргын микрофоныг нээе, 3 номерыг нээе.

Д.Баярсайхан: Чинзориг гишүүний асуултад хариулъя. Яг өнөөдрийн байдлаар бол 104 гадаад валютын арилжаа эрхлэх тусгай зөвшөөрөлтэй этгээд байгаа. Энэ дотроосоо бол яг дангаараа бол 38 ББСБ гадаад валютын арилжаа эрхэлж байна. Ер нь бол хорооны зүгээс бас энэ эдгээр гадаад валютын арилжаа эрхэлж байгаа банк бус санхүүгийн байгууллагууд дээр бол байнгын тайлан мэдээг нь авч, сүүлийн, ялангуяа энэ ханш нэлээн өссөнтэй холбоотой бол бас тандалт судалгааг бол цаг алдахгүй бол хийж байна. Зүгээр ер нь бол банкны системтэй харьцуулаад үзэх юм бол худалдан авсан долларын хэмжээ бол нэг банкны салбарын 6,7 хувьтай тэнцэж байна. Зарсан нь бол банкны салбарын нэг 7,7 хувьтай л тэнцэж байгаа юм. Тэгээд ер нь бол бид нар бол бас хуулиа өргөн барьчихсан.

Ц.Цэрэнпунцаг: 3 номерын микрофоныг дахиад нээчихье.

Д.Баярсайхан: Банк бус санхүүгийн байгууллагын үйл ажиллагааны тухай хуулийг Улсын Их Хуралд өргөн бариад хэлэлцэх эсэх нь шийдэгдчихсэн. Ажлын хэсгийг нь бол Чинзориг гишүүн өөрөө ахалж байгаа. Энэ хуулийн зохицуулалтын дагуу бол бид нар өмнө нь бас Эдийн засгийн байнгын хорооноос өгсөн бизнесийнх нь төрөл зүйл, үйлчилгээний ангилаад 3 ангилчихсан байгаа. Банк бус санхүүгийн байгууллагуудад зээлийн үйл ажиллагаа эрхлэх банк бус, хөрөнгө оруулалтын банк бус, факторингийн үйлчилгээ эрхлэх банк бус гэж ангилж байгаа. Гадаад валютын арилжаа эрхэлж байгаа банк бус санхүүгийн байгууллагуудыг бол валют солих цэг хэлбэр рүү шилжүүлэхээр хуулийн төсөлд явж байгаа. Зүгээр сүүлийн үед энэ ханшийн зөрүүтэй байдал бол бас бид нар нэлээдгүй судалгаа хийгээд харж байхад яалт ч үгүй л амьдрал баян учраас гадаад, дотоод эмчилгээнд явах, ялангуяа энэ намрын үед бол энэ сургалттай холбоотой нэлээд гадаад валютын эрэлт өсдөг юм байна лээ. Тэгээд банкнууд бол арилжааны банкнууд иргэнд бол нэг сая төгрөг хүртэл, аж ахуйн нэгжид 1,5 сая хүртэлх 1-5 сая хүртэлх тийм арилжаа хийх ийм хязгаарлалт тогтоосонтой холбоотой зайлшгүй энэ валют олгох ийм хэрэгцээ байдаг. Энэ хэрэгцээнийхээ үүднээс бол бид нарын хэлж заншсанаар бол энэ гадаад валютын арилжаа эрхэлж байгаа банк бусуудаас бол үйлчилгээгээ авдаг юм байна. Нийт 7 ийм төрлийн гадаад валют дээр бол судалгаа хийсэн. Оросын холбооны улсын рубль бол Төв банкнаас зарласан ханшаас доогуур үнээр бол гүйлгээ хийгдэж байна, бусад 6 төрлийн валютын хувьд бол энэ Монголбанкны ханшаас бол дээгүүр ийм арилжаалагдаж байгаа дүн мэдээтэй байгаа.

Ц.Цэрэнпунцаг:  Баттөмөр гишүүн асуулт асууя.

Б.Баттөмөр: 2023 онд байдал бол төсөөлж байснаас улам хэцүү хүнд л байх юм байна л даа. Энэ эдийн засгийн нэг 3 гол үзүүлэлт байдаг л даа, тогтвортой өсөлт байхгүй хасах, инфляц, нам түвшний инфляц 14,4 хувь хамгийн сүүлийн байдлаар, ханшийн тогтвортой байдал ингээд тавиад уучихсан байгаа. Тэгээд энэ 3 үзүүлэлт 3-уулаа ийм байдалтай байгаа нь бол их харамсалтай байгаа. Сая Лхагвасүрэн Ерөнхийлөгчийн тэр хэлж байгаа бэлэн валютын эрэлт их байгаагийн шалтгааныг судалж байгаа гэж байгаа юм. Яах вэ, судалж байгаа нь зөв байх, гол нь юу гэхээр үүний бас нэг далд шалтгаан бол энэ далд эдийн засаг дандаа бэлэн мөнгөн дээр явдаг. Ийм учраас үүний нэг шалтгаан энд байгаа шүү гээд.

Би одоо макро микро эдийн засгийн ярихгүй. Товчхон хэдхэн гол асуулт асууя. Өнөөдөр 8 шарга зах дээр 3520, 30 болчихсон байж байгаа. Ингээд бараг 700-аад төгрөгөөр өнгөрсөн оны мөн үетэй харьцуулахад суларчихсан гэж байгаа юм. Валютын нөөц нэг 2,5, 2,6 орчим байх шиг байгаа юм, тэрбум доллар байх шиг байна. 2023 онд бол хамгийн багадаа 2 тэрбум долларын дутагдана аа, эрэлт үүснэ ээ, гэж байна. Үүнийг яаж төсөөлж байгаа вэ гэж.

Дараа нь энэ инфляц бол төр засаг, эдийн засгаа яаж удирдаж байгааг илэрхийлдэг нэг үзүүлэлт шүү дээ. Өнөөдөр 14,4 хувь байж байгаа юм. 2022 оны хүлээх гэж байгаа гүйцэтгэл юу байна.  Энэ тоо хэлээч ээ гэж.  Ам. долларын ханш өсөж байгаа, үүнийг 2 хувааж ирж байгаа юм. Нэгдүгээрт нь бодит болон бодит бус гэж байгаа юм. Бодит бусын хэмжээ юу байна.  Үүнийг их нарийн тайлбарлаад байх хэрэг алга. Нэг том одоо хадгаламж эзэмшигч нар төгрөгөө доллар болгож байгаа энэ дээр ямар тоо баримт байна гэсэн ийм асуулт байна.

Энэ Баярсайхан даргаас асуухад санхүүгийн зах зээлийн бараг нэг үе чинь 95 хувь нь одоо 95 хувь, ашгийн болон өөрийн хөрөнгийн 80 хувийг бол энэ хөрөнгийн зах эзэлдэг байсан, даатгал. Одоо сүүлийн үед энэ хөрөнгийн зах зээл нэлээн сайн хөгжөөд санхүүгийн зах зээлийн 20-оод хувийг эзэлдэг болсон гэдэг ийм тоо байсан. Энэ санхүүгийн өөрөөр хэлбэл эдийн засгийн өгөөж нь ямар байна.  Татварт ямар хэмжээгээр нэмэгдэж байна.  Энэ тоо баримтыг хэлж өгөөч гэж.

Уг нь Сангийн сайдаас асуух гэж байсан юм. Энэ дараагийн асуулт ийм байна. Энэ мөнгө угаахтай тэмцэнэ, терроризмтой тэмцэнэ гээд л нэг том том юм бид нар яриад байдаг. Терроризмтой тэмцээд байгаа ч юм байгаа байх. Энэ мөнгө угаахтай тэмцэх чиглэлийн чиглэлээр ямар үр дүнд хүрэв ээ? 2021 оны байдлаар ямар үр дүнд хүрэв? 2022 оны эхний хагаст юу байна? 2022 оны хүлээх гэж байгаа гүйцэтгэл юм байна, юу байна? 

Дараа нь энэ ипотекийн асуудлыг 23 оноос Засгийн газарт шилжүүлэх юм байна. Хэрэгжүүлсэн хугацааны үр дүн, анхаарах асуудал юу байна? Энэ гүйлгээнд хүчин төгөлдөр мөрдөх гэж байгаа мөнгөн тэмдэгтийн эдийн засгийн үр зохистой бүтцийг судална гээд, энэ юу ярьж байна вэ? Дижитал мөнгөтэй холбоотой юм ярьж байна уу? Юу ярьж байна? Энэ дээр тайлбар өгөөч.

Энэ төлбөрийн тэнцлийн урсгал дансны алдагдал, төлбөрийн тэнцлийн алдагдал 2-уулаа хос алдагдалтай явж байгаа. Эхний ээлж хагас жилд 2,2. тэрбум бол ДНБ-ий 20-оод хувийг давсан, энэ дээр ямар арга хэмжээнүүд авах гэж байгаа юм. 
Хамгийн сүүлчийн асуудал нь мөнгөн тэмдэгтийн сөрөг шокийг шингээх чадвар гэж бас байдаг. Монголын төгрөг бол үнэхээр энэ чадвар бол байхгүй болчихсон байгаа юм байна. Энэ дээр ямар арга хэмжээнүүд авах гэж байна? Ийм асуултууд байна.

Ц.Цэрэнпунцаг: Ажлын хэсэг хэн эхлэх үү. 5 номерыг нээе.

Б.Лхагвасүрэн: Баттөмөр гишүүний асуултад хариулъя. Дэлхийн банкны сүүлд хийсэн судалгаагаар Монгол Улс бол далд эдийн засаг буюу албан ёсны бүртгэлгүй ийм эдийн засаг бол тодорхой хэмжээнд байна, бараг 30-40 хувьтай байгаа гэж тооцоо байгаа. Ялангуяа ковид энэ саяын энэ олон улсын геополитикийн асуудлаар бол энэ бүр цаашаа ч нэмэгдсэн байх бас ийм магадлалтай байгаад байгаа юм. Тэгэхээр яаж энэ далд эдийн засгийг ил гаргаж бүгдийг нь энэ улсын төлбөр тооцоо, энэ бүх юмтай нь тооцоо судалгаанд нь хамруулах вэ гэхээр хамгийн нэг номерын асуудал бол бүртгэлжүүлэх асуудал. Ялангуяа татвараар дамжаад тодорхой хэмжээний татвараар, тэгээд татварын буцаан олголт маягаар ч гэсэн гарч болно. Тэгэхээр ийм маягаараа ингээд яваад бүх юм бүртгэлтэй болоод эхлэх юм бол зөв хандлага руугаа ороод энэ хэмжээгээр Монгол Улсын эдийн засаг ч гэсэн өөрөө энд бараг 30, 40 хувиар ч энэ далд байгаа хэлбэрээр ил болох юм бол энэ юмыг эрж томрох ийм боломж нь бол байгаа гэж бол зүгээр төв банкны зүгээс харж байгаа. Тэгээд үүнийг яаж бүртгэлжүүлэх вэ, үүнийг яах хөшүүрэг механизм дээр нь бол хамтарч ажиллахад бол бэлэн байгаад байгаа. Тэгээд тэр ч утгаараа бид хэд өөрсдийн нөгөө судалгаа, хүрээлэнгээрээ дамжуулаад бас нэлээн судалгаануудыг хийгээд явж байгаа. 
Өнөөдөр энэ банк бусын зах дээр ханш бол бага зэрэг бас тогтворжиж байгаа. 3430-3460 гэсэн ийм ханштай өнөөдрийн. Тэгэхээр энэ бол нэлээн тийм эхлээд замбараагүй явж байсан бол нэлээн тогтворжих зүйл рүү орж байна уу гэж Төв банкны зүгээс харж байгаа юм. Цаашдаа экспортын орлого маань нэмэгдээд ингээд яваад байх юм бол нөөц маань ингээд нэмэгдээд явах юм бол ийм огцом савлагаа үүсэхгүй байх гэж Төв банкны зүгээс хүлээж байгаа.

Инфляц 8 сард 14,4 хувь байсан, сая 9 сарын урьдчилсан тоонууд бол гарч байгаа. Бид нар Үндэсний статистикийн хороотой бас холбогдоод 13,5 гэж гарч байна. Тэгэхээр сүүлийн 4 сар инфляц ингээд буураад явж байгаа. Тэгэхээр ерөнхийдөө энэ хандлага ингээд яваад байна гэж төсөөлж байгаа юм. Энэ төсөөлөл энэ хандлага хэвээрээ, ямар нэг олон улс дээр ямар нэг тийм цочмог болохоор шок үзүүлэхээр зүйл болохгүй бол 23 онд инфляц бол нэг орон тоо руу орж ирж, орж ирэх боломжтой гэж харж байгаа. Нэг оронтой тоо руу. 24 он гэхэд бол бүр яг Монголбанкны өнөөдрийн зорилт болгож байгаа 6-8 хувийн түвшин рүү орж ирэх боломжтой гэж Төв банкны зүгээс төсөөлж байгаа. Яах вэ, энэ хүлээлт бол ханш дээр хүлээлт бол нэлээн өндөр байгаа, ялангуяа ханш ингээд сулраад байх юм байна гэсэн хүлээлтээрээ яваад нийт ингээд тэр 2 сараас хойш хөрвөлт бол яваад 300 сая доллартой тэнцэх хэмжээний төгрөг, төгрөгийн харилцах, хадгаламжаасаа долларын харилцах хадгаламжид хөрвөсөн. 300 сая доллартой тэнцэх хэмжээний хөрвөлт ингээд ингээд явсан байгаа.

Мөнгө угаах, терроризмтой тэмцэх чиглэлээр бол нэлээн амжилттай ажиллаж байгаа. Монгол Улс бол анх тэр сааралд 17 оныхоо үнэлгээгээр 19 онд бол энэ мөнгө угаах терроризмтой тэмцэх ФАТФ-ын саарал жагсаалтад орж байсан. 6 сарын дотор бол бид нар ингээд амжилттай гарч байсан. Түүнээс хойш бол нэлээн ажлуудыг бол бас үргэлжлүүлээд хийгээд явж байна. Тэгээд ФАТФ-ын техникийн 40 зөвлөмжөөс 39-ийг нь хангасан. Ингээд ер нь бол энэ Ази тив дотроо бүс нутагтаа хамгийн өндөр ийм хангалттай ийм улсын тоонд орсон байгаа, техникийн 40-өөс 39-ийг нь ингээд хангаад, удахгүй 40 болох байх гэж бодож байгаа. Яагаад гэвэл тэр ашгийн төлөө бус олон нийтийн байгууллагын хууль гараад ирэх юм бол ингээд 40 дэх техникийн заалт нь хэрэгжих юм байгаа юм. Хэрэгжилтийн 10 … /минут дуусав/

Ц.Цэрэнпунцаг: Хариултаа гүйцээгээд өгөх үү, 5 номер.

Б.Лхагвасүрэн: Хэрэгжилтийн 11 заалтыг бол ингээд хэрэгжүүлээд явж байгаа учраас бол энэ дээр бол ингээд үндэсний хөтөлбөрөө баталсан, энэ үндэсний хөтөлбөрийн хүрээнд ажлаа хийгээд явах юм бол ерөөсөө эргэж дахиж саарал жагсаалт руу орох, тэгээд ангилал доошоо буурах ийм зүйл гарахгүй ээ гэж харж байгаа.

Монголбанк ипотекийн зээлийг бол нөгөө ковидын хуулийнхаа хүрээнд ингээд хуулийн энэ хуулийн дагуу олгоод явж байгаа. Тэгээд энэ ковидын хууль маань энэ оны төгсгөлд дуусах учраас бол хууль, эрх зүйн талаасаа ипотекийн зээлийг дахиж үргэлжлүүлээд гаргах ийм хууль эрх зүйн зохицуулалтгүй болчих юм. Тэгээд энэ утгаараа Засгийн газарт бол 23 ондоо багтаагаад шилжүүлчихье гэж байгаа. Мэдээж тогтолцоо бүх юм нь хэвээрээ явна, ганцхан үүнийг ажиллуулах байгууллага нь өөрөө тэр Засгийн газрын нэг агентлаг юм уу, нэг байгууллага байх ёстой байх гэж харж байгаа юм. Бүтцийн хувьд. 
Бэлэн мөнгөний бүтэц дээр бол Монголбанк нэлээн судалгаа хийсэн. Тэгээд Монгол Улсад бол яг хуулиараа батлагдсан 11 дэвсгэрт байдаг, Монгол төгрөгийн. 1 төгрөг, 5 төгрөг, 10 төгрөг, 20 төгрөг гээд хамгийн дээд тал нь 20000 төгрөг үүнийхээ ингээд зах зээл дээр гарч байгаа байдал, эндээс судалгаа хийгээд үзэхээр хамгийн том 2 дэвсгэрт дээр буюу 20000 төгрөг, 10000 төгрөг нь өөрөө 60-70 хувийн ачааллыг аваад явж байгаа юм. Тэгэхээр бусад дэвсгэртүүдийн хувьд бол ачаалал багатай, бараг гүйлгээнд хэрэглэгдэхгүй шахуу болчихсон учраас энэ дээр бол тодорхой бүтцийн, заримыг нь бол гүйлгээнээсээ татъя, олон улсуудад бол ерөнхийдөө 6, 7 ширхэг л дэвсгэрт байдаг. Тэгэхэд бол манайд 11 байна гэдэг бол арай их байна гэдгээрээ ингэж харж явж байгаа. 
Ерөнхийдөө нөгөө дижитал хэлбэрийн төлбөр тооцооны хэрэгслүүд ихээр гарсан учраас Монгол Улсад бол энэ рүү нэлээн эрчимтэй хөгжил явж байгаа. Бусад улсуудад дэлхийн улс орнуудад бол нийт мөнгөний 10 хувь нь бол бэлэн мөнгө гүйлгээнд гаргасан бэлэн мөнгө байдаг бол Монгол Улсад бол 4 хувь болж буурсан, тэгэхээр үүнээс цаашаа ингээд хандлага бол буураад явах байх аа. Тэгэхээр илүү их явж болно. Төв банкны хувьд ч гэсэн Төв банкны цахим мөнгөнийхөө ийм судалгааны ажлыг хийгээд явж байгаа. Удахгүй бас тодорхой хэмжээний төлбөр тооцоон дээр Төв банкны цахим мөнгийг ашиглах ийм боломж нь гарч ирэх байх гэж харж байгаа юм. 
Ц.Цэрэнпунцаг: Та Баярсайхан даргаас хариулт авах уу, Баярсайхан дарга нэмж хариулна уу, 3 номерыг нээе. Ажлын хэсгийн 3 номер.

Д.Баярсайхан: Баттөмөр гишүүний асуултад хариулъя. СЗХ-ны хяналт зохицуулалтад байгаа салбар бол өнгөрсөн ковидын гэдэг юм уу, энэ хүнд үед бол ер нь хамгийн өндөр өсөлт үзүүлсэн салбаруудын нэг байгаа. Уламжлалт бас гишүүн хэлж байна. 5, 95-ын харьцаатай банк болон банк бус санхүүгийн салбар бол өөрчлөгдсөн, сүүлийн 2 жилд. Ялангуяа өнгөрсөн оны эцсээр бол СЗХ-ны хяналт зохицуулалтад байдаг хөрөнгийн зах зээл, даатгал, ББСБ салбарынхаа нийт дүнгээр бол ДНБ-ний 24,3 хувьд хүрч өссөн. Тэр дотроо хамгийн өндөр үзүүлсэн салбар бол хөрөнгийн зах зээл байгаа. Энэ ДНБ-ний 15,3 хувь. Өнгөрсөн оныхоо мөн үетэй харьцуулах юм бол 8 хувиас буюу одоо 7,3 гээд бараг 2 дахиж нугарч өссөн байгаа. Энэ дээр бас нэлээдгүй олон хүчин зүйлүүд нөлөөлсөн гэдгийг бас хэлмээр байна. Ялангуяа олон улсын бирж хооронд бүртгэлтэй компаниудын хувьцаа чөлөөтэй хөрвөдөг болсон. Давхар бүртгэлийн журмын зохицуулалтыг сая хэллээ. 
Дээрээс нь биржийн бус зах зээлийн зохицуулалтын журам батлагдаж, өөрөөр хэлбэл богино хугацаат мэргэжлийн хөрөнгө оруулагчдаар санхүүжилт татах ийм талбар нээсэн. Энэ нь бол Монголын хөрөнгийн зах зээл дээр хосолмол хөдөлгүүртэй болсон гэж хэлж болно. Тэгээд мэдээж бас бүртгэлийн журмыг 2 ангилж, олон улсын жишигт нийцүүлж үнэт цаасны бүртгэл, хувьцааны бүртгэл гэх мэт яг л энэ олон улсад байдаг туршлагуудыг хөрөнгийн зах зээл дээр нэвтрүүлснээр үр дүн гарсан гэж харж байгаа. Цаашдаа ч гэсэн бас бид нар энэ оны эцсээр бол ер нь бас хөрөнгийн зах зээлийнхээ үнэлгээг бас нэг 2 дахин өсчих болов уу гэсэн тийм хүлээлттэй байна. Өөрөөр хэлбэл, системийн нөлөө бүхий банкнууд бол олон нийтийн компани болох үйл явц эхэлсэн. Төрийн банк амжилттай одоо олон нийтэд анхдагч хувьцаагаа санал болгоод явж байна. Яг өнөөдрийн байдлаар бол зах зээлийн захиалга бол 160 хувьтай биелчихсэн явж байна. Ер нь энэ 5 банкны хувьд бол нийт 430-450 тэрбум төгрөг зах зээлээс татах байх. Ингэх юм бол зах зээлийн үнэлгээ нэг 5,6, 5,7 их наядаар өснө. Өөрөөр хэлбэл өнгөрсөн оны мөн үед бол зах зээлийн үнэлгээ 5,98. их наяд түүхэндээ анх удаа хүрсэн. Энэ амжилт бол ер нь 2 дахин өсчих ийм боломжтой байгаа. Гэхдээ бид нар тооноос илүү чанарт илүү анхааръя гэсэн ийм бодолтой байгаа. Өөрөөр хэлбэл дэд бүтцийн байгууллагуудын хамтын ажиллагаа, арилжаа, төлбөр тооцооны системийг чадавхжуулах, магадгүй энэ урт дунд хугацаандаа бол гаднын хөрөнгө оруулалт, шууд хөрөнгө оруулалтыг энэ хөрөнгийн зах зээл дээр илүү татах ийм боломж орон зайг нээе гээд ажиллаж байгаа.

Монгол Улсын Засгийн газраас энэ 2023 оны төсвийг өргөн барьсан байгаа. Энэ төсөвтэй уялдуулаад манай хөрөнгийн зах зээл дээр яг бодит дэмжлэг үзүүлэх татварын 3 заалт орсон. Аж ахуйн нэгжийн орлогын албан татварын тухай хуульд нэмэлт, өөрчлөлт оруулснаар үнэт цаас гаргахтай холбоотой гарсан зардлыг 20 хувиар нэмэгдүүлэн албан татвар ногдох орлогоос хасаж тооцохоор болсон байгаа. Хөрөнгө оруулалтын сангуудын хувьд бол татвартай байсныг энэ орлогыг бол татвараас чөлөөлөхөөр туссан. Тэгээд дээрээс нь нээлттэй компанийн ногдол ашгийн татварыг 50 хувиар бууруулахаар тусгасан нь бол яг хөрөнгийн зах зээл дээр бол дотоод, гадаадын хөрөнгө оруулагчдыг олж ирэхэд бол бодит дэмжлэг өгөх байх гэж бодож байгаа. 
Дээрээс нь бол Үнэт цаасны зах зээлийн тухай хуулийг бол энэ чуулганд өргөн барихаар Засгийн газраас бол үзэл баримтлалыг нь батлуулаад ажиллаж байна. Энэ дотор бол бас дагаж мөрдөхөд нь бид нарын хувьд бас Татварын тухай хуульд бол тэр капитал гэен такс дээр бол бас тодорхой хөнгөлөлт … /минут дуусав/

Ц.Цэрэнпунцаг: Баттөмөр гишүүн тодруулга 1 минут.

Б.Баттөмөр: Энэ хөрөнгийн зах зээлийн хөгжил сүүлийн үед бас сайн явж байгаа. Үүнийг бид нар бас үнэлэх ёстой. Хамгийн гол нь аливаа зүйлийн үр дүн бол тэр өгч байгаа өгөөжөөрөө, ялангуяа энэ татварт орж байгаа орлого нь ямар байх юм, зүгээр шууд ороод байхгүй байх л даа, тэгэхдээ тодорхой хэмжээнд энэ дээр гарах ёстой гэдгийг Баярсайхан даргад хэлье.

Хоёрдугаарт нь юу гэхээр Лхагвасүрэн Ерөнхийлөгчийн саяын мэдээлэл талаар том хадгаламж эзэмшигчид 300сая долларыг авсан байна, Монгол төгрөгөө сольсон. Энэ чинь 2 тэрбум долларын чинь 300 саяыг нь хадгаламж эзэмшигч авчихаар энэ чинь долларын ханшийг эрэлтийг бий болгоод байдаг юу чинь энд бий болоод байгаа юм, нэг шалтгаан нь энд байна шүү, Лхагвасүрэн Ерөнхийлөгч 
Дараагийн асуудал бол энэ алт. Энэ алтны гарал үүслийг аваад үзэхээр дандаа ченжүүд тушааж байгаа юм. Энэ яагаад олон олборлогч нар нь тушааж болохгүй байна. Энэ алтан дээр монополь тогтоодог, зөвхөн Монголбанк олборлогчоос авдаг ч юм уу, ийм байж болох уу, үгүй юу.

Ц.Цэрэнпунцаг: Ажлын хэсэг 5 номерыг нээе.

Б.Лхагвасүрэн: Баттөмөр гишүүний асуултад тодруулъя. Тэгээд ер нь бол яах вэ, 2 зүйл байна гэж харж байгаа. Нэгдүгээрт бол алтны нөгөө татвар байгаа, хэрвээ аж ахуйн нэгж нь олгоход, тэгээд гурван тэрбум төгрөгөөс дээш орлого олсон бол гэдгээрээ нөгөө арай 10 хувь биш, ахисан түвшний татвар төлдөг учраас дандаа иргэдээрээ тэр иргэдээр энэ алтыг тушаалгаж байгаа. Нөгөө талаар бол иргэд алт тушааж байна гээд ямар нэг алт олборлох зөвшөөрөлгүй бас гэвэл бас биш байгаа. Иргэдийн нөгөө энэ алтан дээр алт худалдан авах, арилжаалах гэсэн бас тусгай зөвшөөрөл буюу зөвшөөрлийг бол Санхүүгийн зохицуулах хорооноос авчихсан, алтны худалдаж худалдан авах гэсэн зөвшөөрлөө аваад явж байгаа юм. Тэгэхээр бол яг шууд утгаараа зүгээр жирийн иргэн байна, чи хаанаас алт аваад ирэв гэж асуух бол боломж байхгүй байна. Тэгэхээр ерөнхийдөө Монголбанк бол өөрөө яг өнөөдрийн байдлаар бол бараг монопол маягаар л авч л байгаа л даа. Монгол Улсад олборлосон бүх алт л бол … /минут дуусав/

Ц.Цэрэнпунцаг: Баттөмөр гишүүн та нэмж тодруулах уу? Баттөмөр гишүүн 1 минут.

Б.Баттөмөр: Энэ Монголын талд эдийн засгийн бас нэг хэсэг нь энэ алт олборлогч нар дээр байгаа шүү дээ. Гадаад оронд нэг нөхрийг нь хураасан алтны 50 хувь нь их том үнэтэй, алтны 5 хувь нь Монголоос гарал үүсэлтэй гэж гаднын хэвлэлүүд биччихсэн байж байгаа шүү дээ. Та нар бүгд мэдэж байгаа байх. Тийм учраас энэ алтыг одоо их онцгой анхаарах ёстой шүү гэдгийг хэлэх гээд байгаа юм. 
Валютын ханш өчигдөр 3510-аар авлаа гээд надад нэг хүн мэдээлсэн, өнөөдөр 3460 болчихсон. 1 өдөр 50 төгрөгөөр буураад сайн л болж байгаа юм байна. Үүнийг бас бодох ёстой. Энэ яг ийм байна уу, 3460 гэдэг чинь яг үнэн байна уу. Тэгвэл 50, 50 төгрөгөөр буураад явах юм бол энэ бас нэлээн юу орох байх аа. Тэр алтны хувьд дахиад хэлэхэд тэр хувь хүмүүс тушаадаг гэдэг юмаа бас эргэж үзэх шаардлагатай л гэж үзэж байгаа юм шүү. Үүнийг сайн анхаарах ёстой юм байгаа юм. Валют олох гол эх үүсвэр шүү дээ.

Ц.Цэрэнпунцаг: Баттөмөр гишүүн санал хэллээ. Ер нь энэ Баттөмөр гишүүн байнгын далд эдийн засаг, энэ алтны худалдан авалт, үүнийг алт олборлогчдыг энэ тушаах энэ өдөл сэдлийг нь зөв төрүүлэх энэ тал дээр ажил хийгээч ээ гэж олон дахин саналаа хэлж байгаа. Тэгээд Монголбанкнаас бас анхаарч энэ тал дээр ямар бодлого чиглэлтэй ажиллах юм, бас дараа дараагийн Байнгын хорооны хурал дээр та бүхэн бас боломж байвал энэ талаар бас мэдээлэл өгөөрэй.

Бат-Эрдэнэ гишүүний микрофоныг нээе.

Ж.Бат-Эрдэнэ: Мөнгөний бодлого орж ирж байна аа. Энэ одоо эдийн засгийг тогтворжуулах гэх юм уу даа. Одоо эдийн засаг маань хүнд болчихлоо шүү дээ. Энд бол мөнгөний бодлого нэлээн зонхилох байр суурийг эзэлж орж ирэх ёстой байх гэж бодож байна. Энэ сүүлийн 2 сард инфляц 14,4-13,5 гээд буурсан юм байна. Үүний яг шалтгааныг нь та бүхэн сая тайлбарласангүй. Ямар эерэг нөлөөлөл гарч ирээд юунаас болчхов оо. Тэгээд энд буурчхав. Тэгвэл яг үүнтэйгээ уялдуулаад инфляцаа буулгахын тулд бид нарт яг ямар бодлого гол бодлогоо барих шаардлагатай байна гэсэн ийм зүйл дээр ач холбогдлоо өгмөөр байх юм. Тэгэхээр энэ инфляцыг бууруулна. Одоо бид нар чинь бүр цаашлаад 1 орон той тоо руу оруулна гээд байгаа шүү дээ. Тэгэхээр эдийн засгаа ийм эергээр төсөөлөөд байна уу. Гэтэл эдийн засаг маань үнэндээ бол мөнгөний нийлүүлэлт энэ зах зээл чинь бол үндсэндээ зогсчхоод байна шүү дээ. Аж ахуйн нэгжүүд чинь ажиллах боломжгүй болчхоод байна.

Ер нь Монгол Улсын эдийн засаг татвараар орж ирсэн хэдэн төгрөгөө улсын төсөв дээр тавиад хөрөнгө оруулалтад оруулаад тэгэнгүүт нөгөө татвар төлсөн хэдэн компаниуд нь буцаж орж ирж хөрөнгө оруулалтынхаа тэр тендерт нь орж нөгөөдөхөө бүтээн байгуулалт хийгээд тэгээд түүнээсээ олсон ашгаараа дахиж татвараа төлөөд л гээд ерөөсөө нэг нэ төсвийн хэдэн төгрөг дээрээ л бид нар чинь эргэлдээд байгаа шүү дээ. Энд нөгөө худалдааны тэнцэл чинь нөлөөлөөд байх шиг байна. Алдагдал. Одоо тэгээд төлбөрийн тэнцлийн алдагдалтай уялдуулаад байна уу. Юунаас болж байна. Банкнууд яагаад мөнгөнүүдээ одоо зээл гаргахгүй байна аа. Эсвэл гадагшаа валют болоод гарчих гээд урсчих гээд байна уу. Дотооддоо энэ бүтээн байгуулалтаа өрнүүлэх ийм боломж бололцоо ер нь яагаад болж өгөхгүй байна. Бид нар үүнийгээ хийж байж баялаг бүтээх зүйл дээрээ л баялаг бүтээгчдэдээ л хөдлөх, ажиллах боломж бололцоог нь нээж өгч байж бид нарын дараагийн эдийн засгийн сэргэлт чинь орж ирнэ шүү дээ. Тэгээд энэ мөнгөний нийлүүлэлт гэдэг маань бол тас зогсчхоод байдаг. Нөгөө 10 их наяд төгрөгтэй холбоотой зээл маань сая юу гэлээ 1,3 их наяд төгрөг л гарсан байгаа биз дээ. Тэгэхээр яг одоо балаг бүтээгчид рүүгээ 1 дүгээрт бол наад мөнгө чинь очиж зорилтот бүлэг рүүгээ очиж чадаж байна уу үгүй юу. Зүгээр одоо ард талдаа нэг санхүүгийн боломж бололцоотой ч байдаг юм уу, эсвэл барьцаа хөрөнгөтэй зээлтэй 1 ийм худалдааны чиглэлийн компаниуд руу үйлчилгээ үзүүлж байгаа ийм байгууллагууд руу аж ахуйн нэгжүүд рүү голчлон гараад явчихлаа л гэж хардаад байгаа шүү дээ, хардах ч биш угаасаа тэгээд л явчхаж байгаа. Гэтэл яг баялаг бүтээе, үйлдвэрлэл бий болгоё, шинэ бүтээгдэхүүн бий болгоё гэсэн ийм зүйл байхгүй. 
Монгол Улсын хувьд бол одоо яалт ч үгүй газар доор байгаа бүтээгдэхүүнээ гадагшаа дээшээ гаргаж ирж байгаагаараа нэг баялаг бүтээж байна гэж хэлж болох байх. Тэгээд мал ахуй нэг жилээс жилд хэдэн сая төл бий болгоод байгаа хэдэн мал нь нэг баялаг, мал малчид нь баялаг бүтээгээд байгаа байх. Жил болгон хэдэн ургац гаргаж байгаа тариаланчид нэг баялаг бүтээж байгаа байх. Тэгээд түүнээс цаана баялаг бүтээж байгаа асуудал ерөөсөө тас зогсчхоод байна шүү дээ. Үүнээс чинь болоод мөнгөний нийлүүлэлт чинь өөрөө шинэ мөнгөн нийлүүлэлт бий болохгүй байна гэдгийг та нар мэдэж байгаа шүү дээ, эдийн засагчид. Тэгээд энэ рүүгээ хандсан одоо наад зах нь гэхэд бид нар 10 их наядын төлөвлөгөө баталсан. Дөнгөж 1 аравны одоо тал нь ч гарч ирээгүй байна шүү дээ. Яагаад 5 их наяд төгрөгийг нь хүртэл гаргах арга хэмжээг хүртэл бид нар авч болохгүй юм бэ. Энэ мөнгө нийлүүлэлт чинь орж ирэх юм бол энэ зорилтот бүлэг рүү очих юм бол 5 их наяд төгрөг гэдэг бол асар их том мөнгөний эргэлтийг бий болгох, бүтээн байгуулалт бий болгох ийм боломж бололцоо бид нарт орж ирнэ шүү дээ. Энэ чинь наад эдийн засгийн чинь мөнгөний бодлогын чинь ганц түлхүүр нь биш юм уу. 
Би зүгээр эдийн засагч биш болохоор та бүхэн маань онол яриад байх юм. Миний хувьд бол одоо нийлүүлэлтийг нь нэмэгдүүлчихэд л эдийн засаг маань тодорхой хэмжээний дамар эргэлт … /минут дуусав/

Ц.Цэрэнпунцаг: Ажлын хэсгээс 5 номерын микрофоныг нээе.

Б.Лхагвасүрэн: Бат-Эрдэнэ гишүүний асуултад хариулъя. Ерөнхийдөө өнөөдрийн энэ инфляцын 60-70 хувь нь өөрөө импортын гаралтай байгаа юм. Шатахуун тослох материалын үнэ өссөн, тээвэр ложистикийн тээврийн зардал өссөн тэндээс л 60, 70 хувь нь. Тэгээд манай хэрэглээний саксын чинь бараг 50-аас илүү хувь нь дандаа импортын бараа бүтээгдэхүүн, үйлчилгээ байгаад байгаа.   
Сүүлийн үед ингээд инфляц доошоо буурч байгаа. Ялангуяа 8 сард энэ оны эхний 7 сар бол дандаа сар болгон инфляц өсөлттэй байсан бол анх удаагаа 8 сард бууралттай гарсан. 0,9 хувиар буурч гарсан, 14,4 болоход. Ингээд буурахад бол дотоодын хүнсний бүтээгдэхүүний бууралт нөлөө нь бол -5,7 хувь. Импортын бас зарим нэг хүнсний шатахууны бууралт 1,7 хувь ч гэдэг юм уу. Ингээд энэ бууралт нь өөрөө саяын бууралтыг яаж байгаа юм. Одоо тэгээд яах вэ, энэ намар гэдэг утгаараа хүнсний ногоо, махан дээр бол мэдээж үнэ буурч явдаг гэдгээрээ энэ нөлөө нь бол ингээд ороод явах юм байна. Тэгэхээр энэ хандлага бол үргэлжлээд явах юм байна гэж харж байгаа. Эргэж дахиж нэг олон улсад үнийн огцом өсөлт үүсэхгүй, тээвэр ложистикийн зардал бол нөгөө ковидын өмнөхөөсөө 5 дахин өсчихсөн байж байгаад буураад явж байгаа, 4 дахин ч гэдэг юм уу, 3 дахин руу ороод явж байгаа. Энэ бууралт ингээд үргэлжлээд явах юм бол саяын инфляцын нөлөөнд ордог 60, 70 хувийн нөлөө нь байхгүй болоод эргээд ингээд нэг оронтой тоо руугаа орж ирэх боломжтой гэж Төв банкны зүгээс хараад байгаа юм. 
Таны бас асуусан 10 их наядын хөтөлбөрийн хүрээнд бол 2021 онд 4,2 их наяд нь гарчихсан, ажлын байрыг дэмжих зээл гэдгээрээ нөгөө 2 их наядын эх үүсвэр байсан бол 1 их наяд 965 сая нь бол энэ ажлын байрыг дэмжих 3 хувийн хүүтэй, хүүгийн зээлийн хэлбэрээр урт хугацааны репо санхүүжилтийн хэлбэрээр 834 сая, орон сууцны ипотекийн зээлээр 955 сая, ХАА-г дэмжих зээлээр 494 сая гээд нийтдээ 4,2 их наяд нь бол 21 онд гарсан. 22 онд бол ажлын байрыг дэмжих 1 их наядын зээл бол ерөнхийдөө ХАА руу чиглэсэн зээл хэлбэрээр ингээд олгогдоод явж байгаа. Тэгээд энэ дотор бол түрүүн би бас Чинзориг гишүүний асуултад хариулж байхад тэр малчдыг дэмжих зээл, махны нөөц бүрдүүлэх зээл, хаврын тариалалтын зээл гээд ингээд гарч явсан. Нийтдээ бол жишээлбэл зүгээр жишээ дурдах юм бол малчдыг дэмжих зээл нь бол 200 тэрбум, ноолуур бэлтгэлийн зээл нь 192 тэрбум, газар тариалангийн үйлдвэрлэл 70 тэрбум, гурил тэжээл, ургамлын тосны үйлдвэрт 38 тэрбум гээд, ингээд ингээд эдгээр зээлүүд бол дандаа 3 хувийн хүүтэй, хүүгийн хөнгөлөлт буюу татаастай, ингээд зээлүүд ингээд гараад явж байгаа.

Одоо энэ намар мах бэлтгэл, нөөцийн мах бэлтгэх түүнд 130 тэрбум төгрөг, ингээд гарахаар Хүнс, хөдөө аж ахуйн яамтай яриад байж байна. 
Улаан буудайн хураан авалтаас гурилын үйлдвэрүүдийг авахад зориулж бас 100 тэрбум төгрөг, үүнийг вексель бичих маягаар ингэж хэрэгжүүлье гэдгээрээ бас схем энэ юмыг нь зураад шийдлийг нь ингээд гаргаад байж байгаа. Тэгэхээр бол энэ чигээрээ ингээд явах байх аа. Гол нь таны хөндөж байгаа, ерөнхийдөө Монгол Улсын эдийн засагт хамгийн төвөгтэй байгаа зүйл нь бол экспорт л байгаа л даа, экспортын 94 хувь нь уул уурхайн бүтээгдэхүүн, зэс, алт, нүүрс, төмрийн хүдэр ч гэдэг юм уу, цөөхөн 4, 5-хан нэр төрлийн бүтээгдэхүүн, тэгэхээр 100 хувийн экспортын 94 хувь нь дандаа л ухаж аваад гаргаж байгаа ийм баялаг, зургаахан хувь нь л нэмүү өртөг шингэсэн гэдэг юм уу бараг зарим нь шингээгүй, ноолуур гэхэд бол зөвхөн угаасан 10000 тонн ноолуурын 3000 тонн нь л Монголдоо боловсрогдож үлдээд 7000 нь бол зүгээр угаагаад л ингээд гараад явж байх жишээтэй, ийм байгаа. Тэгэхээр үүнийг аль болохоор нэмүү өртөг үйлдвэрлэл … /минут дуусав/
Ц.Цэрэнпунцаг: Бат-эрдэнэ гишүүн тодруулга 1 минут.

Ж.Бат-Эрдэнэ:  Хоёулаа яг нэг зүйлийг 2 талаас нь яриад байна л даа. Экспортын асуудалтай холбогдолтой энэ төлбөрийн тэнцлийн алдагдалтай холбоотойгоор л энэ инфляцын асуудал чинь нэмэгдээд байна, зөв үү, зөв. Тэгэхээр үүнийг чинь экспортод бүх зүйл чинь экспорт руу гарчхаад байна шүү дээ. Таны хэлдгээр сая 94 хувь тийм үү? Экспортын бүтээгдэхүүн. Үүнийг тогтворжуулахын тулд бид нар чинь дотооддоо үйлдвэрлэл, өөрөөр хэлбэл таны хэлсэнчлэн нэмүү өртгийг бий болгох үйлдвэрлэлийг бид нар энд хөдөлгөх хэрэгтэй болчхоод байна шүү дээ. Энэ хөдлөхөд чинь мөнгө хэрэгтэй болчхоод байна, мөнгөний нийлүүлэлт хэрэгтэй болчхоод байна, наад зах нь гэхэд миний бүр тодорхой ганц асуулт байна шүү дээ 10 их наядынхаа дан үйлчилгээний тэр тусам бараг л экспортыг дэмжсэн худалдаа руу мөнгө очсон шүү, гараад явсан, худалдаа руу, бүр эсрэгээрээ, энэ мөнгөнөөс чинь ихэнх нь үйлчилгээ буюу тэр худалдаа руу гараад явчихсан шүү дээ, тийм. Тэгэхээр бид нарын хүсээд байгаа юм бүтээн байгуулалт хийх гээд байгаа нэмүү өртөг … /минут дуусав/

Ц.Цэрэнпунцаг: Бат-Эрдэнэ гишүүн сая санал, нэг хариулт энэ дээр тодруулаад өгөх үү. Хариулт өгчхөөд тэгээд та нэмээд авчих уу. Тийм, дахиад. Тэгээд та 1 минутаа нэмээд авчих, тодруулга. Лхагвасүрэн Ерөнхийлөгч та сая Бат Эрдэнэ гишүүний асуултад хариулаадах даа.

Б.Лхагвасүрэн: Тийм, Бат Бат-Эрдэнэ гишүүнтэй бол яг санал нэг байгаа юм. Ялангуяа энэ 21 онд хэрэгжүүлсэн тэр ажлын байрыг дэмжих зээл бол угаасаа нөгөө ковидын 21 он буюу ковидын хамгийн хүнд үе таарсан. Тухайн үед Засгийн газрын энэ 10 их наядын хөтөлбөр гарахдаа ажлын байрыг дэмжье, шинэ ажлын байр бий болгох биш, шинээр юм гаргах биш, ерөөсөө одоо байгаа энэ ажлын байрыг нь хадгалаад тэр ковидын цар тахлын үед орлого нь тасалдаж байгаа энэ байдлыг л багасгах үүднээсээ ингээд явчихсан. Одоо харин хөтөлбөрийнхөө зорилтот бүлэг дээр өөрчлөлт оруулсан байгаа. Яг таны хэлснээр ажлын байрыг хадгалах гэхээсээ илүү хөрөнгө оруулалтад чиглэсэн, нэмүү өртөг бүтээх тэр ажлын байрыг л дэмжих чиглэл рүү нь зээлүүд гарч эхлээд явж байгаа юм.

Ц.Цэрэнпунцаг: Бат-Эрдэнэ гишүүний микрофоныг нээе.

Ж.Бат-Эрдэнэ: Тэгэхээр хамгийн гол нь яг өөрийн чинь хэлснээр ажлын байр нэмэгдүүлэх, бүтээн байгуулалт хийх, нэмүү өртөг шингэсэн үйлдвэрлэлийг дэмжих гэсэн чиглэлээ хэдүүлээ барья гэж байна, тийм үү? Ийм бодлогыг барих юм байна, тэгээд наад дээр чинь яг бодитойгоор орж ирж байгаа төрийн болон тодорхой хэмжээний салбарын бодлого руу нь чиглэсэн ийм бодлого юмнууд чинь энэ саяын юун дотор орж ирж байна уу, үгүй юу. Түүнээс хэдүүлээ энд яриад, та ч зөв ярьж байна, би ч зөв ярьж байна гээд яриад байх биш, хамгийн гол нь үүнийг зөв болгохын тулд түлхүүр хэрэгтэй болчхоод байна шүү дээ. Энд бас саяын бодлого дотор чинь тийм түлхүүрүүд хэр юм байгаа юм, тэрийг нэг асуучихъя.
 
Ц.Цэрэнпунцаг: Ажлын хэсэг 5 номерыг нээе.

Б.Лхагвасүрэн: Тийм, яг одоо өнөөдөр, яг танд тэр ажлын байр, тэр бүтээн байгуулалт, тэр нэмүү өртөг шингэсэн гэдэг юман дээрээ яг өнөөдөр бол Монголбанк бол ажиллахад төвөгтэй байгаад байгаа юм. Яагаад вэ гэхээр өнөөдөр нөгөө нөөц маань өөрөө ийм бага түвшинд өсчихсөн байгаа. Ялангуяа мөнгөний нийлүүлэлт дээрээ Монголбанкны хувьд бол хатууруулаад явж байгаа, бодлогын хүү 12 болчихсон байгаа гээд энэ нөхцөл байдал дээрээ яг энэ нөгөө нэг гараараа юмаа хатууруулчхаад нөгөө гараараа зөөлхөн бодлого явуулах нь ийм боломж нь байхгүй. Харин энэ хатуу бодлого маань өөрөө инфляцын түвшинг доош нь бага түвшинд зорилтот түвшний хэмжээнд хяналтад оруулж ирээд, ханш маань өөрөө тогтворжоод ирсний дараа Төв банкны зүгээс бол эдийн засгийг сэргээх бодлогыг бол Засгийн газартай, бусад төрийн байгууллагуудтай хамтран хэрэгжүүлж явахад бол бэлэн байгаа.

Ц.Цэрэнпунцаг: Доржханд гишүүн асуултаа асууя.

Т.Доржханд: Баярлалаа. Тэгэхээр яг өмнөх мөнгөний бодлогын бичиг баримттай адилхан бичиг баримт ороод иржээ, бодитой биш бичиг баримт байна. Өмнө нь бодлогын хүүгээ 6 нэмэх, хасах 2 коридортой хийж чадна л гэж оруулж ирж батлуулсан шүү дээ, энэ дээр нэлээн ярьж байгаад. Үгүй ээ, тэгээд бодит байдал чинь 14-16 хувьтай байгаа биз дээ. Одоо дахиад 2023 онд дахиад л үүнийг нэг оронтой тоо руу оруулна аа, 6 дээрээ тогтворжуулна гээд л ороод, үгүй ээ, тэгээд биелдэггүй ийм мөнгөний бодлого оруулж ирээд бид нар ингээд батлаад явах нь бол өөрөө ийм агуулга муутай байна аа. Тэгээд Монголбанкныхан маань ингээд ийм институцээ бол нэг биеэ даасан ийм байж болохгүй гэнэ ээ. Бодитой тооцоотойгоо, бодитой байр суурьтайгаа баймаар байна шүү дээ. Ингээд гишүүдийн үг дагуулаад л яриад байх юм. Өмнө нь ч ярьж байсан, одоо ч ярьж байсан, биелэхгүй шүү дээ, энэ. 6 хувь яаж биелэх юм, энэ улсын төсөв чинь тэлчихлээ, түүхэндээ байгаагүй 18 их наяд гээд ноднин жилийн төсөв барьж байсан чинь 20,5 болчихлоо, 2,5 их наядаар өсчихлөө. Мөнгөний бодлогод ямар ч орон зай байхгүй шүү дээ. Ийм их төсөв тэлчихээр чинь, байхгүй биз дээ. Үгүй ээ, тэгээд байхгүй гээд тухайлбал тэр төсвийн хэлэлцүүлгийн үеэр танай энэ Ган-Очир чинь би Монголбанкийг төлөөлөхгүй ээ, тэгэхдээ би, бие даасан эдийн засагчийн хувьд гэж байгаад л яриа биз дээ, бодит байдал нь энэ. Гэтэл орж ирсэн төсөв чинь болохоор наад мөнгөний бодлоготой чинь уялдахгүй байна аа. Та нарт орон зай байхгүй шүү дээ, чадахгүй шүү дээ, та нар. Ийм өндөр төсвийн тэлэлттэй байгаа тохиолдолд энэ өндөр төсвийн тэлэлт чинь дахиад л импортыг дэмжинэ шүү дээ. Энэ төсөв дотор чинь дуусаагүй барилга гээд 2010 оноос хойш үргэлжилсэн маш олон нөгөө цемент зуурдаг барилгууд чинь байна аа, бүгд 70-80 хувь нь импортыг дэмждэг. Нөгөө халамжууд чинь бүгд байна, байна шүү дээ. Энэ чинь бүгдээрээ импортыг дэмждэг, дахиад л ханшин дээрээ цохилт өгнө. Үгүй ээ, тэгээд та нар инфляцаа барьж чадахгүй, дээрээс нь ханшаа барьж чадахгүй шүү дээ, тэгээд яах гэж тийм худлаа зорилт орж ирдэг юм. Харин эсрэгээрээ ийм байна гэж орж ирж байгаад асуудлаа ярих хэрэгтэй шүү дээ. Тэгээд ийм хүлээлттэй байлаа. Монголбанкны эдийн засагчид жаахан эр зоригтойгоор мэргэжлийн байдлаар асуудалд хандах юм болов уу гээд тэгэхээр бас л ийм нэг мэргэжлийн бус унхиагүй, тэгээд тийм худлаа тооцоо оруулж ирж байна шүү дээ. Бид нар бүгдээрээ л эдийн засагч, хүмүүс, бүх эдийн засагчид сууж ярьж байгаад л зөвлөлдөөд л гарсан. Орж ирсэн бичиг баримт чинь бодитой биш байна. Одоо үүнийгээ засах хэрэгтэй.

Нийт эдийн засгийн 40 хувь чинь дахиад төсөв. Төсвөөр бүх юмаа шийдэж байна, тэлчихсэн, ийм тохиолдолд мянга та нар 12 хувийн бодлогыг 15, 20 хувь, 30 хувь бодлогын хүүгээ өсгөөд ямар ч үр дүн гарахгүй шүү дээ. Одоо ингээд 20 гаруй их наяд төгрөг энэ ингээд төсвөөр дамжиж явдаг бол нөгөө мөнгөний бодлогынх нь мөнгөний нийлүүлэлт нь буугаад нөгөө 26, одоо 24, 5 гээд бараг ингээд 50, 50 хувь болчхож байгаа байхгүй юу. Үгүй ээ тэгээд бид нар бизнесээ дэмжих гээд байгаа юм уу, эсвэл төрөөрөө дамжуулаад бүгдийг нь халамжлах гээд байгаа юм уу. Үгүй ээ, нэг ийм хувийн систем рүү орчихлоо шүү дээ. Тэгээд энэ дээр чинь Монголбанк зоригтой бодлого гаргаж ирэх хэрэгтэй, нэг.

Асуултууд. 8 хувиа чадах юм уу? Ирэх жил байна шүү дээ, Гэрэгэ 533 сая доллар, Хөгжлийн банкны 500 сая доллар Хөгжлийн банк өөрөө төлж чадахгүй шүү дээ. Тэгээд энэ нэмэх нь Самура 30000 ейний төлбөр байна, бондын төлбөр. 240, 50 гаруй сая доллар байна. Чингис бонд энэ жил 12 сард 137 сая доллар, нийтдээ 1,3 тэрбум долларын ийм өр төлбөр байна. Гэтэл валютын нөөц чинь хэд байгаа билээ. Цэвэр нөөц чинь хасах руу орчихсон, өнөөдөр 2,6 тэрбум доллар, түүхэндээ байгаагүй 4,1 тэрбум долларын валютын интервенц хийчихсэн. Үр дунд нь 1,7 тэрбум долларынхоо нөөцөө та нар алдчихсан. Тэгээд ирэх жил ийм олон төлөлтүүд байгаа, нэмэх нь та нар Төв банкны свопт гээд 2 аравны … /минут дуусав/

Ц.Цэрэнпунцаг: Та дараа нь хариултаа авчхаад нэмж авах уу. Доржханд гишүүн дээр нэмэлт 1 минут.

Т.Доржханд: Тэгэхээр 15 тэрбум иен буюу 2,5 тэрбум долларын өрийг та нар ирэх жил төлөх ёстой, сунгах уу, үгүй юу тодорхойгүй байна. Ийм тохиолдолд та нар юугаараа энэ ямар валютын нөөцөөрөө төлбөрөө хийх гээд байгаа юм? Дефолт чинь бодитой байна шүү дээ. Ийм болохоор энэ дээрээ хариултаа өг өө. Яаж та нар удирдах гээд байгаа юм. Улаан гэрэл чинь төлбөрийн баланс дээр байгаа шүү дээ. Наад валютын сангийн мишн ирчихсэн үүнийгээ л ярьсан байх ёстой, ердөө л энэ. Энэ чинь Монголбанкны асуудал шүү дээ. Тэгээд ийм энэ асуудлаа та нар яаж удирдах гээд байгаа юм бэ? 
Дараа нь бол энэ ипотек өг өө гээд тэгсэн, 23 ондоо багтааж өгнө өө гээд яаралтай өг л дөө, үүнийгээ өгөх юм уу, өгөхгүй юм уу, оны эхээр өгөх үү, зогсоох уу? 
Дараа нь энэ Монголбанк байна шүү дээ. Өнөөдөр инфляц 14-16 хувь байгаа ийм нөхцөлд тэгээд долларын ханш 3,5 байгаа … /минут дуусав/

Ц.Цэрэнпунцаг: Хариулт ажлын хэсгээс 5 номер микрофоныг нээе.

Б.Лхагвасүрэн: Доржханд гишүүний асуултад хариулъя. Тэгээд ер нь бол Төв банк бол өөрөө ингээд дунд, урт хугацаандаа л зорилгоо авч явдаг. Тэгэхээр бол Монголбанкны дунд хугацааны зорилго буюу энэ 6 нэмэх, хасах 2 хувь гэдэг бол Монголбанкны дунд хугацааны л зорилго. Үүнийг биелүүлэхийн төлөө өнөөдөр ингээд мөнгөнийхөө бодлогыг хийгээд явж байгаа. Бусад улсуудын Төв банк бол яг л адилхан АНУ-ын Төв банк 2 хувь, Европын холбоо 2 хувь гээд л явж байгаа. Хэдийгээр инфляц өнөөдөр 9, 10 хувь гараад явчихсан ч байгаа ч гэсэн энэ зорилтоо биелүүлэхийн төлөө мөнгөнийхөө бодлогыг гаргаад л явж байгаа. Тэгэхээр бидний хувьд өнөөдөр ингээд өргөн бариад ингээд та бүхэнд танилцуулж байгаа мөнгөний бодлого бол 6 дээр нэмэх, хасах 2 хувийг л барихын төлөө энэ мөнгөний бодлого боловсруулж, үүнд зориулж тооцоо судалгаагаа хийгээд л оруулж ирсэн зүйл. Тэгээд яах вэ, яг л таны хэлж байгаатай адилхан ОУВС-ийнхантай уулзсан, ОУВС-ийн энэ төсөөлөл, энэ бүх юм бол бидний хооронд бол зөрүүтэй юм бол ерөөсөө байхгүй. Тэгэхээр бол мэдээж нэг гар, нэг талдаа мөнгөний бодлого хатуурч байгаа учраас төсөв талдаа ч гэсэн хатууруул, 2 талдаа 2 бодлого зэрэг хатуурч, макро эдийн засгийг тогтворжуулах бодлого маань бүгдээрээ нэг чиг рүү байх юм бол үр дүн нь бол хурдан гарч ирнэ ээ л гэж харж байгаа. Тэгэхээр үр дүнгээ аль болохоор хурдан хүрэхийн тулд бол нийцтэй байх нь чухал байгаа. Мэдээж тус тусдаа ингээд явж байгаа тохиолдолд бол нэг бодлогынх нь үр дүн, нөгөө бодлогынхоо үр дүнд бол ингээд үр дүнгүй болгох л зүйл бол гарах нь бол ойлгомжтой.

Өртэй холбоотой асуудлаар бол өрийн удирдлагын стратеги байгаа, тэрнийхээ хүрээнд бол өрөө яаж төлөх, яаж дахин санхүүжүүлэх вэ, хэдийг нь гаргаж чадах вэ гэдгээрээ ингээд удирдаад явах байх гэж бодож байгаа. Төв банкны зүгээс бол хамгийн гол нь бид нар юун дээр өнөөдрийг хүртэл ингээд ажиллаад ирэв ээ гэхээр өрийг төлөхөд дахин санхүүжүүлэх зайлшгүй шаардлага гарч магадгүй. Дахин санхүүжүүлээд тэр олон улсын нээлттэй зах зээл рүү гарахад Монгол Улсын хамгийн чухал нэг нөхцөл нь бол олон улсын хөндлөнгийн байгууллагуудын үнэлгээ байх ёстой, зэрэглэл. Тэгэхээр бол бидний хувьд бол стандарт пүү эс пич гэсэн агентлагуудаараа бол үнэлгээгээ авчихсан. Яг ковидын өмнөх үнэлгээ бол яг хэвээрээ хадгалагдаад явж байна. Энэ утгаараа бол олон улсын зах руу гарахад бол ямар ч байсан хөндлөнгийн үнэлгээгээрээ бол Монгол Улсын энэ тогтвортой байдал дээр бол тодорхой үнэлгээ нь хэвээрээ хадгалагдаад явж байгаа учраас бол үүгээрээ цаашаа үргэлжлүүлээд явах боломжтой л гэж харж байна. 
Ц.Цэрэнпунцаг: Та нэмж 1 минут тодруулах уу, нэмж хариулт гүйцээж өгөх өөр. 5 дээр, 5-ыг нээе.

Б.Лхагвасүрэн: Ипотекийн зээлийн хувьд бол угаасаа энэ Ковидын хуулиар явж байгаа, ковидын хуулиар зохицуулагдаж байгаа. Тэгэхээр Ковидын хууль маань энэ 22 оны 12 сарын 31-нээр дуусаж байгаа учраас бидний хувьд бол ипотекийн зээлийг цааш нь гаргах ийм хууль, эрх зүйн зохицуулалт бол байхгүй, тэр утгаараа 23 онд бол Засгийн газарт шилжүүлье ээ гэдэг саналаа тавьчихсан. Хамгийн гол нь өнөөдөр Монголбанкны ипотекийн 2013 оноос хойш хэрэгжүүлж байгаа энэ ипотекийн хөтөлбөрийн хүрээнд бол Монголбанкнаас гарсан эх үүсвэр 4 их наядаар хэмжигдэж байгаа. Тэгэхээр 4 их наядын энэ бичилт нягтлан бодох бүртгэлийн бичилт үүнийг хүлээж аваад цааш нь үргэлжлүүлэх Засгийн газрын харьяаны агентлаг ямар нэг байгууллагатай энэ шилжүүлэх ажлын бэлтгэл ажил бол хийгдэх ёстой. Энэ нь бол хамгийн чухал ажил нь. Тэгэхээр бол 23 онд бол шилжүүлнэ гэдгээрээ л байж байгаа.

Ц.Цэрэнпунцаг: Доржханд гишүүн нэмэлт 1 минут.

Т.Доржханд: Нээрээ маш тодорхой асуулт асууж байгаа юм, сайхан бөөрөнхийлж байна даа. Би танаас тэр зээлжих зэрэглэл асуугаагүй шүү дээ. Ийм бол төлөгдөх ёстой бодитой өр төлбөрүүд гарчхаад байна, гэтэл нөөц чинь валютын нөөц чинь бол 2,4, импортын 3-4 сарын хэрэглээг л хангаж байгаа. Энэ тохиолдолд энэ дийлэхгүй шүү дээ, яаж удирдах гээд байгаа юм бэ гэдгийг асуугаад байна шүү дээ. 

Үгүй ээ, тэгээд хоёрдугаарт дахиад л энэ бид нарын зорьж байна гээд зорьж байна гэж орж ирээд 2 дахин илүү л инфляцын үр дүнтэй байна шүү дээ. Хэн хариуцлага хүлээх юм бэ? Монголбанк хариуцлага хүлээх юм уу? Та удирдлагын хувьд хүлээх юм уу? Ирэх жил дахиад энэ асуудал чинь биелэхгүй шүү дээ. Бодитой шүү дээ, Засгийн газар хүлээх юм уу? Яг энэ дээр тодорхой хариулт өгмөөр байна.

Тэгээд энэ улаан гэрэл чинь төлбөрийн баланс дээр байна. Улаан гэрэл төлбөрийн баланс дээр байгаа болохоор мөнгөний бодлогоо нэгтээ гаргаад төсвийн бодлогоо дэмжих байдлаар явах нь зүйтэй гээд л эдийн засагчид бүгдээрээ хараад байгаа шүү дээ. Гэтэл энэ чинь … /минут дуусав/

Ц.Цэрэнпунцаг: Доржханд гишүүн ер нь санал хэлчихлээ гэж ойлголоо, тийм үү. Нэмэлт асуулт сая тодруулсан уу. 7 номерыг нээе, ажлын хэсэг 7 номерыг6

Б.Баярдаваа: Доржханд гишүүний асуултад Ерөнхийлөгчийн хэлсэн дээр тодруулж хариулт өгье. Тантай санал нэг байна. Одоо ОУВС-ийн арткал 4-ийн хэлэлцээрийн үед ч гэсэн маш тодорхой яригдсан. Монгол Улсын төлбөрийн баланс бол хамгийн хүнд хэсэг нь байна аа, үүнд шалтгаалсан гол нөлөөлөл импортын өсөлт, том бүтээн байгуулалттай холбоотой импортын төлбөр, бүтээн байгуулалтын эрэлтүүд, нөгөө талдаа экспортын орлого Монгол Улсад орж ирэхгүй байгаа нь худалдааны тэнцлийг хэвийн үеэс 2-3 тэрбум доллароор муутгачихсан нь өөрөө энд нөлөөлсөн байна гэсэн ийм тодорхой тоонууд байгаа. Монгол Улсын Засгийн газрын Их Хурлаар батлуулсан өрийн удирдлагын стратегийн хүрээнд 2020, 21 онд хэрэгжүүлсэн Сентури, Номад төслүүдийг энэ жишгээр цаашаа энэ бондын дахин санхүүжилтийг хийхээр ийм төлөвлөгөөтэй Монголбанк, Монгол Улсын Засгийн газар, Сангийн яамны хооронд яриа хэлэлцээрүүд, төлөвлөгөөнүүд явж байгаа. 
Монгол Улсын одоогийн гадаад валютын нөөцөөс энэ хүлээгдэж байгаа бэлэн төлбөрүүдийг хийх нь өөрөө дотоод эдийн засагт маш сөрөг үр дагавартай учраас үүнийг төлөхөөсөө илүү дахин санхүүжүүлэх нь илүү … /минут дуусав/

Ц.Цэрэнпунцаг: Нэмж хариулах уу, цаг авах уу, 7 дээр нэмж, 7-г нээгээд өгье, нэмэлт хариулт гүйцээж хариул.

Б.Баярдаваа: Одоо Монгол Улсын Засгийн газрын бондуудыг дахин санхүүжүүлэхэд хүү нэлээд өссөн, нэг ёсондоо үнэ унасан гэсэн үг. Тэгэхээр энэ бол нөгөө юутай холбоотой вэ гэхээр зэрэг дэлхийн долларын суурь хүү хэвийн үеэсээ маш 300 орчим бэйс пойнтоор дээшээ явчхаж байгаа учраас энэ дүнгээр нэмэхээр болчхож байгаа юм. Тэгэхээр зэрэг хамгийн чухал асуудал хүүнээс илүүтэйгээр энэ өрийн дахин санхүүжилтийг хийх нь хамгийн тулгамдсан асуудал байгаа юм. Мэдээж хэрэг хийгдэж байгаа бодлогын тохиргоонууд, эдийн засгийг тогтворжуулах бодлогын зүйлсүүд нь өөрөө энэ хүү харьцангуй бага байхад нөлөөтэй. Энэ нь юугаар дүгнэгдэх вэ гэхээр зэрэг зээлжих зэрэглэлийн үнэлгээгээр тогтоогдоно. Нөгөө талдаа төсөв, мөнгөний бодлогыг уялдуулах чиглэлээр тогтоолын төслийн нэгдүгээр заалт дээр 4 заалт тусгаж өгсөн байгаа. Энэ 4 заалт бүхэлдээ инфляц ханшид нөлөөлж байгаа, зохион байгуулалтын төсвийн бодлоготой холбоотой, мөнгөний бодлоготой холбоотой энэ асуудлуудыг уялдуулж хэрэгжүүлж байж эдийн засгийг тогтворжуулах бодлого богино хугацаанд үр дүнгээ өгнө өө гэсэн ийм 4 заалт тогтоолын төсөл дээр байгаа.

Ц.Цэрэнпунцаг: Оюунчимэг гишүүн асуулт асууя, энэ Оюунчимэг гишүүний микрофоныг нээе.

М.Оюунчимэг: Манай Монголбанкныхан маань энэ төрөөс баримтлах мөнгөний бодлогыг нэг Их Хурлаар аваад л гарчих юм сан гэсэн зорилготой л яриад асуултад хариулаад л байна л даа. Уг нь бол өмнө нь өмнөх танай Ерөнхийлөгч ч гэсэн байгаа, үүсээд байгаа нөхцөл байдлын талаар үнэхээр тэр хүндрэлийг нь ярьчхаад, тэгээд та нар Их Хурал маань үүнийг нэг шийдээд засаад өгөөч ээ, тэгээд бид ингэж ажиллавал бас нэг шийдэгдэх боломж байна гэдэг талаас ярьдаг. Гэтэл яг үнэндээ би сая бас гишүүний яриад байгаатай санал нэг бай л даа.

Өмнөх мөнгөний бодлого энэ 2-ыг ингээд харьцуулж бид нар бас нэлээн сайн зөвлөхүүдтэйгээ нийлээд суугаад л ажиллахад ялгаа харагдахгүй байна л даа, яг үнэнийг хэлэхэд. Монголбанкны үндсэн гол зорилго бол үндэсний мөнгөн тэмдэгтийн тогтвортой байдлыг нэгд хангах, 2-т ажлын байрыг нэмэгдүүлэх энэ дээр үнэхээр гол анхаарал хандуулах ёстой. Гэтэл өнөөдөр төгрөг бол зүгээр үнэхээр цаас гэж хэлэхэд хэцүү болчхоод байна шүү дээ. Сая Лхагвасүрэн Ерөнхийлөгч маань тогтворжих тал руугаа орж байна гэж яриад байх юм. Юу тогтворжих вэ? Энэ чинь бүр хөөсрөөд 3500 гарчхаад байхад харин үүнийг бид энэ их нэмэлтийг жоохон ч гэсэн буулгах арга хэмжээ рүүгээ л явж байна гэж хэл л дээ. Тогтворжино гэдэг чинь юу яриад байгаа юм бэ? Энэ чинь бүр аймаар өсчхөөд байна шүү дээ. Тэгээд сая та нар АХБ-аас 100 сая америк долларын хөнгөлөлттэй зээл авсан гэж байан. Магадгүй энэ чинь жоохон хэмжээгээр төр нөлөөлөөд гадаад валютын нөөцөө зузаатгах үүднээс 10 сая америк долларын зээл авлаа гэж. Энэ чинь өнөөдөр энэ 30, 40 төгрөгөөр магадгүй доллар бууруулахад нөлөөлсөн юм болов уу? Та нар энэ дээр тодорхой хариулт өгөөч. Тэгээд энэ чинь эргээд өсчихвөл яах вэ? Өсөхгүй гэх баталгаа байгаа юу, ер нь.  Та ингээд өсөлтийнхөө таазанд тулчихлаа, өсөхгүй гээд яриад байх юм, бас энэ нэг үг хэллэгдээ ч гэсэн бас анхаарал, таазанд тулчихсан гэдэг чинь долларын ханш 3500-аас дээш яасан ч өсөхгүй гэсэн үг юм уу? Эсвэл бид тэгж итгэж болох уу? Энд нөгөө гадаад валютын зузаатгаад байгаа юм чинь энд нөлөөлөх юм уу, нэгд. Энэ дээр та яг тодорхой нэг хариулт өгөөч ээ гэж хүсэх байна.

2-т нь, 23 оноос сая бас яах вэ, асуучихлаа. Ипотекийн зээлийг Засгийн газар руу шилжүүлэх арга хэмжээг шат дараатай авна гэсэн. Энэ баримтлах мөнгөний бодлого дээр энэ маань орж ирж байгаа юм уу. Ипотекийн зээл ерөнхийдөө зогсчихсон байгаа шүү дээ. Тэгээд нөгөө эрүүл мэнд хамгаалж жишээ эдийн засгаа сэргээх 10 их наядын 21 онд 1 их наяд, 22 онд нэг 217 тэрбум төгрөгийг л гаргалаа гээд ярьж байсан. Гэхдээ энэ зээл олгогдоогүй шүү, яг үнэн, одоо 22 он энэ тэрийг, бид нарт маш их ингээд банкнуудаас нөгөө нэг ипотекийн зээлд хамруулах хүсэлтэй хүмүүс бодитоор ингээд жишээнүүд авчирч өгөөд байгаа байхгүй юу. Худалдаа хөгжил, Хас, Голомт ч гэдэг юм уу, тийм ээ. Тэгэхээр энэ дээр ингэж өөрөөр бичиж орж ирээд байх юм. Тэгэхээр уг нь бодит үндэслэл, бодит тооцоо байж байж та нар маань мөнгөний бодлогоо төсөвтөө уяад, энэ өөрсдийн чинь нэг номерын зорилго гээд эндээ та нар сая хэллээ шүү дээ. Гадаад төлбөрийн чадварыг сайжруулж, макро эдийн засгийн бодлогодоо чиглүүлэх, уях гэж байна. Тэгтэл энэ маань ингээд уягдахгүй орж ирээд байна шүү дээ. Энд тодорхой хариулт өгөөч яах юм, тэгээд ер нь. Эсвэл ипотекийн зээлээр Монголбанк, арилжааны банкнууд нийлээд тэр 700 зуун тэрбум төгрөг жилд гаргана гэдгээ бид хийх боломжгүй байна. Үүнийг Засгийн газарт энэ 23 оны төсөв хэлэлцэх үед шилжүүлье ээ гэж бодож байгаа бол яг тэрийгээ хэлээд болохгүй ээ, ингэнэ гэвэл энд яах вэ. Эдийн засгийн байнгын хорооноос та нар ямар дэмжлэг хүсэж байна, эсвэл. Энд нэг тодорхой хариулт өгөөч ээ, тодорхой шүү.

3-т нь, энэ өрхийн бизнесийг дэмжих, нөгөө иргэдэд иргэдээ орлоготой бас нэг ажилтай байхад туслах үүднээс итгэлийн зээл гаргахаар Монголбанк бодлогоо боловсруулж байгаа гэж би ойлгож байгаа. Тэгэхээр маш олон хүмүүс үнэндээ үүнийг хүсэж байна л даа? Нөгөө хүнсний реформ хийх үүднээс маш олон жижиг дунд, бичил хүнс, хүнсний чиглэлээр ноос ноолуурын чиглэлээр, модон эдлэлийн чиглэлээр өрхийн бизнес хийж байгаа хүмүүс хөөрхий, орлоготой бас ч гэж хэдэн хүнийг ажилтай энэ тэр байлгаад байдаг юм. Жишээлбэл манай Чингэлтэй дүүрэг үүгээрээ нийслэлдээ их өндөр л дөө. Гэхдээ сая яг таг тэг зогсчихсон, ямар ч зээл өгөх боломжгүй. Тэгэхээр тэд итгэлийн зээл гэдэг яриа гарсны дараа бас нэг итгэл тээгээд хараад байна л даа. Тэгэхээр итгэлийн зээлийг гаргах гэж байгаа бол ямар бодлого барьж байгаа юм? Ямар шалгуур тавих вэ? Яг үнэхээр зорьж байгаа хүмүүс маань авч чадах уу? Энэ 3 асуултад эхлээд хариулт авчихъя гэж бодож байна. Баярлалаа.

Ц.Цэрэнпунцаг: Ажлын хэсэг Оюунчимэг гишүүн 3 асуулт асуулаа. Тодорхой хариулаарай. 5 номерыг нээе.

Б.Лхагвасүрэн: Оюунчимэг гишүүний асуултад хариулъя. Тэгэхээр яах вэ, тогтворжилт гэдэг нь бол өөрөө нөгөө яг ханш тогтчихсон гэдэг талаасаа биш, энэ савлагаа нь өөрөө тийм огцом хөдөлгөөн нь өөрөө багасчихсан. Жишээлбэл, би түрүүн хэлсэн, инфляц өнгөрсөн оны намраас эхлээд өсөөд явж байсан, түрүүчийн гишүүний дурдаж байгаа шиг 16, 7 хувь руу хүртэл хүрч байсан 1, 2 дугаар сард, одоо ингээд буугаад уруудаад явж байна.  Тэгэхээр өсөлт нь өөрөө дээшээ огцом өсөөд цаашаа явдаг өсөлт өөрөө байхгүй болоод тогтворжоод ирлээ. Тэгэхээр эргээд хяналтдаа ороод ирж байна гэдэг маягаар л ингээд хэлсэн юм. Тэгэхээр тогтворжилт гэдгийг тэгж ойлгохоор уул нь тайлбарласан шүү.

Ханштай холбоотой зүйл яах вэ, АХБ-ны 100 сая доллар бол сая орж ирсэн. АХБ энэ онд бол 300 сая доллар өгөх ёстой, Засгийн газарт. Тэгээд 200-г нь бол баталчихсан явж байгаа, тэгэхээр бол дахиад 100 сая доллар бол удахгүй орж ирнэ. Өшөө нэг 100 сая долларыг бол ирэх оны нэгдүгээр улирал руу хэлэлцэхээр оруулж ирснийгээ энэ ондоо бас хэлэлцэж магадгүй гэдгээр бас мэдээллээ өгч байгаа. Тэгэхээр бол АХБ-аас бол ингээд дахиад 100 сая нэмэгдвэл ингээд 300 сая доллар орж ирэх боломжтой.

Манай арилжааны банкнууд бол бас энэ оны төгсгөл хүртэл, бас нэг 400-аад сая долларыг бол бас урт хугацааны санхүүжилт хэлбэрээр олон улсын бусад байгууллагуудаас авчрахаар ингээд яриа хэлэлцээ хийгдээд явж байгаа. Мөн нүүрс маань өөрөө ингээд нэлээн гараад явж байгаа. Оны төгсгөл хүртэл бол дахиад 300-400 сая доллароор нүүрсний орлого нэмэгдэх ийм боломж нь байгаа. Тэгэхээр яг гэх мэтчилэнгээр ингээд валютын орох урсгал маань өөрөө оны төгсгөл хүртэл нэлээн сайжрах гэдэг утгаараа бол ерөнхийдөө ханш дээр тодорхой дарамт гарахааргүйгээр ингээд тогтворжуулах боломж нь байна л гэж харж байгаа юм. Тэгэхдээ энэ бол яах вэ, түр зуурын гэдгээрээ явж байгаа, бүр яг урт хугацаандаа бүх юмаа тогтвортой байлгая гэх юм бол экспорт л байгаа. Тэгэхээр бол экспорт, ялангуяа нүүрснийхээ экспортыг тэр 19 оныхоо хэмжээнд буюу бүр 36 сая тоннд хүргэх эхний ээлжид, тэр битгий хэл, бүр цаашдаа Монгол Улсын өөрөө энэ тээвэр ложистикийнхоо асуудлыг шийдээд, боомтуудынхаа асуудлыг шийдээд явах юм бол бүр 50 сая тоннд ч хүрэх ийм боломж байна гэж тооцоо судалгаа гарч байгаа учраас хэрвээ экспорт үнэхээр ингээд сэргээд эхлэх юм бол үнэхээр Монгол Улсын хувьд бол худалдааны тэнцэл талдаа ч гэсэн ашигтай, төлбөрийн тэнцэл талдаа ч гэсэн ийм ашигтай гарах ийм боломжтой байгаа. Тэгэхээр энэ үед бол нөөц бол улам цаашаа нэмэгдэх ийм боломжтой. Ялангуяа Монгол Улсын валютын нөөц бол өнгөрсөн оны 5 сард бүр 5 тэрбум долларт хүрч байсан, яг БНХАУ-ын тэг ковид гэдэг бодлогыг яг хил хаах хүртэл бол ингэж өндөр өсөлттэй явж байсан учраас, хэрвээ ингээд энэ хэвийн байдалд орох юм бол төлбөрийн тэнцэл бол хэвийн байдалд ороод бол нөөц бол цаашаа нэмэгдээд явах боломжтой гэж харж байгаа.

Ипотекийн зээлийн хувьд бол энэ оны хувьд бол 5400 гаруй иргэнд 492 тэрбум төгрөгийн зээл бол олгогдоод байна. Өнгөрсөн онд бол би түрүүн бас тоо хэлж байсан. Ард нь 12000 иргэнд 900 гаруй тэрбум төгрөгийн зээл ингээд л олгож байсан. Ипотекийн зээл бол нэлээн ийм идэвхтэй олгогдоод явж байгаа, тэгэхдээ ингээд, ОУВС-ийн зүгээс ч тэр Монголбанк нэг талдаа мөнгөний хатуу бодлого барьж хийнэ, макро эдийн засгийн тогтворжилтыг хангах гэж зорьж байгаа мөртөө нөгөө талдаа ийм нийгмийн шинжтэй, ийм төсвийн шинжтэй ийм зээл гаргах нь өөрөө бодлогын нийцтэй байдалд чинь бол болохгүй байна. Үүнийгээ зогсоох ёстой гэдэг шаардлага тавьж байгаа учраас бидний хувьд бол ипотекийнхаа хөтөлбөрийг Засгийн газарт шилжүүлэх нь зүйтэй. Угаасаа хууль, эрх зүйн орчныхоо хувьд ч гэсэн тийм байх ёстой гэдгээрээ ингээд шилжүүлье гэдгээр явж байгаа. Тэгээд Ер нь бол энэ ипотекийн хөтөлбөр маань өөрөө 2013 оноос хэрэгжээд явж байгаа. Монголбанкны 4 их наядын эх үүсвэр ийм эргэлтийн сан хэлбэрээр … /минут дуусав/

Ц.Цэрэнпунцаг: Та гүйцээгээд хариулах уу. 5 номерыг нээе.

Б.Лхагвасүрэн: Ингээд 4 их наяд төгрөгийн энэ санхүүжилтийн эргэн төлөлт хэлбэрээр сар болгоны нөгөө ипотекийн зээл авсан, иргэдийн өрхүүдийн 400000, 500000 гээд нөгөө тогтмол хэмжээний төлбөр нь өөрөө ингээд орж ирээд явах учраас энэ нь өөрөө эргэлтийн сан маягаар ажиллаад цаашаа явах ёстой. Тэгэхээр заавал Төв банк гэлгүйгээр өөр Засгийн газрын ийм байгууллага энэ хэлбэрээр нь аваад яваад тодорхой хугацааны дараа Монголбанкны эх үүсвэрийг буцааж төлөх маягаар ингээд явах юм бол бүрэн боломжтой гэдгээрээ л Төв банкны зүгээс харж байгаа. Тэгэхээр энэ ипотекийн зээл бол Засгийн газрын дотор ороод ингээд явах боломжтой гэж харж байгаа. 
Зүгээр сүүлд хөндсөн тэр өрхийн визийг дэмжих итгэлийн зээлтэй холбоотой асуудлын хувьд бол эх үүсвэрийг хаанаас гаргах вэ гэдэг дээр л асуудал байгаа. Тэгэхээр Төв банкны зүгээс ингээд мөнгөний бодлогоо хатууруулаад бодлогын хүүгээ 12 дээр тавьчихсан мөртөө Төв банкны зүгээс эх үүсвэрээ яаж гаргаж авах юм бэ. Хэрвээ энэ нь өөрөө өмнө нь хэрэгжиж байсан нөгөө жижиг, дунд үйлдвэрийн сан ч гэдэг юм уу, ажил эрхлэлтийн сан, бусад олон улсын байгууллагууд байдаг АХБ ажлын байрыг дэмжих талаар Европын сэргээн босголт хөгжлийн банк, Олон улсын санхүүгийн корпорац ч гэдэг юм уу, эдгээр байгууллагуудын зүгээс тодорхой эх үүсвэр нь гараад явах юм бол энэ итгэлийн зээлийг ямар зорилтот бүлэгт, ямар хэмжээтэй, ямар шаардлагаар яаж олгох, хэнээр санхүүгийн байгууллагаар дамжуулах бол, банкаар дамжуулах юм уу, ББСБ-аар дамжуулах юм уу ч гэдэг юм уу, энэ бүх юман дээр нь Төв банкны зүгээс бол нөгөө бодлогын дэмжлэгээ бол үзүүлээд явж ажиллахад бол бэлэн байгаа.

Ц.Цэрэнпунцаг: Оюунчимэг гишүүн тодруулга 1 минут.

М.Оюунчимэг: Тэгэхээр ер нь тоо судалгаа, нөхцөл байдлыг бодитоор харж тооцож байж тэгээд яг юм хэрэгжих эсэх нь шийдэгдэнэ шүү дээ. Сая Ерөнхийлөгчийн хэлж байгаагаар бол БНХАУ-ын хил, гааль хэрвээ хэвийн бол ийм эергээр би төсөөлж орж ирж байгаа гэж байгаа шүү дээ. Хэрвээ хэвийн бус байвал ямар байх вэ гэдгийг бас энэ дээр уг нь тусгах ёстой гэж би бол харж байна л даа. Тэгэхгүй бол та бүхэн дахиад л 24 оны, 23 оны ороод л ирнэ, 24 он бүр ингээд асуудал хүндрээд явчихна шүү дээ, энэ чинь. Тэгэхээр бодитоор тусгаад уг нь явчихвал зүгээр байна.  Ер нь энэ эдийн засгийн та нар маань судалгаа хийж байгаа биз дээ? Судалгааг хараад байхад амаргүй байна гэдгийг ганц Монгол ч биш гадаад улс орнууд хүртэл тэгээд байна шүү дээ. Их Британи улсын, өчигдөр Холбооны Герман улсын хүмүүстэй уулзахад ингээд бодитоор яриад байгаа. Тэгэхээр бид нар болохоор эергээр хэвийн болчихвол ийм байна гэж хүлээж байна гээд яриад байгаа нь бас асуудалтай байна шүү.

Би та нарыг энэ итгэлийн зээл дээр юу яаж байгаа бол уу, бодлого боловсруулж байна гэж уг нь ойлгосон шүү дээ. Тэгэхээр одоогоор бол тодорхойгүй байгаа юм байна тийм ээ. Энэ баримт мөнгөний бодлого дээр үүнтэй холбоотой асуудал бас … /минут дуусав/

Ц.Цэрэнпунцаг: Ажлын хэсэг хариулах юм уу. Сая санал уу, Оюунчимэг гишүүн ээ. Оюунчимэг гишүүн сая санал хэллээ.
Цогтгэрэл гишүүн асуултаа асууя.

О.Цогтгэрэл: Баярлалаа. Өнөөдөр 2022 оны 10 дугаар сар. Эдийн засаг яг л бүх талаараа л хүндэрч байна л даа. Макро, микро ч гэж ярьдаг, улс орны түвшинд ч, өрх гэрийн түвшинд ч тэр төсөв сангийн бодлого, мөнгөний бодлого ч бүгдээрээ л ингээд энэ хөрсөн дээрээ л бодит байдалтайгаа л эвлэрч байгаа, нүүр тулж байгаа л ийм л эдийн засгийн үзүүлэлтүүдийн өмнө бид нар бас зогсож байна. Сүүлийн 10 жилд эдийн засаг өссөнгүй ээ гээд бид нар бас баахан юм ярьдаг байсан чинь одоо 3 жилийн өмнөх түвшиндээ хүрэх юм сан гэдэг ийм өөр зорилго руу нэг өсөлтийн тухай биш нэг 3 жилийн өмнөхдөө яаж хүрэх юм сан гэдэг нэг ийм л юм ярьдаг болчихлоо. 
Тэгээд сүүлийн үед долларын ханш чангарч байна, суларч байна, доллар нь чангарч сулраагүй л байх л даа, манай төгрөг л унаж байгаа. Тэгэхээр үүний буруутан гэдэг хайгаад нэг буруутан нь гарч ирсэн нь Монголбанк болчихсон, ийм байдалтай. Яг үнэндээ долларын ханш гэдэг чинь долларынх нь эрэлт нийлүүлэлтээр л явж байгаа байх, нөгөө нийлүүлэлт маань багасчхаад нөгөө экспортыг хийдэг, одоо хариуцдаг гэх юм уу даа, салбар чинь Монголбанк бас яг мөн ч юм уу, биш ч юм уу. Тэр бонд сэргэлт гэж олон зүйл ярьж байгаа, тэр маань хаачив.

Нөгөө талаараа дахиад доллар орж ирдэг нэг зүйл чинь гадаадын хөрөнгө оруулалт. Гадаадын хөрөнгө оруулалт, гадаадын шууд хөрөнгө оруулалт гэдэг нь үндсэндээ бараг тэгтэй тэнцүү болчихсон. Өөр энэ чинь нэг ийм тохиолдлын зүйл биш, 10 жилийн өмнөөс л гадаадын хөрөнгө оруулалтыг хаан боомилох хууль гаргаад л явсан. Түүний л үр дүн шүү дээ.

Уул уурхайд жоохон мөнгө ордог байсан нь хайгуул, элдэв юмаа бүгдийг нь хаагаад тавьчихсан. Боловсруулах үйлдвэр гээд нөгөө ашиглалт аваад боловсруулах үйлдвэр гээд жаахан юм явдаг нь АМНАТ-аар бүгдийг нь амыг нь боогоод тавьчихсан. Үгүй ээ, тэгэхээр тэр доллар чинь хаанаасаа яаж орж ирэх билээ. Харин ганц ажлаа бас гайгүй хийж байгаа, экспорт нь байхгүй, гадаадын хөрөнгө оруулалт нь байхгүй, ганц ажил нь өр зээл тавихыгаа харин бас нэг бололцооны түвшинд “А”, “В” үнэлгээтэй бараг хийгээд байгаа. Тэгээд ийм л байдалтай. 
Тэгэхээр зүгээр эндээс юу гэж хэлэх гэсэн юм бэ гэхээр Монголбанканд яг өөрийнх нь нөгөө хараат бус, бие даасан бодлого гэдэг зүйл маань яг хаана яваад байна. Засгийн газар 3 жил дараалаад 10 их наядын алдагдалтай төсөв баталж байхад гараа өргөөд л сууж байдаг. Ковид энэ тэр гээд л 10 их наядыг зах зээл рүү оруулъя гэж байхад гар өргөөд л сууж байдаг. Та нар чинь яг ийм нөхцөл байдалд та нар тэр бодлогын орон зай чинь олдохгүй, тэгээд нэг чадан ядан бодлогын хүүгээ нэмнэ, бизнесүүд нь хатангиршина. Үгүй ээ, энэ чинь нэг ингээд л бодит байдал ингээд бараг тоо яриад байх ч шаардлагагүй ийм л байдалтай л байна шүү дээ Тэгэхээр зүгээр Лхагвасүрэн Ерөнхийлөгчөөс асуух асуулт нь ер нь энэ яг хэрхэн, яаж, энэ Их Хурлын харьяаны байгууллага, Монголбанк яаж тэр бие даасан Засгийн газраас харьцангуй хараат бус яаж ажиллах ёстой юм. Та нар хууль, эрх зүйн хувьд ер нь юуг харж байгаа юм. Яг л ингээд л тэнд орж ирж байгаа алдагдалтай төсөв тэлж байгаа төсөв олон зүйлийг чимээгүй аялдан дагалдаж явсаар байгаад л та нар эцэст нь энэ бүх юмны буруутан та нар л болж байна шүү дээ. Монголбанк валютын ханшийг алдлаа, инфляц гаарууллаа гэж байна, нөгөө нохойд барьдаг мод гэдэг шиг та нар л буруутан болж байна шүү дээ. Тэгэхээр та нар тэр бие даасан байдлаа ер нь цаашид яаж хангаж ажиллах ёстой юм, нэгдүгээрт нь.

Хоёрдугаарт нь, ер нь яг эдийн засгийн нөхцөл байдал дээр тэр зээлийн багцууд ямар байгаа нь уу, чанаргүй зээл, найдваргүй зээл гэдэг зүйлүүд яг өнөөдрийн байдлаар ер нь ямар үзүүлэлтүүдтэй ямар байгаа юм. Динамик дээр өөрчлөлт нь яаж өөрчлөгдөж байгаа юм. Тэр зээлийн багцыг тэр найдваргүй зээлийг нь тэр эрсдэлийн сан нь өөрөө тэр багцаасаа хэр зэрэг хаана нь байгаа юм. Нэг ийм 2 зүйл бодлогын болоод тодорхой нөхцөл байдалтай холбоотой 2 зүйл асууя, тэгээд тодруулъя.

Ц.Цэрэнпунцаг: Цогтгэрэл гишүүн тодорхой асуулт асуулаа. Эхлээд Лхагвасүрэн Ерөнхийлөгч хариулчих, дараа нь Баярсайхан дарга тэр санхүүгийн энэ банк санхүүгийнхээ системийн тэр эрсдэл ямар байгаа талаар бас нэмэгдэл хариулт өгвөл зүгээр байна шүү 
Лхагвасүрэн Ерөнхийлөгчийн 5 номерын микрофоныг нээе.

Б.Лхагвасүрэн: Цогтгэрэл гишүүний асуултад хариулъя. Төв банк бол мөнгөнийхөө бодлогыг бол хараат бусаар шийдвэрээ гаргаад явж байгаа. Тэгэхээр Төв банкны өнөөдөр 7 хоногийн өмнө гарсан тэр бодлогын хүүг 10-12 нэгж хувь болгож, 2 нэгж хувиар ингэж өсгөж байгаа энэ шийдвэр бол яг л тооцоо судалгаа, энэ макро эдийн засгийн тогтвортой байдал руугаа л чиглэсэн ийм л шийдвэр л дээ. Тэгэхээр энэ утгаараа бол бодлогынхоо шийдвэрийг ингээд бие дааж гаргаж байгаа гэдэг утгаараа бие даасан. Мэдээж улсын төсөв дээр бол Төв банк мэдээж алдагдалгүй төсөв байвал сайн, мэдээж улсын төсвийн зардлын хэсэг, ялангуяа тэр ковидын өмнө бол улсын төсвийн зардал бол нэг 28, 30 хувь дотор л байсан л даа, 26, 7 хувьтай. Тэгэхээр өнөөдөр энэ жилийн орж ирж байгаа төсөв маань өөрөө дотоодын нийт бүтээгдэхүүний 36 хувь ч гэдэг юм уу, Ковидын үед бол нэлээн өндөр 37, 38 гээд өндөр байгаад байгаа. Тэгээд тэр утгаараа уул нь бол мэдээж тэр анхныхаа ковидын өмнөх түвшин рүүгээ орох юм бол бодлогын хувьд бол нийцтэй болоод нэмэртэй л байх юм. Тэгэхээр төсвийг бол угаасаа төсөвт бол их оролцож, төсвийг гаргахад нь оролцдоггүй учраас бол эд нар бол Төв банкны зүгээс бол ийм байвал сайн байна, ийм байвал мөнгөний бодлого, төсвийн бодлого уялдаатай нийцтэй байхаар байна гэдгээ зүгээр саналаа өгдөг. Санхүүгийн тогтвортой байдлын зөвлөл дээрээ саналаа өгдөг.

Цогтгэрэл гишүүний дараагийн асуултад хариулахад Монголбанк сая активын чанарын үнэлгээ гэж үнэлгээг хийсэн байгаа, системийн нөлөө бүхий 5 банкандаа. Манай сисемийн нөлөө бүхий 5 банк маань банкны салбарынхаа бараг 85 хувийг тодорхойлдог. Тэгэхээр нэг ерөнхийдөө 85 хувьд нь хийчихсэн гэсэн үг. Системийн нөлөө бүхий 5 банкны зээлийн багцын 70 хувьд нь бол энэ активын чанарын үнэлгээг гаднын олон улсын аудитын байгууллагаар хийлгүүлсэн, үнэлгээний дүн гарсан, үнэлгээний дүнгийн дагуу бид нар 8 сарын санхүүгийн тайланд нь бол тохиргоог нь хийлгэсэн байгаа. Тэгээд 8 сарын санхүүгийн тайлангийн тохиргоогоор системийн чанаргүй зээлийн хэмжээ нийт зээлийнхээ 8,2 хувь байснаа 10,4 хувь болж нэмэгдсэн. Энэ нь бол активын чанарын үнэлгээний дүнгээр гарсан ийм өөрчлөлт. Тэгэхдээ бол 10,4 хувь гэдэг бол 19 он, 20 оны яг тэр хэмжээтэй ойролцоо гарсан гэдэг утгаараа эдийн засаг ковидынхоо дараах энэ байдал руу орж байгаа энэ үед энэ хүнд үеийнхээ ард гарахад бол харьцангуй гайгүй хүнд үеэ гарч байна гэж Төв банкны зүгээс харж байгаа. Мэдээж хяналт шалгалтаа цаашаа үргэлжлүүлээд хатууруулаад сайн чанга явах нь бол ойлгомжтой. Ялангуяа ковидын дараах эдийн засаг сэргээд ирэхэд бол санхүүгийн салбар, одоо банкны салбарын зээл л бодит эдийн засаг руу очиж энэ эдийн засгийг тэтгэх санхүүжилт болох учраас энэ өнцгөөсөө Төв банкны зүгээс ажиллаж байгаа. Тэгээд активын чанарын үнэлгээний үр дүн гарсан гэдэг утгаараа сая Төрийн банк олон нийтэд хувьцаагаа гаргаж байна. Дараа нь бол Голомт банк, Хаан банк бол зөвшөөрлөө авчихсан байгаа учраас бол энэ ондоо багтаагаад олон нийтэд хувьцаагаа арилжаалах байх гэж харж байгаа юм. 
Ц.Цэрэнпунцаг: Нэмж 3 номер хариулах уу. 3 номерыг нээе.

Д.Баярсайхан: Тодруулъя. Банк бус санхүүгийн байгууллагын үйл ажиллагаа бол харьцангуй хэвийн явагдаж байна. Энэ дан 2 дугаар улирлаар нь чанаргүй зээлийн дүн мэдээг бас товчхон дурдаад танилцуулчихъя гэж бодож байна. 2019 оны 2 дугаар улирлын байдлаар 8,9 хувь, 20 оны 2 дугаар улиралд 8,7, 21 оны 2 дугаар улиралд 9,7 энэ оны хагас жилээр бол яг 2 дугаар улирлаар бол 7 хувьтай. Өөрөөр хэлбэл чанаргүй зээлийн хэмжээ бол банк бус санхүүгийн байгууллагуудын хэмжээнд 174,2 тэрбум төгрөгт хүрч, чанаргүй зээлийн нийт зээлд эзлэх хувь хэмжээ бол 7 хувь болоод өмнөх оны мөн үеэс бол 2,7 функтээр буучихсан харагдаад байгаа юм. Тэгээд яах вэ, зүгээр яах вэ, энэ дээр бол нөгөө Ковидын тухай хуультай холбоотой зээлийн эргэн төлөлт тийм ээ, тодорхой нөхцөлүүд бол бас өнгөрсөнтэй холбоотой ийм байгаа байх. Зүгээр он гараад бол тодорхой зээлүүд бол төлөгдөөд эхэлнэ. Энэ үед бол бас магадгүй чанаргүй зээлийн хувь хэмжээ бол бас бага хэмжээгээр нэмэгдэх байх гэсэн тийм хүлээлттэй байгаа.

Ц.Цэрэнпунцаг: Цогтгэрэл гишүүн та нэмж. Нэмж тодруулах асуулт байхгүй бол Булгантуяа гишүүн та асуултаа асууна уу. 
Х.Булгантуяа: Дараагийнхаа мөнгөний бодлогыг батлахаас өмнө энэ оны мөнгөний бодлогын хэрэгжилт ямархуу байдалтай байгаа юм бэ гэдгийг бас асууя гэж бодсон юм. Энэ орон сууцны санхүүжилтийн урт хугацааны тогтвортой тогтолцоог бүрдүүлээд 2023 онд багтаан Монголбанк дээр байгаа энэ хөнгөлөлттэй хүүтэй ипотекийн зээлийн хөтөлбөрийг Засгийн газарт шилжүүлнэ гэж 2022 онд тусгасан. Миний санаж байгаагаар бараг өмнөх оных нь мөнгөний бодлогод ч байсан байх. Энэ нь ямархуу шатандаа явж байгаа вэ? 
Дээрээс нь энэ уул уурхайн бус экспортыг дэмжих бодлогыг нэгтгэн тодорхойлоод санхүүгийн дэд бүтэц, санхүүжилт хүртээмжтэй энэ тогтолцоог бий болгоно оо гэсэн, энэ ямархуу байдалтай явж байгаа вэ? 
Дээрээс нь энэ зээлийн хүүг бууруулах стратегийн хэрэгжилтийг хангана гээд энэ стратегийн баримт бичиг 2020 оны 8 дугаар сард уг нь батлагдсан, ингээд нэг нэлээн хэдэн хуулийн төслүүдийг оруулж ирээд өнгөрсөн хавар энэ тэр бол дараа дараагийн хуулийн төслүүд өргөн барих ёстой, энэ нь бас орж ирэхгүй байгаа шүү. Энэ ямархуу байдалтай байгаа вэ? 
Энэ уур амьсгалын өөрчлөлтийн эдийн засаг, санхүүгийн салбарт үзүүлэх нөлөөг судлаад бүсийн болон олон улсын байгууллагуудаас гаргасан зөвлөмж, санаачилгатай уялдсан тогтвортой санхүүжилтийн бодлого, стратеги боловсруулж хэрэгжүүлнэ ээ гэсэн, энэ нь бас яаж байгаа вэ? 
Бид нар яах вэ, жилээс жилд нэг мөнгөний бодлого гээд нэг хэдхэн инфляц гээд нэг тоо батлаад, нөгөөдөх нь бас ингээд бүрэн бүтэн сайн хэрэгждэггүй, нэг ийм биш, урт хугацаандаа энэ банк санхүүгийнхээ тогтолцоог зөв голдиролд оруулах дээр энэ ажлууд маань ерөнхийдөө хэр явж байгаа юм бэ? 
Түрүүн бас нэлээн олон асуултуудыг бусад гишүүд асуучихлаа. 10 их наядын цогц төлөвлөгөөний хэрэгжилт, ипотек энэ тэр дээр бол бас иргэд олон нийтийн зүгээс хүрэхгүй байна, тасалдсан байна энэ тэр гэдэг ийм шүүмжлэлүүд бас нэлээн байгаа шүү.

Дээрээс нь энэ Монголбанкнаас энэ инфляцын хөөрөгдөлтийг бууруулах дээр Засгийн газар дээр, Эдийн засгийн байнгын хороон дээр бид нарт, хэрвээ Засгийн газар, Улсын Их Хурал, та бүхэн маань ийм ийм шийдвэрүүд гаргаж өгөөд, ингэвэл бид нар энэ инфляцыг барих дээр бас их нэмэртэй байна гээд энэ саналуудаа ер нь ойр ойрхон оруулж ирээд яриад байж бас болдоггүй юм уу? 
Бид нарын хэрэглээний сагсны 60 гаруй хувь нь гадаадын импорт байгаа. Тэгэхээр өөрөөр хэлбэл энэ нөгөө халамжийн хөтөлбөр нь ч байдаг юм уу, төсөв санхүүгээр олгож байгаа энэ олон дэмжлэгүүд чинь тэр чигээрээ гадагшаа гараад л, ханш дээр очоод дарамт учруулаад л, төлбөрийн тэнцэл дээрээ дарамт болоод л, ингээд явах юм бол байгаа онохгүй дэмжлэг болчхоод байна шүү гэдэг энэ бүх саналууд дээр та бүхэн энэ бусад Засгийн газар, Улсын Их Хурал, Эдийн засгийн байнгын хороо ч байдаг юм уу энэ бүгдээр ер нь хэр их мэдээлэл хийж, хэр их уялдаж ажиллаж байгаа юм? Бид нар хэрвээ энэ 60 гаруй хувь гэдгээ ядаж нэг 2 жил, 3 жил тутамд 5, 10 функтээр буулгаад байж чадахгүй бол бид нар энэ ханш дээрээ ямар ч өөр барих арга барил ер нь байхгүй юм биш үү. Тэгээд л Монголбанкыг жилээс жилд шүүмжлээд л, загнаад л, ингээд л сууж байхаас өөр арга байхгүй болчхоод байгаа юм биш үү, тийм ээ. Үүн дээр та бүхэн маань энэ оны хугацаанд хаана ямар ажлуудыг хийв ээ? Ямар саналуудыг дэвшүүлэв ээ? Та бүхний гаргасан саналын дагуу ямар ажлууд хийгдэв ээ гэдэг энэ хэдэн асуултыг асуух гэсэн юм. 
Ц.Цэрэнпунцаг: Ажлын хэсгийн 5 номерын микрофоныг нээе.

Б.Лхагвасүрэн: Булгантуяа гишүүний асуултад хариулъя. Тийм, 22 оны төрийн мөнгөний бодлогын үндсэн чиглэлийг танилцуулж байхдаа Засгийн газар, төрийн бусад байгууллагуудтай хамтарч хэрэгжүүлэхээр саяын таны дурдаж байгаа энэ асуудлуудыг бол оруулаад, ингээд 22 ондоо хийгээд хэрэгжүүлээд тодорхой хэсгийг нь хэрэгжүүлээд явж байгаа.

Ипотекийн зээлийг бол ингээд 23 онд шилжүүлэх талаараа Барилга, хот байгуулалтын яам, Сангийн яамтай хамтраад нэг ямар агентлаг байвал зүгээр вэ гэдэг талаас нь бүх судалгаа, тооцоог нь бол хийгээд өгсөн байгаа. Энэ нь бол юу вэ гэхээр бол өнөөдөр бол Төрийн орон сууцын корпорац гээд ТОСК гэж байдаг, Нийслэлийн орон сууцны корпорац гээд байдаг, МИК гээд Монголын ипотекийн корпорац гээд хувийн компани байж байгаа. Тэгэхээр нэгэнт ингээд энэ тогтолцоо бий болчихсон ажиллаж байгаа үед бол Төв банк бол өөрийнхөө энэ санхүүжилт хийж байгаа схемээсээ гараад оронд нь бол төрийн нэг агентлаг байх ёстой гэдгээ л харж байгаа. Тэгээд Барилга, хот байгуулалтын яамтай бол нэлээн яриад шинээр агентлаг маягийн юм байгуулах юм уу, эс үгүй бол өөрийн ийм төрийн өмчтэй тэр агентлаг байгууллагуудаараа үүнийгээ хийх юм уу гэдэг талаар бол саналаа өгчихсөн, одоогоор бол хариу ирэхгүй байгаа. Тэгэхдээ бидний хувьд бол нэгэнт ингээд 23 оны 1 сарын 1-нээс хууль, эрх зүйн зохицуулалт байхгүй болох учраас шууд л автоматаар зогсох л ийм л зүйл болчхоод байгаа юм. Тэгэхээр 2013 оноос хэрэгжиж байгаа энэ нэлээн тогтвортой ажиллаж байгаа энэ хөтөлбөр маань өөрөө энэ тогтолцоо маань өөрөө бас ингээд зөвөөр явбал зөв байх гэж харж байгаа. 
Нийлүүлэлтийн сүлжээ буюу ялангуяа экспорт, уул уурхайн бус экспортыг дэмжих зорилгоор Монголбанк бол ноолуурын холбоотой ийм туршилт судалгааг бол хийсэн. Тэгээд Монгол Улсад бол 10000 тонн ноолуур гарч ирснийг нь яаж боловсруулаад, яаж эцсийн бүтээгдэхүүн болгоод гадагшаа долларын эх үүсвэр болгож гадаад худалдаанд хийх вэ гэдэг талаараа судалгаагаа хийгээд ноолуур дээр бол туршилтаа хийчихсэн. Үүнийг бол цаашаа дараагийн бүтээгдэхүүн рүү нь оруулахаар ингээд бас судалгаагаа явуулж байгаа.

Уур амьсгалын өөрчлөлттэй холбоотойгоор бол Монголбанк бол мэдээж эхнээсээ энэ дээр бол нэлээн манлайлж оролцдог. Монгол Улсын ногоон таксономи гэж байдаг, бизнесийг яг байгаль экологид ээлтэй ногоон бизнес байна уу, эс үгүй бол бусад ердийн бизнес шиг ийм бор бизнес байна уу гэдгээр нь ингээд ялгахаар Монголбанкны судалгаа дээрээ банкны зээлүүдийг бол ингэж ангилж эхэлсэн. Нийт банкны системээс олгож байгаа нийт зээлийн өнөөдрийн байдлаар бол 2,3 хувь нь л ногоон зээл байна, ногоон бизнес хийсэн зээл байна. Үлдсэн нь бол ногоон биш байна гэдгээр ангилж байгаа. Тэгээд Монгол Улсын Ерөнхийлөгчийн ивээл дор зохион байгуулагдсан олон улсын чуулга уулзалтад энэ арга хэмжээний үеэр бол банкны холбоо ингээд Монголбанк хамтраад уур амьсгалын өөрчлөлттэй холбоотой энэ таксономийг нэвтрүүлэх газрын зураг гэдгээ хөгжүүлж гаргасан байгаа, ОУСК-тай хамтраад. Тэгээд энэ дээр гарын үсгээ зураад, одоо бол энэ уур амьсгалын өөрчлөлттэй холбоотой арга хэмжээ, шийдвэр, бодлого яаж явах вэ гэдгээрээ хийх ажлууд маань ингээд тодорхой газрын зураг нь гарсан учраас тодорхой болчихсон явж байна. 
Өөр нэг зүйл нь бол 2019 онд баталж байсан ногоон таксономийг олон улсын шинэ жишигт нийцүүлж шинэчлэх ажлыг бол зохион байгуулаад явж байгаа. Тэгэхээр энэ ажил маань өөрөө бас ингээд хэвийн хэмжээнд үргэлжлээд ингээд сайжраад явж байгаа.

Өөр нэг зүйл бол манай хэрэглээний сагсны таны дурдаж байгаа нийт бүтээгдэхүүн, үйлчилгээний 50 гаруй хувь нь ингээд импортын байна гэдэг маань хүүхдийн мөнгө ч гэдэг юм уу, халамж ч гэдэг юм уу, цалин орлого гэдгээрээ очиж байгаа нийт хэмжээний маань хэрэглээ тал руугаа гарах юм бол 50 хувь нь импорт руу л гарч байна. Энэ нь өөрөө долларын хэрэгцээг нэмэгдүүлж байна.

Ц.Цэрэнпунцаг: Булганзаяа гишүүн та тодруулга авах уу.

 Гишүүд асуулт асууж, хариулт авч дууслаа.

Төсөлтэй холбогдуулан үг хэлэх Улсын Их Хурлын гишүүд нэрээ өгнө үү. 
Доржханд гишүүнээр тасаллаа. 

Т.Доржханд: Тэгэхээр 2023 оны мөнгөний бодлогын энэ зорилтуудаа шинэчлэх хэрэгтэй. Инфляцынхаа тоог засах хэрэгтэй, зорилтоо дахиж оруулж ирэх хэрэгтэй, нэг. Бодитой болгох хэрэгтэй, яагаад бодитой болгох хэрэгтэй вэ гэхээр төсвийн ийм тэлчихсэн энэ орон зай дээр та бүгд ямар ч бодлого хэрэгжүүлэх боломжгүйгээ захын эдийн засагч мэднэ шүү дээ. Захын макро мэддэг хүмүүс бол бүгдээрээ л хэлж байгаа, олон улсын түвшний эдийн засагчид нь ч гэсэн дүгнэлтээ бол өгөөд л явчихсан байгаа. Энэ парламентын бас эдийн засагч гишүүд бол бүгдээрээ л санал нэгтэй байна, байна шүү дээ. Тийм болохоор үүнийгээ шинэчилж оруулж ирэх хэрэгтэй, нэг.

2-т нь, энэ төлбөрийн тэнцэл, ялангуяа энэ гадаадын бондын өр төлбөрийнхөө асуудлыг яаж төлөх юм бэ? Тэгээд гадаад нөөцөө яаж удирдах юм бэ гэдгээ дахиж тодотгож оруулж ирэх хэрэгтэй байна.  Тэр мэдээлэл чинь байхгүй байна. Асуулт асуугаад тодорхой хариулт авсангүй ээ. Бодит байдал дахин хэлье. 
2023 оны хамгийн том хүндрэл бол төлбөрийн балансын хүндрэл ээ. Олон улсад сүүлийн 10-15 жил эдийн засгийн хямрал бол төлбөрийн балансаар л дамжиж орж ирж байгаа. Депольт гэдэг бол хүсэх зүйл биш шүү. Дэлхийн маш олон орнууд депольт хийж байсан, хамгийн сүүлд Грек депольт хийж байсан. Түүнээсээ гарч ирэх гэж хамгийн наад зах нь 10 жил шүү дээ, маш хэцүү нөхцөл байдал байхгүй юу. Өөрөөр хэлэх юм бол гадаад зээлээ төлж чадахгүй ийм л тохиолдол шүү дээ. Гэтэл өнөөдөр бид нар 1,3 тэрбум долларын ийм гадаад бондыг төлөх болчхоод байна.  Тэгээд өмнөх жишгээрээ өрийн дахин санхүүжилт хийнэ, өөрөөр хэлэх юм бол шинээр бонд гаргаад ч түүнийгээ өмнөх өрөө дарсан байдлаар ингээд явна гэсэн ийм хариулт хэлж байна. Наадах чинь хангалтгүй. Яагаад вэ гээд тэгэх юм бол тэр орон зай чинь байхгүй болчихсон шүү дээ, бүгдээрээ мэдэж байгаа шүү дээ. Өнөөдөр хүртэл манай бондуудын зах зээл унаад байна. Үлдэх өгөөж нь 30 хувь байна. Монголын ийшээ хөрөнгө оруулах хүн байхгүй гэдэг нь үнэн шүү дээ. Монгол битгий хэл бас яг энэ бүс нутагт чинь байхгүй шүү дээ. Энэ Орос, Украйны дайнаас чинь болоод Портвела инвестүүд чинь бүгдээрээ энэ бүсүүдээс гарчихсан, цаашаагаа энэ нөхцөл байдал үргэлжлэх юм бол ийшээгээ хөрөнгө оруулалт хийхгүй, тэгээд зээлжих зэрэглэлээ та нар ингээд тогтворжуулах л юм бол бид нар мөнгө босгож чадна гэж, үгүй шүү дээ, боломжгүй шүү дээ. Өнөөдөр тогтворжуулсан ч гэсэн энэ чинь унаад байгаа биз дээ. Ийм болохоороо яг энэ дээрээ тодорхой төлөвлөгөө гаргаж оруулж ирэх хэрэгтэй. Үгүй бол бид нар дампуурлаа, мэдэж байгаа шүү дээ.

Монгол Улсын төсөв ингээд л тэлээд л байдаг, тэлээд л байдаг, сүүлийн 4 жилийн хугацаанд 2 дахин тэлчихлээ гээд ярьж байна шүү дээ. Тоо нь уулаасаа энэ. Үгүй ээ, тэгээд төсөв ингээд тэлээд, тэлээд, тэлээд, тэлээд ингээд яваад байх юм бол Монголбанкыг татан буулгах хэрэгтэй, яах юм, та нарт бодлого ямар ч орон зай байхгүй шүү дээ. Тэгээд хэчнээн мянга бодлогынхоо хүүг өсгөөд өсгөөд ямар ч үр дүн гарахгүй шүү дээ, гарахгүй тийм. 

Тэгээд нөгөө талдаа Засгийн газар нь ч гэсэн төсөв нь ингээд харагдах байдлаараа шийдээд байгаа юм шиг мөртөө төсвийн гадуурх тэр худалдан авалт, төрийн өмчийн компаниудын оптек гэрээ улсын нууцад орчихсон, тэгээд нүүрсээр бол дандаа наймаа хийдэг болчихсон, тэгээд доллар байхгүй. Тэгээд энэ чинь ингээд цаашаагаа үргэлжлээд яах юм бол бид нар ер нь тэгээд улсынхаа нөөцөд доллар биш, ер нь нүүрсээ авах ёстой юм уу. Жишээ нь нэг ийм хөгийн байдал руу оруулчхаж байгаа байхгүй юу. Үгүй ээ, тэгээд ийм орон зай дотор чинь мөнгөний бодлого чинь бол явахгүй ээ. 
Тийм болохоор энэ өнөөдөр би энэ Эдийн засгийн хөгжлийн сайдаас асуусан юм аа, Төсвийн бодлого, мөнгөний бодлого 2 чинь 2 тийшээ яваад байна гэж. 2 тийшээ л явж байгаа нь бодитой биз дээ. Үгүй ээ, тийм бол та нар тэрийгээ эр зоригтойгоор хэлээд иргэддээ бас ойлгуулаад … /минут дуусав/

Ц.Цэрэнпунцаг: Гишүүд үг хэлж дууслаа.

Ингээд санал хураалт явуулъя.
“Төрөөс мөнгөний бодлогын талаар 2023 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцэхийг дэмжье гэсэн томьёоллоор санал хураалт явуулъя. Санал хураалт.

Гишүүдийн 72,7 хувь нь дэмжиж, санал дэмжигдлээ.

Санал хураалт явуулж дууслаа.

Тогтоолын төслийг хэлэлцсэн талаар Байнгын хорооноос гарах санал, дүгнэлтийг нэгдсэн хуралдаанд Улсын Их Хурлын гишүүн Чинзориг танилцуулна. 
“Төрөөс мөнгөний бодлогын талаар 2023 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцэх эсэх хэлэлцүүлэг дууслаа.

Ингээд өнөөдрийн Эдийн засгийн байнгын хорооны хуралдаан өндөрлөж байна.

Эдийн засгийн байнгын хорооны хуралдаанд идэвхтэй оролцсон гишүүддээ баярлалаа.

Байнгын хорооны хуралдаан хаасныг мэдэгдье.

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.ОЮУНГЭРЭЛ

